
Gach bliain i mí Mheán Fómhair, tugann Uachtarán an Choimisiúin Eorpaigh Aitheasc ar 
Staid an Aontais os comhair Pharlaimint na hEorpa. Déantar trácht san aitheasc sin ar ar 
baineadh amach in imeacht na bliana a chuaigh thart agus leagtar amach ann tosaíochtaí 
na bliana dár gcionn. Ina cheann sin, leagann an tUachtarán amach an dóigh a rachaidh 
an Coimisiún Eorpach i ngleic leis na dúshláin is práinní atá roimh an Aontas Eorpach. I 
ndiaidh na hóráide, bíonn díospóireacht iomlánach ann. Is leis an óráid ar Staid an Aontais 
a chuirtear tús leis an bplé idir Parlaimint na hEorpa agus an Chomhairle, plé arb é is aidhm 
dó plean oibre an Choimisiúin don chéad bhliain eile a shocrú.

De bhun Chonradh Liospóin, tá an tAitheasc ar Staid an Aontais leagtha síos i gCreat-
Chomhaontú 2010 maidir leis an gcaidreamh idir Parlaimint na hEorpa agus an Coimisiún 
Eorpach. Leagtar síos freisin sa Chreat-Chomhaontú sin nach mór don Uachtarán litir intinne 
a sheoladh chuig Uachtarán na Parlaiminte agus chuig an té ag a bhfuil Uachtaránacht 
na Comhairle, litir ina mbeidh mionchuntas ar na bearta atá faoin gCoimisiún Eorpach a 
dhéanamh trí bhíthin na reachtaíochta agus ar na tionscnaimh eile atá ar na bacáin ag an 
gCoimisiún go dtí deireadh na bliana dár gcionn.

An 15 Meán Fómhair 2021, thug Ursula von der Leyen, Uachtarán an Choimisiúin Eorpaigh, 
Aitheasc ar Staid an Aontais uaithi den dara huair. 

Tá an t-ábhar ar fad le fáil arhttp://ec.europa.eu/soteu2020.

ANAM ÁR nAONTAIS A NEARTÚ

Réamhrá

A Uachtaráin,  
a Chomhaltaí Onóracha,

Is iomaí duine a shíleann go bhfuil a shaol curtha ar sos le tamall agus 
an saol mór ag imeacht leis ar mire.

Is deacair in amanna tuiscint cheart a fháil ar luas na n-imeachtaí agus 
ar ollmhéid na ndúshlán. 

Is domhain an machnamh atáthar a dhéanamh sa tréimhse seo freisin. 
Idir dhaoine atá ag déanamh athmheas ar a saol féin agus díospóireachtaí 
níos leithne faoi vacsaíní a roinnt agus faoi chomhluachanna. 

Ach, nuair a dhearcaim siar an mbliain seo caite agus ar staid an 
Aontais inniu, feicim anam láidir laistiar de gach rud dá ndéanaimid. 

Is é Robert Schuman a dúirt: teastaíonn ón Eoraip anam, idéal, agus an toil pholaitiúil 
chun freastal ar an idéal sin.

Tá na focail sin tugtha chun beochta ag an Eoraip le dhá mhí déag anuas.

Le linn na géarchéime sláinte domhanda ba mhó le céad bliain anuas, 
thograíomar gníomhú le chéile sa chaoi gurbh ionann an teacht a bhí 
ag gach cuid den Eoraip ar vacsaín a shábhálann an bheatha.

Le linn na géarchéime sláinte domhanda is doimhne le neart blianta 
anuas thograíomar gníomhú le chéile le NextGenerationEU.

Agus le linn na géarchéime domhanda is tromchúisí dá raibh riamh ann, 
thograíomar gníomhú le chéile leis an gComhaontú Glas don Eoraip.

Rinneamar sin le chéile, sinne an Coimisiún, an Pharlaimint 
agus na 27 mBallstát. Sinne aon Eoraip amháin a rinne é. Is 
cúis mhórtais againn sin. 

Ach níl deireadh le laethanta an choróinvíris fós. 

Is mór an fhulaingt atá sa tsochaí againn agus gan an chuma ar an bpaindéim go bhfuil sí ar tí cúlú. Tá croíthe 
nach leigheasfar go deo ann, scéalta beatha nach gcuirfear i gcrích go deo agus am nach féidir go deo a 
thabhairt ar ais dár n-aos óg. Táimid i ngleic le dúshláin nua mharthanacha i saol atá ag téarnamh – agus á 
dheighilt – ar chaoi mhíchothrom.  

Níl aon amhras faoi: féachfar an diongbháilteacht ionainn arís eile an bhliain seo chugainn.

Ach creidim gurb í an fhéachaint a chuirtear ar dhuine a léiríonn neart a spioraid, agus a 
anama, mar is ceart. 

Nuair a dhearcaim ár nAontas, is léir dom go seasfaidh an tAontas an triail sin.

Is é an spreagadh is féidir a fháil ó aos óg na hEorpa an chúis mhuiníne atá agam. 

Is í an fhéachaint a 
chuirtear ar dhuine 
a léiríonn neart a 
spioraid, agus a 
anama, mar is ceart.



STAID AN AONTAIS 2021 AITHEASC AR STAID AN AONTAIS 2021

5

Mar go gcuireann ár n-aos óg brí sna focail comhbhá agus dlúthpháirtíocht.   
Creideann siad go bhfuilimid freagrach as an bpláinéad.  
D’ainneoin na himní atá orthu faoin am atá romhainn, tá rún daingean acu é a leigheas.  

Beidh ár nAontas níos láidre má bhíonn sé níos cosúla leis an gcéad ghlúin eile againn: machnamhach 
tiomanta comhbhách.  Luachanna go smior iontu agus iad dána sa ghníomhaíocht. 

Beidh an spiorad sin níos tábhachtaí ná mar a bhí sé riamh le linn an dá mhí dhéag atá romhainn. Sin an 
teachtaireacht atá sa Litir Intinne a sheol mé ar maidin chuig an Uachtarán Sassoli agus chuig an bPríomh‑Aire 
Janša chun achoimre a thabhairt ar ár dtosaíochtaí i leith na bliana romhainn. 

AN EORAIP AONTAITHE DE BHARR 
DEACRACHTAÍ AGUS TÉARMAIMH
A Chomhaltaí Onóracha, 

Is fada an t-achar í bliain in aimsir ghéarchéime. 

Nuair a bhí mé i mo sheasamh os bhur gcomhair 12 mhí ó shin , ní raibh 
a fhios agam cá huair a bheadh vacsaín shábháilte éifeachtach againn 
in aghaidh COVID-19, ná an mbeadh a leithéid againn in aon chor.

Ach inniu, agus d’ainneoin na gcáinteoirí uile, tá an Eoraip ar 
cheannairí an domhain. 

Tá níos mó ná 70 faoin gcéad de na daoine fásta san Aontas iomlán 
vacsaínithe.  Rud eile de, d’ainneoin na gcáinteoirí uile is sinne amháin 
a roinn leath ár dtáirgeachta vacsaíne leis an gcuid eile den domhan. 
Thugamar níos mó ná 700 milliún dáileog do mhuintir na hEorpa, agus níos 
mó ná 700 milliún dáileog don chuid eile den domhan, do níos mó ná 130 tír.

Is sinne an t-aon réigiún amháin sa domhan a rinne an méid sin.

Is maratón í gach paindéim, ní rás ráibe í.   
  

Leanamar an eolaíocht.  

D’fhreastalaíomar ar an Eoraip. D’fhreastalaíomar ar an domhan. 

Rinneamar é ar an gcaoi cheart, mar go ndearnamar é ar an 
gcaoi Eorpach. Agus d’éirigh linn!

Ach cé go bhfuil cúis mhaith againn le bheith muiníneach, níl aon chúis 
againn le bheith réchúiseach. 

Is é an chéad tosaíocht – agus an ceann is práinní – dlús a chur 
leis an vacsaíniú domhanda. 

Nuair a chuirtear san áireamh go ndearnadh níos lú ná 1% de na 
dáileoga a tugadh sa domhan a thabhairt sna tíortha íseal-ioncaim, 
is léir mórscála na héagóra agus na práinne. Tá sin ar cheann de 
mhórcheisteanna geopholaitiúla ár linne. 

Tá Team Europe ag infheistiú billiún euro chun cur le hacmhainn táirgthe mRNA san Afraic. Tá sé geallta againn 
cheana féin go dtabharfaimid uainn 250 milliún dáileog. 

Rinneamar é 
ar an gcaoi 
cheart, mar go 
ndearnamar é ar 
an gcaoi Eorpach.



STAID AN AONTAIS 2021 AITHEASC AR STAID AN AONTAIS 2021

6

Agus is féidir liom a fhógairt inniu go gcuirfidh an Coimisiún tabhartas nua 200 
milliún dáileog breise go dtí lár na bliana seo chugainn. 

Is infheistiú sa dlúthpháirtíocht é sin – ach infheistiú sa tsláinte dhomhanda 
freisin. 

Is é an dara tosaíocht leanúint dár n-iarrachtaí anseo san Eoraip.

Is léir dúinn na difríochtaí ar cúis imní iad sna rátaí vacsaínithe san Aontas 
seo againne. 

Ní mór dúinn coinneáil orainn go tréan, mar sin.

Agus tá an Eoraip ullamh. Tá 1.8 billiún dáileog bhreise ullmhaithe againn. Beidh 
ár ndóthain dúinn féin agus díol ár gcomharsanachta sa mhéid sin nuair a theastóidh 
teanndáileoga. Déanaimis gach rud is féidir a dhéanamh chun deimhin a dhéanamh de 
nach dtiocfaidh paindéim na ndaoine nár vacsaíníodh orainn. 

Is é an tosaíocht deiridh ár n-ullmhacht paindéime a neartú. 

Dúirt mé anuraidh go raibh sé in am Aontas Sláinte Eorpach a thógáil. 
Tá an beart sin á dhéanamh againn inniu. Leis an togra uainn 
táimid ag cur an údaráis HERA ar bun. 

Is mór agus is an-mhór an buntáiste a bheidh ann sin chun bagairtí 
sláinte a láimhseáil níos luaithe agus níos fearr. 

Tá an nuálaíocht agus an acmhainn eolaíochta, eolas na hearnála 
príobháidí agus na húdaráis inniúla náisiúnta againn chuige sin. Ní 
theastaíonn uainn anois ach an méid sin uile a thabhairt le chéile, 
maoiniú ollmhór san áireamh.  

Dá bhrí sin, táim ag moladh misean ullmhachta agus athléimneachta 
sláinte nua le haghaidh an Aontais ar fad. Agus ba cheart infheistíocht EUR 50 billiún ó Team Europe a bheith 
ag tacú leis faoi 2027.  

Chun deimhin a dhéanamh de nach n-iompóidh víreas ar bith eipidéim áitiúil ina paindéim 
dhomhanda. Níl aon bhrabús ar infheistiú níos fearr ná sin. 

A Chomhaltaí Onóracha, 

Is mór an chéim chun tosaigh í an obair ar an Aontas Sláinte Eorpach. Agus is mian liom buíochas a ghabháil 
leis an Teach seo as an tacaíocht uaidh.

Léiríomar gur féidir linn gníomhú go tapa nuair a ghníomhaímid le chéile.

An Deimhniú Digiteach, mar shampla: 

Faoi seo tá níos mó ná 400 milliún deimhniú ginte ar fud na hEorpa. Tá an obair 
sin ar bun ag 42 thír i 4 mhór-roinn.

Is sinne a mhol é mí an Márta. 

Is sibhse a chuir dlús leis! 

Trí mhí dár gcionn bhí sé ar bun.  

A bhuí leis an gcomhiarracht sin, rinne an Eoraip an beart nuair a bhí an chuid 
eile den domhan ag caint faoi. 

Is iomaí rud a rinneamar mar is ceart. Chuamar i mbun oibre agus chruthaíomar SURE go tapa. 
Thacaigh sin le breis agus 31 mhilliún oibrí agus 2.5 milliún cuideachta ar fud na hEorpa.

A bhuí leis an 
gcomhiarracht sin, 
rinne an Eoraip an 
beart nuair a bhí 
an chuid eile den 
domhan ag caint 
faoi.

Bhí ciall cheannaithe ón am a chuaigh thart againn, am a bhíomar ródheighilte agus 
moill rómhór orainn. 

Agus is rómhór an difear: an uair dheireanach bhí 8 mbliana imithe faoin am 
a tháinig olltáirgeacht intíre limistéar an euro ar ais chuig na leibhéil réamh-
ghéarchéime.  

An uair seo táimid ag súil leis go mbeidh 19 dtír ar leibhéil réamh-phaindéime 
i mbliana agus gurb amhlaidh a bheidh na tíortha eile ar an mbliain seo 
chugainn. Sháraigh an fás i limistéar an euro an fás sna Stáit 
Aontaithe agus sa tSín araon sa ráithe deireanach.

Ach níl ann sin ach tús. Agus ba cheart an méid a d’fhoghlaimíomar ón 
ngéarchéim airgeadais a bheith ina scéal rabhaidh againn. An uair sin, 
d’fhógair an Eoraip an bua róluath agus d’íocamar as sin. Agus ní dhéanfaimid 
an botún sin athuair.

Is é an dea-scéala go ndéanfaimid anois le NextGenerationEU infheistiú 
sa téarnamh gearrthéarmach agus sa rathúnas fadtéarmach araon.

Tabharfaimid aghaidh ar cheisteanna struchtúir inár ngeilleagar: idir 
athchóirithe ar an margadh saothair sa Spáinn, athchóirithe pinsean sa tSlóivéin 
agus athchóiriú cánach san Ostair, agus eile. 

Ar bhealach nach ndearnadh é roimhe, infheisteoimid i 5G agus sa snáithín. Ach ní lú an tábhacht atá leis an 
infheistiú sna scileanna digiteacha. Chun an cúram sin a dhéanamh teastaíonn sé go dtabharfaidh na ceannairí 
aird air agus go ndéanfar plé struchtúrtha ar an leibhéal is airde. 

Tugann an freagra uainn treoir shoiléir do mhargaí agus infheisteoirí araon. 

Ach, agus sinn ag dearcadh chun tosaigh, ní mór dúinn freisin ár machnamh a dhéanamh ar an tionchar a 
d’imir an ghéarchéim ar chruth ár ngeilleagar – idir mhéadú ar na fiacha, thionchar míchothrom ar earnálacha 
éagsúla, agus bhealaí nua le bheith ag obair. 

Chuige sin, athlainseálfaidh an Coimisiún an plé faoin Athbhreithniú ar an Rialachas Eacnamaíoch sna 
seachtainí beaga romhainn. Is é an aidhm atá againn comhthoil a chothú maidir leis an mbealach chun cinn 
in am trátha le haghaidh 2023. 

A Chomhaltaí Onóracha,

Ní fada go mbeimid ag ceiliúradh 30 bliain ó bunaíodh an Margadh 
Aonair. Le 30 bliain anuas is é is mó atá ag tabhairt deise dul chun cinn 
a dhéanamh agus rathúnas a bheith againn san Eoraip. 

I dtús na paindéime, chosnaíomar é ar bhrú an chreimthe agus ar bhrú 
na hilroinne. I leith ár dtéarnaimh, is é an Margadh Aonair a bheidh 
laistiar de phoist mhaithe agus d’iomaíocht. 

Tá tábhacht ar leith leis sin sa mhargadh aonair digiteach.  

Chuireamar tograí uaillmhianacha chun cinn sa bhliain seo caite. 

Chun cumhacht gheatóra na n-ardán is mó a theorannú; 

Chun taca a chur le freagracht dhaonlathach na n-ardán sin;

Chun an nuálaíocht a chothú;

Chun cumhacht na hintleachta saorga a sheoladh.

Is í an cheist dhigiteach an cheist a dhéanfaidh an difear. Agus tá na Ballstáit ag teacht leis an tuairim 
sin. Sáróidh an caiteachas digiteach in NextGenerationEU an sprioc 20% féin. 

Is léiriú é sin ar an tábhacht a bhaineann le hinfheistiú inár gceannasacht theicneolaíoch Eorpach. Ní mór 
dúinn cromadh ar an obair agus ár gclaochlú digiteach a mhúnlú de réir ár rialacha agus ár luachanna féin.

I leith ár 
dtéarnaimh, is é 
an Margadh Aonair 
a bheidh laistiar 
de phoist mhaithe 
agus d’iomaíocht.

Mura miste libh, díreoidh mé ar na leathsheoltóirí, na sliseanna beaga bídeacha sin a chuireann gach rud ar 
obair: idir fhóin chliste, scútair leictreacha agus traenacha agus mhonarchana cliste iomlána. 

Ní digiteach go sliseanna. Agus i láthair na huaire seo féin, tá línte táirgthe iomlána ag obair cheana féin ar 
luas laghdaithe - cé go bhfuil méadú ag teacht ar an éileamh - de dheasca ganntanas leathsheoltóirí.

Ach, cé gur tháinig an-mhéadú tobann ar an éileamh domhanda, is laghdú a tháinig ar sciar na 
hEorpa ar feadh an tslabhra luacha iomláin ón dearadh go dtí an acmhainn mhonarúcháin. 
Táimid ag brath ar shliseanna úrscothacha a mhonaraítear san Áis. 

Mar sin, ní lenár n-iomaíochas amháin a bhaineann sé. Baineann sé freisin le ceannasacht 
theicneolaíochta. Dírímis ar an gceannasacht sin, mar sin. 

Cuirfimid Gníomh nua um Shliseanna Eorpacha i láthair. Ní mór dúinn an 
taighde, an dearadh agus na hacmhainní tástálacha againne, atá ar chaighdeán 
domhanda, a nascadh le chéile. Ní mór dúinn infheistiú an Aontas agus an t-infheistiú 
náisiúnta ar feadh an tslabhra luacha a chomhordú. 

Is é an aidhm atá ann éiceachóras sliseanna úrscothach Eorpach, ina mbeidh an 
táirgeadh san áireamh, a chruthú le chéile. Cinnteofar leis sin go mbeidh sábháilteacht 
soláthair againn agus déanfar margaí nua a fhorbairt le haghaidh teicneolaíocht 
ceannródaíoch Eorpach dá barr. 

Is fíor. Is mór an dúshlán é. Agus tá a fhios agam go bhfuil roinnt daoine á mhaíomh 
nach féidir é a dhéanamh. 

Ach sin an rud a dúirt siad faoi Galileo 20 bliain ó shin. 

Agus féach an rud a tharla. Chuireamar cóir orainn féin. Sa lá atá inniu ann is iad na satailítí Eorpacha 
a sholáthraíonn an córas loingseoireachta le haghaidh níos mó ná dhá bhilliún fón cliste ar fud an domhain. Is 
ceannairí domhanda sinn. Bíodh an dánacht sin ionainn arís, mar sin, i leith na leathsheoltóirí an uair seo.

A Chomhaltaí Onóracha,

Is tinn an cneá atá fágtha ag an bpaindéim orainn, agus níl insint ar an lorg 
atá fágtha aici ar gheilleagar sóisialta an mhargaidh faoi mar atá againn.

Oíche i ndiaidh a chéile, siúd arís sinn os comhair na fuinneoige, nó ar 
thairseach an dorais, le bualadh bos a thabhairt dóibh siúd a bhí sa 
chéad líne catha. 

Ba léir dúinn ar fad a mhéid a bhíomar i dtuilleamaí na n-oibreoirí 
sin. I dtuilleamaí na mban agus na bhfear a dhéanann 

a míle dícheall ar ár son, ainneoin iad a bheith ar 
thuarastal íseal, ar easpa cosanta, agus ar easpa 

slándála.

B’fhéidir go bhfuil an bualadh bos féin síothlaithe beagán faoi seo, ach ní ceart 
ligean do dhíograis na mothúchán a dhul i léig.

Sin é an fáth a bhfuil tábhacht mhór le Bunsraith na gCeart Sóisialta Eorpach a 
chur i bhfeidhm. 

Seo cuid dá bhfuil i gceist: poist a bhfuil dínit ag dul leo, coinníollacha oibre atá cothrom 
cóir, feabhas ar an bhfreastal atá ar shláinte na ndaoine, agus cothromaíocht mhaith saoil.

Má tá rud amháin ann a thuigimid de bharr na paindéime, sin é an luach atá lenár gcuid 
ama. An deis ar chuid den am sin a chaitheamh lenár muintir féin; thuigeamar nach bhfuil 

aon ní is luachmhaire ná sin.

Dá réir sin, is mian linn straitéis nua Eorpach i leith cúram sláinte a thabhairt i gceist.  

Ionas nach mbeidh fear ná bean ann nach rachaidh feabhas na gcúram féideartha chun sochair dóibh, fear 
ná bean nach í an chothromaíocht saoil ab fhearr a bheidh ar fáil dóibh uile. An cothromas sóisialta seo áfach, 
tá cothromas eile i gceist leis seachas cúrsaí ama. Sin é an cothromas cánach.

Ní mór dúinn 
cromadh ar an 
obair agus ár 
gclaochlú digiteach 
a mhúnlú de réir 
ár rialacha agus ár 
luachanna féin.

Is maith an rud brabús a bheith á shaothrú ag na cuideachtaí atá gníomhach i ngeilleagar sóisialta an 
mhargaidh. Ach an brabús sin, más ann dó, tuigimis gurb é scoth na n-infreastruchtúr is cúis leis, mar aon leis 
an gcóras maith slándála sóisialta atá againn, sin agus ár gcuid córais oideachais.

Dá bhrí sin, níl ann ach an ceart go n-íocfadh na cuideachtaí a sciar féin de na costais.  Sin é an fáth a bhfuilimid 
ag comhrac linn in aghaidh sheachaint agus imghabháil na cánach. 

Tá togra reachtaíochta á mholadh againn, togra a dhíreoidh ar an mbrabús corparáideach atá ceilte laistiar de 
chorparáidí um meáin airgeadais. Agus táimid ag obair gan scíth leis an íosráta cánach corparáide a thabhairt 
i gcrích de chomhaontú domhanda, comhaontú stairiúil go deimhin.

Cáin a íoc, oiread agus is cóir; ní hamháin gur ceist airgeadais poiblísin. Thar aon ní, is ceist 
chothromais atá ann - rud simplí go leor.

A Chomhaltaí Onóracha,

Níl duine inár measc nár thairbhe agus sochar dó an bhunchloch agus an dúshraith atá faoi gheilleagar sóisialta 
an mhargaidh san Eoraip. Agus ba cheart dúinn deimhin a dhéanamh de go bhféadfaidh an chéad ghlúin eile 
an todhchaí a mhúnlú di féin.

An ghlúin óg atá ag teacht in inmhe, tá ardoideachas uirthi, tá cumas thar na bearta inti, tá fonn uirthi gaisce 
a dhéanamh. An ghlúin sin is mór an íobairt a rinne sí le slándáil na ndaoine eile a chaomhnú.

Nuair atá gach ní ina cheart, is le linn na hóige a chuirimid eolas ar an saol. Cuirimid eolas ar ghnéithe éagsúla 
den saol. Cuirimid aithne ar na cairde a bheidh linn fad a mhairimid beo. Déanaimid fios an bhealaigh dúinn féin.

Céard a d’iarramar ar an óige sa lá atá inniu ann más ea? An scaradh 
sóisialta a chleachtadh, fanacht faoi dhianghlasáil, agus an obair scoile 
a dhéanamh sa bhaile. Mhair sin breis agus bliain. 

Dá bhrí sin, idir an Comhaontú Glas, NextGenerationEU agus eile, níl rud á 
dhéanamh againn nach ar mhaithe le todhchaí na hóige a chosaint atá sé.

Sin é an fáth chomh maith ar cheart NextGenerationEU a mhaoiniú le 
hacmhainní dílse nua, rud a bhfuilimid ag obair air.  

Ní mór dúinn a bheith san airdeall, áfach, agus gan caol na dinge a chur 
faoi dhoras eile. Mar tá na daoine óga sin ar fad ag teastáil 
uainn san Eoraip. 

Ba cheart dúinn spreagadh faoi leith a 
thabhairt dóibh siúd a ligeann an córas 
ar lár iad. Iad siúd atá gan phost. 
Iad siúd nach bhfuil ag freastal ar 
chúrsa oideachais ná oiliúna. 

Is dóibhsean a bheimid ag tairiscint an chláir nua seo darb ainm 
ALMA. 

Is éard a dhéanfaidh ALMA a chur ar a gcumas do na daoine óga sin 
taithí oibre a fháil go sealadach i mBallstát eile. 

Mar, ach oiread le dream ar bith, is rud atá tuillte acu leithéid Erasmus 
a chur ar a dtaithí dóibh féin. Le hinniúlachtaí a ghnóthú, le ceangail 
a chruthú, agus le sainaitheantas Eorpach dá gcuid féin a shaothrú.

Ach más éard is mian linne an tAontas seo a mhúnlú ar íomhá 
na hóige, ba cheart an deis a bheith ag an óige lámh a chur i 
múnlú thodhchaí na hEorpa iad féin. An tAontas seo atá againn, 
ba cheart anam agus fís a bheith ag gabháil leis, anam agus fís a 
mbeidh mealladh na hóige iontu. 

Meabhraímid an méid a dúirt Jacques Delors: Cén bun a bheidh faoin Eoraip 
mura togra ar mhaithe le cách é dar leis an óige, sin agus samhail den saol atá i 
ndán dóibh féin? 

Molfaimid Bliain 
Óige na hEorpa a 
dhéanamh de 2022. 
Bliain a thiomnófar 
do chumhachtú na 
ndaoine a bhfuil oiread 
sin tiomnaithe acu féin 
do dhaoine eile.

Dá bhrí sin, is éard is mian linn a dhéanamh bliain Óige na hEorpa a dhéanamh de 2022. An bhliain a 
chaitheamh ag cur na hóige i dtábhacht, an óige chéanna a thug uathu an oiread sin do na daoine eile atá ann. 
Is don óige ba cheart an díospóireacht a stiúradh, díospóireacht na Comhdhála ar todhchaí na hEorpa. 

Is leosan an todhchaí. Gura leo an Chomhdháil. 

Agus faoi mar a dúramar i dtús na tréimhse oifige, is é toil an Choimisiúin obair 
leantach a dhéanamh ar na pointí a ndéanfar cinneadh ina leith i rith na Comhdhála.

EORAIP ATÁ AONTAITHE SA 
FHREAGRACHT
A Chomhaltaí Onóracha, 

Is glúin daoine í seo a bhfuil coinsias acu. Tá siad dár mbrú chun dul níos 
faide agus níos gasta chun dul i ngleic leis an ngéarchéim aeráide. 

Agus ba léir ó na himeachtaí a thit amach sa samhradh cén fáth sin. 
Tharla tuilte sa Bheilg agus sa Ghearmáin. Agus bhí falscaithe ar lasadh 
ó oileáin na Gréige go dtí cnoic na Fraince. 

Agus mura gcreidimid an rud a fheicimid lenár súile féin, níl le déanamh 
againn ach an eolaíocht a leanúint. 

Le déanaí, d’fhoilsigh na Náisiúin Aontaithe an tuarascáil ó IPCC, an Painéal Idir-Rialtasach ar an Athrú Aeráide. 
Is é IPPC an túdarás is mó ar eolaíocht an athraithe aeráide. 

Níl amhras ar bith ann de réir na tuarascála. Is de dhéanamh an duine 
an t-athrú aeráide. Ach ós de dhéanamh an duine é, is féidir linne rud 
éigin a dhéanamh faoi.

Mar a chuala mé á rá le gairid: Téamh atá ann. Sinne is cúis leis. 
Táimid cinnte de. Tá sé go holc. Ach is féidir linn é a chur ina cheart.

Agus tá an t-athrú sin á dhéanamh cheana.  

Cláraíodh níos mó feithiclí leictreacha ná carranna díosail sa Ghearmáin 
sa chéad leath den bhliain seo. Is í an Pholainn an t-easpórtálaí 
is mó san Aontas anois maidir le ceallraí carranna agus busanna 
leictreacha. Nó cuir i gcás an Bauhaus nua Eorpach as ar eascair 
flosc mór cruthaitheachta ó ailtirí, dearthóirí, agus innealtóirí ar fud 

ár nAontais.

Mar sin, is léir go bhfuil feabhas ag teacht ar chúrsaí.

Agus sin an fáth a bhfuil an Comhaontú Glas don 
Eoraip ann. 

San aitheasc a thug mé anuraidh, d’fhógair mé ár gcuspóir laghdú 55 % ar a laghad a 
dhéanamh ar astaíochtaí faoi 2030.   
Ó shin i leith rinneamar oibleagáidí dlíthiúla dár gcuspóirí aeráide le chéile.   
Agus is sinne an chéad mhórgheilleagar a chuir reachtaíocht chuimsitheach i 
láthair chun é a chur i gcrích.

Tá castacht na mionsonraí feicthe agaibh. Ach is simplí an cuspóir é. Cuirfimid praghas ar 
an truailliú. Glanfaimid an fuinneamh a úsáidimid. Beidh carranna níos cliste agus eitleáin 

níos glaine againn. 

Agus déanfaimid cinnte de go dtiocfaidh níos mó uaillmhian shóisialta leis an uaillmhian aeráide 
níos airde. Caithfidh an t-aistriú glas seo a bheith ina aistriú glas cothrom. Sin an fáth ar 

mholamar Ciste Sóisialta nua ar son na hAeráide chun dul i ngleic leis an mbochtaineacht fuinnimh 
a chuireann ar 34 mhilliún Eorpach cheana. 

Déanfaimid cinnte 
de go dtiocfaidh 
níos mó uaillmhian 
shóisialta leis an 
uaillmhian aeráide 
níos airde. Caithfidh 
an t-aistriú glas seo 
a bheith ina aistriú 
glas cothrom.

Táim ag brath ar an bParlaimint agus ar na Ballstáit araon an pacáiste agus an uaillmhian a choinneáil le chéile.

Maidir leis an athrú aeráide agus géarchéim an nádúir, is féidir leis an Eoraip go leor a dhéanamh. Agus 
tacóidh sí le daoine eile. Is cúis mhór bhróid dom a fhógairt inniu go ndéanfaidh an 
tAontas a mhaoiniú seachtrach le haghaidh na bithéagsúlachta a mhéadú faoi 
dhó, go háirithe i gcás na dtíortha is leochailí. 

Ach ní féidir leis an Eoraip é a dhéanamh ina haonar.  

Is éard a bheidh in COP26 i nGlaschú uair na cinniúna don chomhphobal 
domhanda. 

Tá mórgheilleagair – ó na Stáit Aontaithe go dtí an tSeapáin – i ndiaidh 
uaillmhianta a leagan síos le haghaidh na haeráidneodrachta in 2050 
nó go gairid ina dhiaidh sin. Ní mór pleananna nithiúla a bheith ann a 
chomhthacóidh leo sin in am don chomhdháil i nGlaschú. Mar ní féidir 
leis na gealltanais reatha le haghaidh 2030 an téamh domhanda a 
choinneáil ag 1.5 °C. 

Tá freagracht ar gach tír!

Is ábhar misnigh iad na spriocanna atá leagtha síos ag an Uachtarán Xi le 
haghaidh na Síne. Ach iarraimid an cheannaireacht chéanna maidir leis an 
dóigh a mbainfidh an tSín na spriocanna sin amach. Ba mhór an faoiseamh 
don domhan é dá léireoidís go bhféadfaidís buaic a chur le hastaíochtaí faoi 
lár na 2020í - agus éirí as an ngual sa bhaile agus i gcéin. 

Cé go bhfuil freagracht ar gach tír, tá dualgas speisialta ar na mórgheilleagair maidir 
leis na tíortha is lú forbairt agus leis na tíortha is leochailí. Tá sé riachtanach dóibh siúd 
maoiniú don aeráid a fháil - le haghaidh an mhaolaithe agus le haghaidh an oiriúnaithe araon. 

I Meicsiceo agus i bPáras, gheall na geilleagair mhóra go ndéanfaidís 100 billiún dollar in aghaidh na bliana a 
sholáthar do na tíortha is lú a bhfuil forbairt déanta orthu, sin agus do na tíortha is leochailí.

Déanaimid beart de réir ár mbriathair. Tugann Team Europe 25 bhilliún dollar uaithi gach bliain chuige 
sin. Ach tá bearna mhór fágtha ag daoine eile go fóill maidir leis an sprioc domhanda a bhaint amach. 

B’fhearr an seans go n-éireodh linn i nGlaschú dá laghdófaí an bhearna 
sin. 

Is é mo theachtaireacht inniu go bhfuil an Eoraip réidh le níos mó a 
dhéanamh. Molfaimid anois 4 bhilliún euro sa bhreis a thabhairt 
le haghaidh an mhaoinithe don aeráid go dtí 2027. Ach tá súil 
againn go gcuirfidh na Stáit Aontaithe agus ár gcomhpháirtithe dlús 
lena n-iarrachtaí chomh maith. 

Bearna an mhaoinithe don aeráid a laghdú in éineacht le chéile 
– na Stáit Aontaithe agus an tAontas Eorpach – ba chomhartha 
láidir é sin i ndáil le ceannaireacht dhomhanda i dtaobh na 
haeráide. Tá sé in am beart a dhéanamh. 

A Chomhaltaí Onóracha, 

An cheannaireacht sin i dtaobh na haeráide agus an gheilleagair, is cuid lárnach í de chuspóirí domhanda agus 
slándála na hEorpa.

Léirítear athrú níos leithne i gcúrsaí domhanda agus aistriú ar bun i dtreo ord nua idirnáisiúnta. 

Tá ré nua fhíoriomaíoch amach romhainn.

Ré ina bhfuil roinnt daoine nach bhfuil aon rud ann nach ndéanfaidís chun a dtionchar a mhéadú: cuir i gcás 
gealltanais i dtaobh vacsaíní, iasachtaí a bhfuil rátaí arda úis leo, diúracáin agus mífhaisnéis.

Ré ina bhfuil iomaíocht réigiúnach agus aird na gcumhachtaí móra á n-athdhíriú ar a chéile. 

Is é mo 
theachtaireacht 
inniu go bhfuil an 
Eoraip réidh le níos 
mó a dhéanamh.

Ní hiad na heachtraí a tharla san Afganastáin le gairid is cúis leis an athrú sin – is siomptóm 
den athrú iad. 

Agus ar an gcéad dul síos, ba mhaith liom a bheith soiléir: Seasaimid le muintir na 
hAfganastáine. Na mná agus na páistí, na hionchúisitheoirí, na hiriseoirí, agus cosantóirí 
chearta an duine.

Smaoiním go háirithe ar na banbhreithiúna atá anois i bhfolach ar na fir ar chuir siad i 
bpríosún iad. Táthar á gcur i mbaol as an obair a rinne siad ar son an cheartais agus an 

smachta reachta. Ní mór dúinn tacú leo agus déanfaimid gach iarracht a chomhordú leis 
na Ballstáit chun iad a thabhairt go háit shábháilte.

Agus ní mór dúinn leanúint de bheith ag tacú le gach Afganastánach sa tír féin agus i dtíortha 
máguaird. Ní mór dúinn gach a bhféadaimid a dhéanamh chun go seachnófar an fíorbhaol 

go mbeidh gorta mór agus tubaiste dhaonnúil ann. Agus 
déanfaidh muid ár gcion féin. Cuirfimid méadú eile de 100 milliún 

euro leis an gcabhair dhaonnúil le haghaidh na hAfganastáine. 

Beidh sin ina chuid de phacáiste nua agus níos leithne, Pacáiste 
Tacaíochta do na hAfganastánaigh, rud a chuirfimid i láthair sna 
seachtainí atá amach romhainn chun ár n-iarrachtaí ar fad a chur le 
chéile.

A Chomhaltaí Onóracha, 

Na heachtraí a fheiceáil de réir mar a thit siad amach san Afganastáin, 
ba léanmhar an rud é sin do theaghlaigh na bhfear seirbhíse agus na 
mban seirbhíse ar fad a maraíodh. 

Is mór ár meas ar íobairtí na saighdiúirí, na dtaidhleoirí agus na n-oibrithe cabhrach a thug a n-anam. 

Chun a chinntiú nach in aisce a bheidh a gcuid seirbhíse choíche, ní mór dúinn machnamh a dhéanamh ar an 
dóigh ar tháinig deireadh tobann leis an misean sin. 

Tá saincheisteanna ann ar ábhar mór buartha iad nach mór do chomhghuaillithe dul i ngleic leo laistigh de ECAT. 

Is amhlaidh nach ann d’aon saincheist slándála agus chosanta arb é a réiteach níos lú comhoibrithe a 
dhéanamh. Ní mór dúinn infheistíocht a dhéanamh inár gcomhpháirtíocht agus tarraingt ar láidreachtaí uathúla 
gach taoibh.

Sin an fáth a bhfuilimid ag obair le hArd-Rúnaí Jens Stoltenberg maidir le dearbhú nua 
comhpháirteach AE-ECAT a chuirfear i láthair roimh dheireadh na bliana. 

Ach níl ann sin ach aon chuid amháin den chothromóid. 

Is féidir leis an Eoraip – agus is léir gur cheart don Eoraip – a bheith ábalta agus toilteanach níos mó a 
dhéanamh ina haonar. Ach má táimid chun níos mó a dhéanamh, ní mór dúinn an fáth a mhíniú. Dar liom féin 
go bhfuil trí chatagóir leathana ann.

Ar an gcéad dul síos, ní mór dúinn cobhsaíocht a sholáthar inár gcomharsanacht agus 
ar fud réigiún éagsúil. 

Táimid nasctha leis an domhan trí chaolais chúnga, farraigí garbha agus 
teorannacha fairsinge talún. Mar gheall ar an leagan amach geografach sin, 
tá a fhios ag an Eoraip níos fearr ná aon duine mura ndéileálfar leis an 
ngéarchéim ar an gcoigríoch, tiocfaidh an ghéarchéim chugat féin. 

Ar an dara dul síos, tá cineálacha na mbagairtí atá os ár gcomhair ag 
forbairt go gasta: cuir i gcás ionsaithe hibrideacha nó cibirionsaithe, 
agus an rás airm sa spás atá ag fás leis. 

Ba mhaith an chúis le cothromú a bhí sa teicneolaíocht shuaiteach 
maidir leis an dóigh ar féidir le stáit bhradacha nó grúpaí neamhstáit 
an chumhacht a úsáid.  

Ní mór dúinn 
infheistíocht a 
dhéanamh inár 
gcomhpháirtíocht 
agus tarraingt ar 
láidreachtaí uathúla 
gach taoibh.

Ní theastaíonn aon arm ná diúracáin a thuilleadh chun an t-uafás damáiste a dhéanamh. Is féidir gléasraí 
tionsclaíocha, lucht riaracháin cathracha agus ospidéil a fhágáil ina stad – níl ag teastáil ach ríomhaire glúine.  
Is féidir cur isteach ar thoghcháin iomlána le fón cliste agus nasc idirlín. 

Ar an tríú dul síos, is soláthraí uathúil slándála é an tAontas Eorpach. Beidh misin ann 
nach mbeidh ECAT ná na Náisiúin Aontaithe i láthair iontu, ach ar cheart don Aontas 
Eorpach a bheith i láthair iontu. 

Ar an talamh, oibríonn ár saighdiúirí taobh le taobh le póilíní, dlíodóirí agus 
dochtúirí, le hoibrithe daonnúla agus le cosantóirí chearta an duine, le múinteoirí 
agus le hinnealtóirí. 

Is féidir linn cúrsaí míleata agus cúrsaí sibhialta a chur le chéile, i dteannta 
le cúrsaí taidhleoireachta agus cúrsaí forbartha – agus is fada sinn ag tógáil 
agus ag cosaint na síochána. 

Is é an dea-scéala go bhfuilimid ag tosú ag forbairt éiceachóras cosanta 
Eorpach le tamall de bhlianta anuas. 

Ach is é an tAontas Eorpach um Chosaint atá ag teastáil uainn.

Bhí go leor díospóireachtaí ann le roinnt seachtainí anuas faoi fhórsaí sluaíochta. 
Faoin gcineál agus faoin líon atá ag teastáil: cathghrúpaí nó fórsaí iontrála don 
Aontas.

Gan amhras, tá sin ina chuid den díospóireacht – agus creidim go mbeidh sé ina chuid den 
réiteach. 

Ach cén fáth nár oibrigh sin san am a chuaigh thart? Is bunúsaí an tsaincheist í sin. 

D’fhéadfadh na fórsaí is forbartha ar domhan a bheith agat – ach mura mbeidh tú toilteanach iad a úsáid 
choíche - cén mhaith iad?  

Ní hamháin easnamh acmhainne a chuir bac orainn go dtí seo – ach easpa tola polaitiúla. 

Agus má dhéanaimid an toil pholaitiúil sin a fhorbairt, tá go leor is féidir linn a dhéanamh ar leibhéal an Aontais. 

Tabharfaidh mé trí shampla nithiúla daoibh:

Ar an gcéad dul síos, ní mór dúinn bonn a fhorbairt le haghaidh 
cinntí comhchoiteanna a dhéanamh – seo rud a dtugaim féin 
feasacht staide air.

Ballstáit atá gníomhach in aon réigiún amháin, mura roinnfidh siad a gcuid 
faisnéise ar leibhéal na hEorpa, ní éireoidh linn. Tá sé ríthábhachtach go 
gcuirfimid feabhas ar an gcomhar i réimse na faisnéise. 

Ach ní hamháin leis an bhfaisnéis sa chiall chúng a bhaineann sin. 

Is le tiomsú an eolais ó gach seirbhís agus gach foinse a bhaineann sé. 
Cuir i gcás an spás, oiliúnóirí póilíní, foinse oscailte agus gníomhaireachtaí 
forbartha. Cuireann a gcuid oibre deis uathúil agus doimhneacht eolais 
ar fáil dúinn. 

Tá sé le fáil amuigh ansin!

Ach ní fhéadfaimid leas a bhaint as sin chun cinntí eolacha a dhéanamh 
ach amháin má tá léargas iomlán againn. Agus is léir nach amhlaidh atá 
an scéal faoi láthair. Tá an t-eolas againn, ach tá sé deighilte. Bíonn an 
fhaisnéis scoilte.

Is féidir linn cúrsaí 
míleata agus 
cúrsaí sibhialta 
a chur le chéile, i 
dteannta le cúrsaí 
taidhleoireachta 
agus cúrsaí 
forbartha – agus is 
fada sinn ag tógáil 
agus ag cosaint na 
síochána.

Sin an fáth a bhféadfadh an tAontas machnamh a dhéanamh ar Ionad 
Comhpháirteach um Fheasacht Staide dá chuid féin a chur ar bun chun na 
píosaí faisnéise ar fad a chomhtháthú.  

Agus chun a bheith níos ullmhaithe, a bheith ar an eolas go hiomlán, agus a 
bheith ábalta cinntí a dhéanamh.

Ar an dara dul síos, ní mór dúinn feabhas a chur ar an idir-inoibritheacht. 
Sin an fáth a bhfuilimid ag déanamh infheistíochta in ardáin choiteanna 
Eorpacha cheana, cuir i gcás scairdeitleáin troda, ladrainn agus cibearchúrsaí. 

Ach ní mór dúinn leanúint de bheith ag smaoineamh ar bhealaí nua chun úsáid a 
bhaint as gach sineirge a d’fhéadfaí a úsáid.  Sampla amháin, d’fhéadfaí machnamh 
a dhéanamh ar CBL a tharscaoileadh nuair a cheannófar trealamh míleata a forbraíodh 
agus a táirgeadh san Eoraip. 

Ní hamháin go ndéanfadh sin an idir-inoibritheacht a mhéadú dúinn, ach go ndéanfadh sé an spleáchas 
a laghdú dúinn. 

Ar an tríú dul síos, ní fhéadfaimid an chosaint a lua gan cibearchúrsaí a lua. Má tá gach rud nasctha, is féidir 
gach rud a haiceáil. Ós rud é go bhfuil acmhainní gann, ní mór dúinn dul i gcomhar le chéile. Agus in áit a bheith 
sásta go díreach dul i ngleic leis an gcibearbhagairt, ba cheart dúinn gach iarracht a dhéanamh chun a bheith 

mar cheannaire sa chibearshlándáil.

Is anseo san Eoraip ba cheart uirlisí cibearchosanta a fhorbairt. Sin an fáth a bhfuil Beartas 
Eorpach um Chibearchosaint de dhíth orainn, agus reachtaíocht san áireamh ar chaighdeáin 

choiteanna faoi Ghníomh nua um Chibear-Athléimneacht.

Mar sin, is féidir linn go leor a dhéanamh ar leibhéal an Aontais Eorpaigh. Ach ní mór do 
na Ballstáit níos mó a dhéanamh freisin. 

Tosaíonn sin le measúnú comhchoiteann ar na bagairtí atá inár n-aghaidh agus cur chuige 
comhchoiteann chun dul i ngleic leo. An Compás Straitéiseach atá ag teacht aníos, is 
próiseas ríthábhachtach é sin den díospóireacht seo.   

Agus ní mór dúinn cinneadh a dhéanamh cén dóigh a bhféadfaimid úsáid a bhaint as na 
deiseanna ar fad atá sa Chonradh cheana. 

Sin an fáth a ndéanfaidh mé féin agus an tUachtarán Macron, faoi Uachtaránacht na Fraince, 
Cruinniú Mullaigh faoin gCosaint Eorpach. 

Tá sé in am don Eoraip dlús a chur lena hiarrachtaí.

A Chomhaltaí Onóracha, 

Agus an domhan mór ag éirí níos coimhlintí, tá níos mó i gceist leis na 
leasanna atá agat féin a chosaint ná díreach thú féin a chosaint. 

Ní mór comhpháirtíochtaí láidre a chothú ar féidir brath orthu. Ní hé gur 
ar mhaithe le só atá sé sin – tá sé ríthábhachtach don chobhsaíocht, 
don tslándáil agus don rathúnas a bheidh againn amach anseo.

Tosaíonn an obair sin lenár gcómhpháirtíochtaí leis na 
comhghuaillithe is dlúithe atá againn a dhaingniú.

I gcomhar leis na Stáit Aontaithe, déanfaimid ár gclár oibre nua don 
athrú domhanda a fhorbairt – clár a chuimsíonn an Chomhairle 
Trádála agus Teicneolaíochta nua, an tslándáil i réimse na sláinte 
agus an inbhuanaitheacht, i measc rudaí eile.  

Beidh an tAontas agus na Stáit Aontaithe níos láidre i gcónaí – le chéile.

Is fíor sin i gcás ár gcomharsana sna Balcáin Thiar chomh maith. 

Agus an domhan mór 
ag éirí níos coimhlintí, 
tá níos mó i gceist 
leis na leasanna atá 
agat féin a chosaint 
ná díreach thú féin a 
chosaint. 
Ní mór 
comhpháirtíochtaí 
láidre a chothú ar 
féidir brath orthu.

Roimh dheireadh na míosa, tabharfaidh mé cuairt ar an dúiche sin lena chur in iúl go láidir go bhfuilimid 
tiomanta do phróiseas an aontachais. Tá an méid sin dlite uainn do na daoine óga sin go léir a 
chreideann i dtodhchaí Eorpach.

Sin é an fáth a bhfuilimid ag cur borradh faoin tacaíocht a chuirfimid ar fáil trínár bplean nua eacnamaíoch 
agus infheistíochta, ar fiú thart ar aon trian d’olltáirgeacht inmheánach an réigiúin é. Infheistíocht i dtodhchaí 
na mBalcán Thiar, is infheistíocht í sin i dtodhchaí an Aontais.

Leanfaimid orainn freisin leis an infheistíocht inár gcuid comhpháirtíochtaí ar fud ár gcomharsanachta – ár 
rannpháirtíocht i gComhpháirtíocht an Oirthir a threisiú, cuir i gcás, an Clár Oibre Nua don Mheánmhuir a 

chur chun feidhme, agus an obair atá ar siúl i ndáil le gnéithe éagsúla den chaidreamh atá againn 
leis an Tuirc a choinneáil ar bun. 

A Chomhaltaí Onóracha, 

Más mian linn go mbeidh an Eoraip ina gníomhaí domhanda níos bríomhaire, ní mór 
dúinn díriú ar an gcéad ghlúin eile i dtaca le comhpháirtíochtaí.

I bhfianaise an mhéid sin, is cloch mhíle í an Straitéis Ind-Aigéan Ciúin – AE 
nua atá á fógairt inniu.  Is léiriú í an Straitéis ar thábhacht an réigiúin sin i leith 
rathúnas agus slándáil an Aontais, tábhacht atá ag dul i méid. Ach is léiriú í freisin 
go mbíonn réimis uathlathacha ag baint leas aisti agus iad ag iarraidh an tionchar 

atá acu a mhéadú.   

Ní mór don Eoraip láithreacht níos mó a bheith aici sa réigiún sin agus a bheith 
níos gníomhaí ann.

Oibreoimid i gcomhar le chéile, mar sin, ar mhaithe le naisc trádála a dhaingniú, 
slabhraí soláthair domhanda a neartú agus tionscadail infheistíochta nua a 

fhorbairt maidir le teicneolaíochtaí glasa agus digiteacha.  

Is teimpléad é seo ar an mbealach ar féidir leis an Eoraip an múnla atá aici chun nascadh leis 
an domhan mór a athdhearadh.  

Táimid go maith ag an maoiniú bóithre. Ach ó thaobh na hEorpa de, níl ciall ar bith le bóthar foirfe a thógáil 
idir mianach copair atá faoi úinéireacht na Síne agus cuan atá faoi úinéireacht na Síne.

Ní mór dúinn a bheith níos glice a mhéid a bhaineann leis na cineáil infheistíochtaí sin. 

Is ar an gcúis sin a chuirfimid ár straitéis nascachta nua i láthair go luath, straitéis dar teideal 
an Tairseach Dhomhanda.

Cuirfimid comhpháirtíochtaí na Tairsí Domhanda ar bun le tíortha 
ar fud an domhain. Is éard atá uainn, infheistíochtaí i mbonneagar 
ar ardchaighdeán a dhéanann earraí, daoine agus seirbhísí ar fud an 
domhain a nascadh le chéile.  

Cur chuige atá bunaithe ar luachanna a bheidh againn, rud a chinnteoidh 
go mbeidh trédhearcacht agus dea-rialachas ann dár gcomhpháirtithe. 

Teastaíonn uainn naisc a chruthú – ní spleáchais a chruthú!

Agus tá a fhios againn go bhfuil an fhéidearthacht sin ann. Ó bhí an 
samhradh ann, tá cábla snáthoptaice nua ann faoi uisce a nascann an 
Bhrasaíl leis an bPortaingéil. 

Déanfaimid infheistíocht leis an Afraic – chun margadh a chruthú le 
haghaidh hidrigin glas a nascann dhá chladach na Meánmhara. 

Tá cur chuige Team Europe ag teastáil uainn chuige sin. Déanfaimid 
institiúidí agus bainc infheistíochta agus an pobal gnó a nascadh 
le chéile. Beidh sé sin ina thosaíocht againn i gcruinnithe mullaigh 
réigiúnacha — ag tosú leis an gcéad chruinniú mullaigh eile idir an 
tAontas agus an Afraic i mí Feabhra.  

Cur chuige atá 
bunaithe ar 
luachanna a 
bheidh againn, 
rud a chinnteoidh 
go mbeidh 
trédhearcacht agus 
dea-rialachas ann 
dár gcomhpháirtithe.

Is mian linn go mbeidh an Tairseach Dhomhanda ina branda iontaofa ar fud an domhain. 

Is mian liom a bheith an-soiléir faoi seo: a bheith i mbun gnó ar fud an domhain, agus an trádáil dhomhanda 
– tá sé sin uile fiúntach agus riachtanach. Ach ní ceart go ndéanfaidh an méid sin riamh dochar do dhínit agus 
do shaoirse na ndaoine.

Tá 25 milliún duine ann atá faoi bhagairt ag an saothar éigeantach nó a gcuirtear iallach orthu saothar 
éigeantach a dhéanamh. Ní ceart dúinn glacadh leis go brách go gcuirtear iallach orthu táirgí a dhéanamh – 
agus go mbíonn na táirgí sin ar díol ansin i siopaí san Eoraip. 

Chuige sin, molfaimid toirmeasc ar tháirgí ar mhargadh na hEorpa ar táirgí iad a rinneadh le 
saothar éigeantach.

Níl cearta an duine ar díol – ar phraghas ar bith. 

EORAIP ATÁ AONTAITHE SA tSAOIRSE AGUS SAN 
ÉAGSÚLACHT
Agus anuas air sin, a Chomhaltaí Onóracha, ní míreanna margántaíochta iad daoine.

Féach ar a tharla ar an teorainn leis an mBealarúis. Rinne réimeas Mhionsc uirlisí de dhaoine. Chuir siad daoine 
ar eitleáin agus rinne siad iad a bhrú, go litriúil, i dtreo theorainneacha na hEorpa.

Ní ceart glacadh leis seo riamh. 

Ba léiriú ar an méid sin í an fhreagairt thapa a bhí ann ón Eoraip. Agus ná bíodh amhras oraibh, seasfaimid 
i gcónaí leis an Liotuáin, an Laitvia agus an Pholainn. 

Ná cuirimis fiacail ann: Is ionsaí hibrideach é sin chun an Eoraip a dhíchobhsú.

A Chomhaltaí Onóracha, 

Ní eachtraí ar leith iad sin. Chonaiceamar teagmhais dá leithéid ag 
teorainneacha eile. Agus is féidir linn a bheith sách cinnte de go 
bhfeicimid an rud céanna arís. Is ar an gcúis sin a leagfaimid amach 
bealaí nua chun freagairt d’ionsaitheacht den chineál sin agus chun an 
aontacht a chinntiú i leith ár dteorainneacha seachtracha a chosaint, 
mar chuid den obair atá ar siúl againn maidir le Schengen.  

Fad nach n-éiríonn linn teacht ar chomhthuiscint i ndáil leis an 
mbealach is fearr chun an imirce a bhainistiú, áfach, díreoidh 
an lucht freasúra atá againn isteach ar an easaontú sin.

San am céanna, tá gáinneálaithe ar dhaoine fós ag teacht i dtír ar dhaoine agus iad á n-iompú trí bhealaí 
marfacha trasna na Meánmhara. 

Léiríonn na heachtraí sin go bhfuil leas ag gach tír a mhéid a bhaineann le córas imirce Eorpach a fhorbairt.

Tugann an Comhaontú Nua maidir le hImirce agus Tearmann gach rud is gá 
dúinn chun na cineálacha éagsúla cásanna a bhíonn os ár gcomhair a bhainistiú.

Tá na heilimintí ar fad ann. Is córas daonnachtúil cothrom é a oibríonn 
do na Ballstáit uile — i ngach cúinse. Tá a fhios againn gur féidir linn 
teacht ar chomhthuiscint.

Ach sa bhliain ó chuir an Coimisiún an Comhaontú i láthair, is fíor-
mhall é an dul chun cinn a rinneadh.

Táim den tuairim gurb é seo an t-am le haghaidh beartas 
Eorpach maidir le bainistiú imirce. Mar sin impím oraibh, sa 
Teach seo agus sna Ballstáit, dlús a chur leis an bpróiseas. 

Tá leas ag gach 
tír a mhéid a 
bhaineann le córas 
imirce Eorpach a 
fhorbairt.

Ceist muiníne atá ann i ndeireadh na dála. Muinín idir na Ballstáit. Muinín a bheith ag muintir na hEorpa go 
bhféadfar an imirce a bhainistiú. Muinín go gcomhlíonfaidh an Eoraip i gcónaí an dualgas buan atá uirthi i leith 
na ndaoine is leochailí agus na ndaoine is mó atá i ngátar. 

Tá go leor tuairimí láidre ann faoin imirce san Eoraip ach creidim nach bhfuil muid chomh fada sin ó theacht 
ar chomhthuiscint. 

Toisc, dá bhfiafrófá d’fhormhór na nEorpach, d’aontóidís linn gur cheart dúinn gníomhú chun srian a chur leis 
an imirce neamhrialta ach gur cheart dúinn gníomhú freisin chun dídean a chur ar fáil dóibh siúd arb éigean 
dóibh teitheadh. 

D’aontóidís linn gur cheart dúinn na daoine nach bhfuil an ceart fanachta acu a chur ar ais. Ach gur cheart 
dúinn fáilte a chur roimh na daoine sin a thagann anseo go dleathach, daoine a mbíonn ról ríthábhachtach 
acu inár sochaí agus sa gheilleagar.

Ba cheart go mbeimis uile ar aon tuairim nár cheart go n-úsáidfí ceist na himirce riamh chun daoine a scaradh 
ó chéile.

Tá mé cinnte de go bhfuil bealach ann a bhféadfaidh an Eoraip muinín a chothú eadrainn i dtaobh 
na himirce.

A Chomhaltaí Onóracha, 

Sochaithe atá bunaithe ar an daonlathas, sochaithe a chothaíonn luachanna coiteanna, 
is sochaithe iad a bhfuil bunsraith láidir fúthu. Is sochaithe iad a gcuireann na daoine 
iontaoibh iontu.

Sin mar a thagann smaointe nua chun cinn, sin mar a thagann athrú sa saol, sin 
mar a chloítear an éagóir. 

An iontaoibh sin sna luachanna coiteanna, is í a thug ar lucht bunaithe an Aontais 
dul i gcomhar le chéile tar éis an Dara Cogadh Domhanda.

Agus is iad na luachanna céanna ab aontas dóibh siúd a bhí ag troid ar son na 
saoirse 30 bliain ó shin nuair a caitheadh an Cuirtín Iarainn anuas. 

Is é an daonlathas a bhí uathu.  
Rialtas agus é tofa dá ndeoin féin.  
An stát dlí agus cirt; na daoine ar fad a bheith ar aon stádas le chéile i láthair 
an dlí.  
Bhí siad ag iarraidh saoirse cainte mar aon le meáin chumarsáide a bheadh 
neamhspleách.  
Bhí siad ag iarraidh deireadh a chur leis an bhfaireachas rúnda agus leis an 
spiaireacht stáit, sin agus dul i ngleic leis an gcaimiléireacht.

An tsaoirse le gan bheith ar aon dearcadh leis an 
tromlach, sin í an tsaoirse a bhí uathu. 

Nó faoi mar a chuir Iar-Uachtarán na Seice Václav Havel an scéal 
in iúl, is éard a bhí siad a iarraidh na ‘luachanna uaisle sin atá ag an 
Eoraip’. Sin iad na luachanna as a n-eascraíonn oidhreacht chultúrtha, 
reiligiúnach agus dhaonnachtúil na hEorpa. 

Is cuid dár n-anam iad, cuid den rud is dual dúinn lenár linn. 

Is amhlaidh más ea is ancaire do na luachanna sin atá sna Conarthaí 
Eorpacha. Agus ghlacamar ar fad dualgas buanaithe na luachanna 
sin orainn féin nuair a chuamar isteach san Aontas inár Stáit shaora 
cheannasacha. 

Is briathar dúinne na luachanna sin a chosaint. Is de réir an bhriathair sin a dhéanfaimid ár mbeart 
fad is beo sinn.

Tá rún daingean 
againn na 
luachanna sin a 
chosaint. Agus go 
brách ní chuirfear 
dár mbuille sinn.

Na luachanna sin atá againn, tá siad faoi ráthaíocht an chórais dlí agus cirt, sin agus 
faoi bhreithiúnais Chúirt Bhreithiúnais an Aontais Eorpaigh. Na breithiúnais 
sin is breithiúnais cheangailteacha atá iontu. Agus déanaimidne cúram d’urramú 
na mbreithiúnas sin. D’urramú na mbreithiúnas sin i ngach uile Bhallstát inár 
nAontas. 

Ní hamháin gur uasal an cuspóir é 
an smacht reachta a chosaint, ach is 
rud é nach féidir a ghnóthú gan dua, 
rud a mbítear ag síorfhéachaint le 
feabhas a chur air.

Na tuarascálacha maidir leis an 
smacht reachta , sin cuid dhílis 
den phróiseas sin, próiseas lena 
leasaítear an córas. Seo sampla 
den rud atá i gceist: na leasuithe dlí 
agus cirt i Málta, nó na fiosruithe faoin 
gcaimiléireacht sa tSlóvaic.  

Agus ó 2022 ar aghaidh, beidh rud breise inár gcuid tuarascálacha maidir leis an smacht 
reachta, is é sin moltaí sonracha i gcomhair na mBallstát.

Fós féin, tá Ballstáit ann ar údar imní cuid dá bhfuil ag teacht chun cinn iontu. Agus seo rud a bhfuil tábhacht 
ar leith leis dar liom: ní chuirtear ceann ar an bplé in aon am. Ní leor sin ann féin, áfach, agus ní mór 
cuspóir a bhaint amach leis. Dá bhrí sin, is é an modh déach a chleachtaimid: plé mar aon le beart daingean. 

Sin a rinneamar an tseachtain seo caite. Agus is modh é a chleachtfaimid go fóill. 

Mar is de chearta na ndaoine an córas dlí agus cirt a bheith neamhspleách, is dár gcearta féin gan fabhar a 
bheith le duine ar bith i láthair an dlí, agus ní féidir do na daoine gan iontaoibh a chur sna cearta sin. Is fíor sin 
ar fud na hEorpa, is cuma cé acu duine den mhionlach nó duine den tromlach a bheadh i gceist. 

A Chomhaltaí Onóracha, 

Is éard atá i mbuiséad na hEorpa todhchaí an Aontais agus í scríofa ina huimhreacha. Dá bhrí sin ní mór an 
buiséad a chosaint. 

Ní mór dúinn a chinntiú gur toradh fónta a bheidh ar gach euro agus ar gach cent dá gcaitear, 

agus gur de réir phrionsabail an smachta reachta a chaitear iad. Infheistíochtaí a chuirfidh biseach ar thodhchaí 
ár gclainne, ní ceart ligean dóibh imeacht amú ar bhealaí diamhra. 

Tá tuilleadh i gceist le caimiléireacht ná airgead a ghoid ó lucht íoctha cánach. San áit a mbíonn an chaimiléireacht, 
bíonn eagla ar lucht infheistíochta. Is é toradh a bhíonn ar an gcaimiléireacht go n-éiríonn le lucht an rachmais 
buntáiste mór a cheannach dóibh féin ionas go gcuirtear rialacha an daonlathais ó mhaith. 

A fhad atá cosaint ár mbuiséid i gceist, déanfaimid ár seacht ndícheall gach cás éillithe dá laghad 
a ghéarleanúint.  

A Chomhaltaí Onóracha, 

cosaint ár gcuid luachanna, sin cosaint ár saoirse. Saoirse an duine a bheith dílis dó féin, saoirse 
an duine a chuid smaointe a chur in iúl, saoirse an duine cion a thabhairt don duine a bhfuil sé 
ceanúil air nó uirthi. 

Ach saoirse, sin saoirse ón eagla chomh maith. Le linn na paindéime, séanadh an tsaoirse sin ar an iomarca 
den bhantracht. Is scanrúil an tréimhse a bhí ann do na mná, mná nach raibh áit ar bith acu le dul i bhfolach 
ann, sin ná áit le teitheadh ó lucht a gcéasta. Is miste dúinn lóchrann a lasadh sa dorchadas sin, an tslí a 
thaispeáint as an íospairt amach, agus féachaint leis go dtugtar lucht céasta na mban i láthair an dlí.

Sin é an fáth a 
gcleachtaimid cur 
chuige déach: plé 
mar aon le beart 
daingean.

Mar ní mór go bhféadfaidh na mná a saol féin a chaitheamh faoi shaoirse arís, saol gan 
aon easpa féinmhuiníne.  

Is éard a dhéanfaimid más ea dlí a thabhairt i gceist roimh dheireadh na bliana 
leis an bhforéigean in aghaidh na mban a chomhrac. Daoine a dhaoradh, na 
coireanna a chosc, na mná a chosaint, sin é atá i gceist, más ar líne é nó as líne.

Is í dínit an duine atá i gceist. Dínit gach duine. Agus an ceart a 
dhéanamh.  Mar sin é is anam na hEorpa ann. Agus sin é atá le 
neartú againn. 

A Chomhaltaí Onóracha, 

is gearr uainn an focal scoir, ach roimh scor dúinn tugaimis féachaint ar 
shaoirse de chineál eile, an tsaoirse is guth do gach saoirse eile. Is í saoirse 

na meán atá mé a rá. 

Tá ionsaithe á ndéanamh ar na hiriseóirí agus gan d’údar leo ach a gcuid oibre a 
bheith á déanamh acu. 

Bítear ag bagairt orthu. Buailtear cuid acu. Daoine 
eile, céad faraor tragóideach, déantar a ndúnmharú. 

Tá seo ag tarlú i gceartlár an Aontais Eorpaigh. Is mian liom 
cuid de na hiriseoirí sin a ainmniú anseo. Daphné Caruana Galizia, Ján 
Kuciak. Peter de Vries. 

Tá miondifríochtaí idir scéalta na n-iriseoirí sin. Ach tá rud amháin i 
gcoitinne acu: Sheas siad sa bhearna bhaoil i gcomhair an chirt atá 
againn ar eolas agus faisnéis. Sin é ba chúis lena mbás. 

Is cuid de leas an phobail atá san eolas agus san fhaisnéis. Na daoine nach mbeadh aon trédhearcacht 
ann murach iad, is daoine iad sin a chaithfimidne a chosaint, agus sin iad na hiriseoirí.

Dá bhrí sin, is éard atá déanta againn inniu togra a thíolacadh maidir le cosaint na n-iriseoirí a fheabhsú. 

Mar aon leis sin, ní mór dúinn stop a chur le bagairtí ar shaoirse na meán. Is rud eile iad na meáin seachas 
gnáthghnólachtaí. Is rud bunúsach an neamhspleáchas atá acu. Dá bhrí sin, teastaíonn dlí san Eoraip lena 
chinntiú go mbeidh neamhspleáchas sin acu. Is dlí den chineál sin go díreach, dlí um shaoirse na meán, a 
bheimid a thíolacadh an bhliain seo chugainn. 

Mar an uair a dhéanaimid saoirse na meán a chosaint, sin í an uair a dhéanaimid ár ndaonlathas 
a chosaint.

Conclúid

A Chomhaltaí Onóracha, 

Is obair leanúnach é idéal Eorpach Schuman a neartú, rud ar thagair mé dó ní ba luaithe. 

Agus níor cheart dúinn ár gcuid neamhréireachtaí ná ár gcuid lochtanna a cheilt orainn féin.

Ach dá lochtaí dá bhfuil an tAontas seo againne, tá sé uathúil ar bhealach álainn agus tá sé álainn 
ar bhealach uathúil. 

Is Aontas é ina ndéanaimid ár saoirse aonair a neartú trí neart ár gcomhphobail. 

Is Aontas é atá múnlaithe ag an stair agus ag na luachanna atá i gcoitinne againn, chomh maith céanna leis 
na cultúir agus na dearcthaí éagsúla atá againn.

Is Aontas é a bhfuil anam aige. 

Ní mór dúinn stop 
a chur leo siúd 
atá ag bagairt ar 
shaoirse na meán.

Is deacair teacht ar na focail chuí le héirim an mhothúcháin sin a chur in iúl. Ach is éasca sin a dhéanamh 
nuair is féidir na focail a fháil ó dhuine atá ina inspioráid duit. Sin an fáth ar thug mé cuireadh d’aoi oinigh a 
bheith linn inniu. 

Seans go bhfuil aithne ag roinnt agaibh uirthi – Iodálach mná a bhfuil bonn óir buaite aici, agus a chuaigh 
i bhfeidhm go mór orm an samhradh seo.  

Ach rud nach mbeadh ar eolas agaibh, seans, is ea go raibh sí i mbaol a báis i mí Aibreáin. Chuaigh sí faoi scian, 
throid sí go fíochmhar, agus tháinig sí chuici féin. 

Agus díreach 119 lá i ndiaidh di an t-ospidéal a fhágáil, bhuaigh sí bonn óir sna Cluichí Parailimpeacha. A 
Chomhaltaí Onóracha, cuirigí fáilte mhór roimh Beatrice Vio. Tá go leor leor sáraithe ag Bebe, agus í óg go fóill. 

D’éirigh léi d’ainneoin na ndeacrachtaí uile a bhí roimpi. A cumas, a diongbháilteacht agus a dearfacht síoraí ba 
chúis leis sin. Is barrshamhail í den ghlúin lena mbaineann sí: ceannródaí agus urlabhraí ar son na gcúiseanna 
a gcreideann sí iontu is ea í.

Agus d’éirigh léi an méid sin uile a bhaint amach tríd an mana atá aici a chur i gcleachtas – má tá cuma 
dhodhéanta air – is féidir é a dhéanamh. Se sembra impossibile, allora si può fare.

B’shin é meon bhunaitheoirí na hEorpa agus sin é an meon atá ag an gcéad ghlúin eile de mhuintir na 
hEorpa. Bíodh Bebe agus na daoine óga ar fad a thugann radharc eile dúinn ar a bhfuil indéanta ina spreagadh 
dúinn.

 
Daoine a léiríonn dúinn gur féidir linn ár dtodhchaí a mhúnlú. Agus gur féidir linn ár rogha rud a bhaint 
amach, fad is a chreidimid ann.

A Chomhaltaí Onóracha: 

Seo agaibh anam na hEorpa. 

Seo agaibh todhchaí na hEorpa. 

Neartaímis le chéile í.

Viva l’Europa. 

Ursula von der Leyen

An Bhruiséil, 15 Meán Fómhair 2021 

A Uachtaráin Sassoli, a chara,

A Phríomh-Aire Janša, a chara,

An deichiú huair a bheidh ann inniu a thabharfaidh Uachtarán ar an gCoimisiún Aitheasc ar Staid 
an Aontais os comhair Pharlaimint na hEorpa. An forás atá le sonrú ar théamaí na n-óráidí a 
tugadh roimhe seo, is léiriú é ar an athrú atá tagtha ar nádúr ár bhfócais agus ar luas na n-aistrithe 
atá ar bun sa saol. Déanann na hóráidí céanna mapáil ar ghéarchéimeanna agus ar théarnaimh 
a bhí anéagsúil ó chéile. Ach cuireann siad fírinne bhuan i gcuimhne dúinn: an neart agus an 
uaillmhian atá san Aontas, ní rachaidh siad thar an aontacht agus an diongbháilteacht 
atá ann.

Cruthúnas air sin is ea an méid atá curtha i gcrích le bliain anuas. Is mian linn buíochas a ghabháil 
le Parlaimint na hEorpa agus leis an gComhairle as an tacaíocht a thug siad agus as an rúndaingne 
a léirigh siad. A bhuí leis sin bhíomar in ann gníomhú go tapa agus ár n-uaillmhian a choinneáil le 
bliain. An méid atá curtha i gcrích ag an Aontas, is údar bróid dúinn é.

Dhá mhí dhéag ó shin, ní raibh na vacsaíní formheasta go fóill. Bliain dár gcionn, tá os cionn 70 % 
de dhaoine fásta san Aontas Eorpach vacsaínithe agus tá an tAontas ar an táirgeoir vacsaíní is mó 
ar domhan. Tá níos mó ná 700 milliún vacsaíní soláthraithe againn dár nAontas féin agus níos mó 
ná 700 milliún eile don chuid eile den domhan. Thángamar ar chomhaontú ar an dá luas maidir 
le Deimhniú Digiteach COVID an Aontais, rud a d’fhág go rabhthas in ann breis is 400 milliún 
deimhniú ar leith a ghineadh ó thús an tsamhraidh.

Bhí sin ina chuidiú do dhaoine a bhí ag taisteal agus ag iarraidh sult a bhaint as an samhradh, chuir 
sé ar ár gcumas geataí an gheilleagair a oscailt arís, agus lig sé don gheilleagar céanna teacht 
chuige féin ní ba thapa ná mar a bhí súil leis. Tá naoi mBallstát déag ann a mheastar go bhfillfidh 
a gcuid geilleagar ar na leibhéil ag a raibh siad roimh an bpaindéim faoi dheireadh na bliana. 
Cúis eile leis sin is ea an comhaontú stairiúil ar ar thángamar maidir leis an gclár téarnaimh. Tá 
NextGenerationEU faoi lánseol anois ag maoiniú tionscadail agus athchóirithe atá ag infheistiú i 
dtéarnamh an lae inniu agus i ngeilleagar an lae amárach.

Chuireamar dlús lenár gcuid oibre ar an gclár oibre uaillmhianach claochlaitheach a leagamar 
amach den chéad uair sna Treoirlínte Polaitiúla. In imeacht na bliana, d’fhormheas an tAontas 
Eorpach an chéad Dlí Aeráide Eorpach agus chuireamar i láthair ár gcuid moltaí chun é a chur i 
bhfeidhm. Is é an tAontas Eorpach an chéad mhórgheilleagar lena leagan amach go soiléir cén chaoi 
a mbainfimid amach ár spriocanna aeráide. Ina theannta sin, rinneamar moltaí ceannródaíocha 
maidir le seirbhísí digiteacha, margaí digiteacha agus aitheantas digiteach, thugamar ár straitéis 
tionsclaíochta nua cothrom le dáta, agus d’oibríomar chun ár slabhraí soláthair a neartú.

Tugann an méid atá curtha i gcrích againn le chéile muinín dúinn le haghaidh na bliana atá 
romhainn. Ach toisc go bhfuil an phaindéim linn go fóill, beidh orainn a bheith chomh diongbháilte 
is a bhíomar le bliain. Is mór an difríocht idir na rátaí vacsaínithe laistigh den Aontas agus timpeall 
an domhain, mar sin is iad na príomhthosaíochtaí a bheidh ann go fóill an phaindéim a bhainistiú, 
agus beatha na ndaoine agus slí bheatha na ndaoine a chaomhnú.

Caithfimid féachaint freisin ar an lorg buan atá fágtha ag an ngéarchéim ar na daoine agus ar an 
tsochaí. Príomhthosaíocht a bheidh ann leanúint de chur chun feidhme Cholún Eorpach na gCeart 
Sóisialta, mar aon leis na gealltanais a comhaontaíodh in Porto níos luaithe i mbliana. Coinneoimid 

orainn ag seasamh an fhóid ar son luachanna, córa agus comhionannais, agus ag cur chun cinn 
agus ag cosaint an smachta reachta agus shaoirse na meán ar fud an Aontais. Is mian linn díriú ar 
an am atá le teacht trí dhul chun cinn a dhéanamh ar an obair ar an gComhdháil ar Thodhchaí na 
hEorpa agus trí onóir a thabhairt don aos óg ina iomláine trí Bhliain Eorpach na hÓige a cheiliúradh 
in 2022.

Tiocfaidh méadú ar na dúshláin sheachtracha a bheidh romhainn freisin de réir mar a éireoidh an 
domhan níos coimhlintí. Neartóimid a thuilleadh an chomhpháirtíocht le hEagraíocht Chonradh 
an Atlantaigh Thuaidh agus lenár gcomhghuaillithe, agus pléifimid bealach coiteann chun cinn 
maidir leis an gcosaint agus maidir leis an tslándáil. Leanfaimid de chomhpháirtíochtaí domhanda 
a fhorbairt agus de thacaíocht a thabhairt dár gcomharsanacht, go háirithe na Balcáin Thiar le 
linn an chruinnithe mullaigh atá ar na bacáin ag Uachtaránacht na Slóivéine ar an gComhairle. Ar 
deireadh, cloífimid lenár ngealltanas ár gcuid comhaontuithe idirnáisiúnta a chur chun feidhme 
agus beimid aontaithe i dtólamh sa tacaíocht a thabharfaimid d’Éirinn agus don tsíocháin ar 
oileán na hÉireann.

In imeacht an 12 mhí atá romhainn, cuirfear tús leis an dara leath de thréimhse oifige an 
Choimisiúin seo. Go dtí seo, bhíomar ag díriú ar an dearadh agus ar an reachtaíocht is gá chun an 
claochlú a theastaíonn uainn a chur i bhfeidhm. Is ar an gcur i bhfeidhm a bheidh an bhéim feasta. 
Caithfimid leanúint den obair ar na tograí reachtacha a cuireadh i láthair cheana féin maidir le sé 
phríomh-uaillmhian an Choimisiúin trí chéile.

Anseo thíos, tá liosta de thionscnaimh nua a mholfaidh an Coimisiún, ar tionscnaimh iad a dhíríonn 
ar ár bhfís le haghaidh na hEorpa a chur i bhfeidhm. I gcás na dtionscnamh seo ar fad, cuirfimid 
san áireamh na ceachtanna a foghlaimíodh le linn na géarchéime, mar aon leis an ngá am a 
thabhairt do na comhreachtóirí le teacht ar chomhaontú. Ag an am céanna, coinneoimid orainn ag 
cur chlár oibre an Choimisiúin le haghaidh 2021 chun feidhme.

Bhí an plé a rinneamar le Parlaimint na hEorpa agus leis an gComhairle ina inspioráid don liosta 
seo. Ní liosta iomlán é agus cuirfear leis de thoradh chlár oibre an Choimisiúin, an chomhphlé 
idirinstitiúidigh eadrainn agus an Dearbhaithe Chomhpháirtigh maidir le Tosaíochtaí Reachtacha 
a shíneoidh na trí institiúid.

Tá sé léirithe ag ár nAontas gur fearr a dhéanaimid rudaí nuair is le chéile a dhéanaimid iad. Is 
é sin ár ngealltanas le haghaidh na bliana atá romhainn agus táimid ag súil le bheith ag obair i 
gcomhar libh chun é a chur i gcrích.

Ursula von der Leyen Maroš Šefčovič

PRÍOMHTHIONSCNAIMH NUA LE HAGHAIDH 2022

Comhaontú Glas don Eoraip

•	 Togra reachtach maidir le bainistiú comhtháite uisce – truailleáin an uisce dromchla agus an 
screamhuisce

•	 Togra reachtach maidir le deimhniú i ndáil le hasbhaint carbóin

•	 Togra reachtach maidir leis an gceart chun deisithe

•	 Togra reachtach maidir le creat AE le haghaidh tomhas comhchuibhithe a dhéanamh ar 
astaíochtaí ón iompar agus ón lóistíocht

•	 Togra reachtach chun scaoileadh micreaphlaisteach isteach sa chomhshaol a laghdú agus 
chun srian a chur le húsáid micreaphlaisteach i dtáirgí

Eoraip atá oiriúnach don Aois Dhigiteach

•	 Gníomh Eorpach maidir leis an gCibear-athléimneacht

•	 Gníomh Eorpach maidir le Sliseanna

•	 Plean Oibre maidir leis na teicneolaíochtaí slándála agus cosanta

•	 Togra reachtach maidir le córas cumarsáide domhanda atá slán agus spásbhunaithe a thógáil 
le haghaidh an Aontais Eorpaigh

•	 Athbhreithniú ar an mbeartas iomaíochta: – oiriúnach do dhúshláin nua

•	 Togra le haghaidh Moladh ón gComhairle maidir le soláthar na scileanna digiteacha a fheabhsú

•	 Togra reachtach maidir le hIonstraim Éigeandála le haghaidh an Mhargaidh Aonair

•	 Togra reachtach maidir le seirbhísí digiteacha le haghaidh soghluaisteacht ilmhódach

Geilleagar a Fhóireann do Dhaoine

•	 Togra reachtach maidir le cosaint oibrithe ar na rioscaí a bhaineann le nochtadh don aispeist 
ag an obair

•	 Togra reachtach chun rochtain na bhfiontar beag agus meánmhéide ar chaipiteal a éascú

•	 Tionscnamh maidir le híocaíochtaí ar an toirt san Aontas Eorpach

•	 Cur chun feidhme an Phlean Gníomhaíochta le haghaidh Aontas Margaí Caipitil, lena n-áirítear 
an Tionscnamh maidir le comhchuibhiú a dhéanamh ar ghnéithe áirithe den dlí substainteach 
i ndáil le himeachtaí dócmhainneachta

•	 Togra reachtach maidir le cur chun feidhme chomhaontú domhanda na hEagraíochta um 
Chomhar agus Forbairt Eacnamaíochta (ECFE) i dtaca le hathleithdháileadh a dhéanamh ar 
chearta chun cánachais

•	 Togra reachtach maidir le cur chun feidhme chomhaontú domhanda ECFE i dtaca leis an 
gcánachas íosta éifeachtach



STAID AN AONTAIS 2021 AN LITIR INTINNE

25

Eoraip níos láidre sa Domhan

•	 Tionscnamh Tairsí Domhanda maidir leis an nascacht

•	 Leasú ar an Rialachán maidir leis an Reacht Blocála

•	 Straitéis maidir leis an rannpháirteachas fuinnimh idirnáisiúnta

•	 Teachtaireacht Chomhpháirteach maidir le rialachas idirnáisiúnta na n-aigéan

•	 Teachtaireacht Chomhpháirteach maidir le comhpháirtíocht le tíortha na Murascaille

Ár nDóigh Bheatha Eorpach a chur chun cinn

•	 Straitéis Eorpach maidir le cúram

•	 Togra reachtach maidir leis an oibleagáid ar iompróirí réamhfhaisnéis faoi phaisinéirí a chur 
in iúl

•	 Togra reachtach maidir le creat le haghaidh rochtain fhrithpháirteach ar fhaisnéis a bhaineann 
leis an tslándáil le haghaidh oifigigh thúslíne idir an tAontas Eorpach agus tríú tíortha 
tábhachtacha chun dul i ngleic le bagairtí slándála coiteanna

•	 Togra chun an Moladh ón gComhairle maidir le scagthástáil ailse a thabhairt cothrom le dáta

Ugach nua do Dhaonlathas na hEorpa

•	 Gníomh maidir le Saoirse na Meán

•	 Tionscnamh reachtach maidir le himeachtaí coiriúla a aistriú 

•	 Togra reachtach maidir le haitheantas don tuismitheoireacht idir na Ballstáit

Faoi dheireadh 
Lúnasa 2021, 

bhí 70 % 
de na daoine san 
Aontas os cionn 
18 mbliana d’aois 
lán-vacsaínithe.

AN EORAIP, AGHAIDH  
LEIS AN TODHCHAÍ ARÍS

D’fhág an phaindéim go raibh 2020 ar cheann de na blianta ab anróití i stair na hEorpa – agus an 
bhliain sin curtha dínn, tá an Eoraip ag féachaint go misniúil i dtreo na todhchaí arís. An phaindéim a 
bhí ann i bhfómhar 2020, ba thréine an buile a bhuail sí sin orainn ná paindéim an earraigh roimpi. 
Arís ar ais, chrom an Eoraip ar an bhfreagairt don ghéarchéim agus a croídícheall á dhéanamh aici 
chun leathadh an víris a shrianadh. Chuir an tAontas Eorpach go mór lena chuid iarrachtaí. D’oibrigh 
sé chun vacsaíní a sholáthar, chun táirgeadh na vacsaíní a mhéadú, chun comhar idirnáisiúnta in 
aghaidh na paindéime a neartú, agus chun eolas an bhealaigh a dhéanamh trí bhíthin NextGenerationEU 
ionas go bhfágfadh an Eoraip an ghéarchéim eacnamaíoch ina diaidh. 

Idir an dá linn, chuaigh an tAontas Eorpach ar fad i mbun gnímh chun brí agus anam a chur inár bplean 
téarnaimh, NextGenerationEU. Níl an tAontas tagtha slán ar fad go fóill, ach faoi dheireadh 2022, ba 
cheart go mbeadh an bhail chéanna ar aschur na mBallstát ar fad agus a bhí roimh an bpaindéim. Idir 
an dá linn, tá spriocanna uaillmhianacha leagtha amach againn chun ár ngeilleagar a athrú ó bhonn, 
ionas gur glaise, gur digití agus gur cothroime a bheidh sé amach anseo. Leis na spriocanna sin agus 
leis an infheistíocht ó NextGenerationEU, tá an ilchríoch seo againne á hathmhúnlú le haghaidh na 
mblianta fada atá le teacht. Arís ar ais, is ar an todhchaí atá aird na hEorpa.

Ar an gcéad dul síos, d’éirigh go maith le straitéis an Choimisiúin vacsaíní a sholáthar go comhchoiteann, 
punann fhairsing a chur le chéile agus soláthraithe vacsaíní éagsúla a fháil don Eoraip. Bhí an tús ní 
ba mhoille ná mar a bhíothas ag súil de dheasca scrogaill táirgeachta, ach cuireadh dlús mór le feachtas 
vacsaínithe an Aontais ina dhiaidh sin. Faoi lár mhí Aibreáin, bhí 100 milliún dáileog de vacsaíní in 
aghaidh COVID-19 tugtha do shaoránaigh an Aontais.

Faoi dheireadh mhí Lúnasa 2021, bhí 70 % de na daoine fásta san Aontas lán-vacsaínithe – 
chomhlíonamar ár ngealltanas an sprioc sin a bhaint amach ‘faoi dheireadh an tsamhraidh’. Ina 
theannta sin, tá dhá chonradh bhreise socraithe ag an gCoimisiún le cuideachtaí cógaisíochta chun 
tuilleadh vacsaíní in aghaidh COVID-19 a fháil – vacsaíní iad sin le haghaidh aos óg na hEorpa, le 
haghaidh ár gcomhpháirtithe idirnáisiúnta, chun teanndáileoga a thabhairt agus chun athraithigh nua 
den víreas a chosc. Tá an tAontas ag iarraidh teacht roimh chuar na n-ionfhabhtuithe, agus ar an dóigh 
sin ár dtodhchaí tar éis na paindéime a thógáil.

Ar an dara dul síos, mhéadaigh an Coimisiún Eorpach a chuid iarrachtaí stop a chur leis an bpaindéim 
ar ilchríocha eile, ag gníomhú dó i gcomhar le Ballstáit an Aontais mar Fhoireann na hEorpa. I mí na 
Bealtaine 2020, d’eagraigh an Coimisiún dhá bhabhta gealltanais le haghaidh freagairt 
dhomhanda ar an gcoróinvíreas. Bhí an Coimisiún ar cheann de phríomh-bhunaitheoirí 
agus ar cheann de phríomh-urraitheoirí COVAX, an tsaoráid dhomhanda lena 
soláthraítear vacsaíní do thíortha ísealioncaim agus meánioncaim, rud a 
chinntíonn go bhfuil soláthar vacsaíní ann do na daoine is leochailí freisin. 
Go dtí seo, tá breis agus 200 milliún dáileog de vacsaíní curtha ar fáil 
ag COVAX do 138 dtír, a bhuí sin i bpáirt le maoiniú ón Aontas Eorpach.

I mí na Bealtaine 2021, bhí an tUachtarán Ursula von der Leyen 
agus Draghi, Príomh-Aire na hIodáile, ina gcomh-óstaigh ar an 
gcéad Chruinniú Mullaigh Sláinte Domhanda, cruinniú mullaigh 
ag ar shínigh ceannairí an domhain Dearbhú na Róimhe um ullmhú 
do phaindéimí agus um chosc paindéimí amach anseo.

Ar an tríú dul síos, na hacmhainní a ghabhann le NextGenerationEU – ár bplean téarnaimh stairiúil 
– tá siad anois ag sní isteach sa gheillgeagar. Tá an méid sin tarlaithe toisc gur tháinig an Eoraip ar 
fad le chéile san iarracht. Ag deireadh 2020, tháinig Parlaimint na hEorpa agus an Chomhairle ar 
chomhaontú maidir le moladh an Choimisiúin NextGenerationEU a bhunú. Bhíomar ar fad den tuairim 
gur chóir gur mhó a dhéanfadh NextGenerationEU ná an Eoraip a stiúradh amach as an ngéarchéim; 
gur chóir go gcuirfeadh sé cruth nua ar gheilleagar na hEorpa, á dhéanamh ní ba ghlaise, ní ba dhigití, 
ní b’athléimní agus ní ba chóra.

Sna míonna ina dhiaidh sin, d’oibrigh an Coimisiún leis na Ballstáit agus iad ag réiteach a gcuid pleananna 
náisiúnta téarnaimh agus athléimneachta – is cuid den phleanáil sin ifheistíocht agus athchóiriú 
le haghaidh gach Ballstáit. Ocht gcinn déag de na pleananna téarnaimh a bhí formheasta faoin 
samhradh. I samhradh 2021, thosaigh na chéad chistí – cistí a fuair an Coimisiún ar iasacht ar na 
margaí caipitil – ag teacht chomh fada leis na Ballstáit.

An téarnamh seo tar éis na paindéime, deis is ea é nach bhfaightear ach uair sa ghlúin chun todhchaí 
na hEorpa a mhúnlú. Chun an leas is fearr is féidir a bhaint as an infheistiú agus as an athchóiriú atá 
ag teacht, tá tuiscint shoiléir ag an Aontas ar an mbealach atá roimhe, mar aon le spriocanna soiléire 
chun an dul chun cinn a thomhas. Ní chuirtear i gcrích ach an méid a dhéantar a thomhas. Bheartaigh 
an Coimisiún trí shraith de spriocanna le haghaidh 2030. Glacadh an moladh maidir le Dlí Aeráide 
Eorpach i mí an Mheithimh 2021, sa dóigh gur greanadh i gcloch na spriocanna an tAontas Eorpach 
a dhéanamh aeráidneodrach faoi 2050 agus astaíochtaí CO2 a laghdú 55 % ar a laghad faoi 2030. I 
mí an Mhárta 2021, chuir an Coimisiún i láthair a fhís le haghaidh Deich mBliana Digiteacha na 
hEorpa, fís lena ngabhann spriocanna soiléire maidir leis an mbonneagar digiteach, le scileanna agus 
le digitiú cuideachtaí agus seirbhísí poiblí. Ar deireadh, i mí na Bealtaine 2021, ag Cruinniú Mullaigh 
Sóisialta Porto, d’fhormheas ceannairí an Aontais moladh an Choimisiúin sraith de spriocanna 
sóisialta  a bhaint amach faoi 2030. Is iad na trí shraith spriocanna sin an treoirphlean le haghaidh 
Eoraip níos fearr; le haghaidh Aontas ar féidir linn uile a bheith bródúil as. Tá an Eoraip anois ag féachaint 
i dtreo na todhchaí.

Is grinne ná riamh an mhonatóireacht atá déanta ag an gCoimisiún ar an méid atá ag tarlú laistigh 
den Aontas ó thaobh an daonlathais, an smachta reachta agus na gceart bunúsach de. Is lú 
ná bliain a thóg sé ar an gCoimisiún dhá thuarascáil ar an smacht reachta a ullmhú, agus caibidlí sna 
tuarascálacha sin maidir le gach ceann de na 27 mBallstát. Ó thús an tsainordaithe i leith, tá tuairim 
is 40 cás maidir le sárú curtha ar bun ag an gCoimisiún i ndáil le cosaint an smachta reachta agus 
luachanna eile de chuid an Aontais a leagtar síos in Airteagal 2 den Chonradh ar an Aontas Eorpach. 
Is é an smacht reachta cosaint na ndaoine ar chinseal an láidir. Lean an Coimisiún Eorpach de bheith 
ag obair leis na húdaráis náisiúnta chun teacht ar réitigh, chun gnáthchearta agus gnáthshaoirsí daoine 
a ráthú.

Cur síos atá sa bhróisiúr seo ar an mbliain oibre agus ar an méid a baineadh amach ó bhí aitheasc ar 
Staid an Aontais 2020 ann. Tosaíonn sé le tiomantas an Choimisiúin deireadh a chur le géarchéim 

COVID-19, ó thaobh na sláinte de agus ó thaobh athmhúscailt ár gcuid geilleagar de, agus iad 
á ndéanamh níos glaise, níos digití agus níos cothroime trí NextGenerationEU. Tugtar 

féachaint ansin ar obair an Choimisiúin maidir leis an aeráid, an digitiú agus cúrsaí 
sóisialta. Is le gníomhaíocht dhomhanda an Choimisiúin agus leis an gComhdháil ar 

Thodhchaí na hEorpa a bhaineann na caibidlí deireanacha.

An tAontas 
a dhéanamh 
aeráidneodrach 
faoi 2050 agus 
astaíochtaí CO

2
a 

1. �EOLAS AN BHEALAIGH 
A DHÉANAMH CHUN AN 
GHÉARCHÉIM DHOMHANDA 
SHLÁINTE A FHÁGÁIL INÁR 
nDIAIDH

VACSAÍNITHE CHUN AN PHAINDÉIM A SHÁRÚ

A bhuí le straitéis an Aontais um vacsaíní, tá suas le 4.6 billiún dáileog de vacsaíní in aghaidh 
COVID-19 cinntithe ag an gCoimisiún, ar mórdhóthain é sin chun daonra iomlán an Aontais a chumhdach 
chomh maith le codanna móra den domhan atá i ngátar.

Rinne an Coimisiún comhaontuithe réamhcheannaigh le táirgeoirí aonair vacsaíní thar ceann na 
mBallstát. I ndíol ar an gceart líon sonraithe dáileog vacsaíne a cheannach laistigh de thréimhse 
shonraithe agus ar phraghas sonraithe, mhaoinigh an Coimisiún cuid de na réamhchostais atá le híoc 
ag táirgeoirí vacsaíní tríd an € 2.7 billiún atá san Ionstraim Tacaíochta Éigeandála. Ar an dóigh sin, 
rannchuidigh an Coimisiún le vacsaíní sábháilte agus éifeachtacha a fhorbairt ar an dá luas, agus le 
dlús a chur lena dtáirgeadh.

Ceithre cinn de vacsaíní in aghaidh COVID-19 atá údaraithe le húsáid san Aontas san am i láthair, 
ar bhonn moltaí eolaíocha deimhneacha ón nGníomhaireacht Leigheasra Eorpach tar éis cuid de na 
trialacha cliniciúla is mionchúisí ar domhan a dhéanamh orthu.

639 milliún
dáileog seachadta 
san Aontas

522.4 milliún
dáileog tugtha 
san Aontas

70 % 
de dhaonra fásta an 
Aontais lán-vacsaínithe

An nuashonrú is déanaí: an Dé Céadaoin 31 Lúnasa 2021.
Foinse: Táirgeoirí vacsaíní agus sonraí ón Lárionad Eorpach um Ghalair a Chosc agus a Rialú

Ghníomhaigh an Coimisiún chun rochtain chóir chothrom ar na vacsaíní a chinntiú le haghaidh na 
mBallstát go léir san Aontas. Tugadh na chéad vacsaínithe in aghaidh COVID-19 i rith Laethanta 
Vacsaínithe an Aontais, mí na Nollag 2020, níos lú ná 10 mí tar éis don Eagraíocht Dhomhanda 
Sláinte an phaindéim a fhógairt.

Ba mhoille an feachtas vacsaínithe ná mar a bhíothas ag súil leis sna chéad mhíonna, de bharr scrogaill 
táirgeachta go príomha agus de bharr cuideachta amháin nach ndearna beart de réir a conartha. Mar 
sin féin, tháinig méadú tapa ar sheachadadh na vacsaíní, rud a d’fhág gur éirigh leis an Aontas a chuid 
spriocanna vacsaínithe a ghnóthú faoin samhradh. Léirigh na heachtraí seo a láidre a bhí cinneadh an 
Choimisiúin infheistiú i bpunann leathan vacsaíní. Lena chois sin, d’oibrigh an Coimisiún i gcomhar le 
monaróirí chun a n-acmhainneacht táirgeachta a mhéadú san Eoraip.

Tá suas le 
4.6 billiún 
dáileog de 
vacsaíní 
in aghaidh 
COVID-19 
cinntithe ag 
an gCoimisiún.

De réir mar a tháinig athraithigh nua den choróinvíreas chun tosaigh, chuir an Coimisiún 
cistí ar fáil le haghaidh taighde práinneach agus lean sé leis na comhaontuithe 

réamhcheannaigh a thabhairt i gcrích le haghaidh teanndáileog agus oiriúnú na 
vacsaíní d’athraithigh nua.

AN FHREAGAIRT AR AN NGÉARCHÉIM 
SLÁINTE A LEATHNÚ

Tá curtha go mór ag an gCoimisiún Eorpach lena chuid iarrachtaí chun tionchar 
socheacnamaíoch na géarchéime a mhaolú, agus 2,179 mbeart glactha aige 
ó thús na paindéime.

Chinntigh gníomhaíocht an Aontais go mbeadh vacsaíní sábháilte éifeachtacha 
ar fáil. D’oibrigh an Coimisiún i gcomhar leis na Ballstáit chun cur lena 

n-acmhainneacht agus lena gcuid straitéisí maidir le tástáil agus rianú, agus chun 
a dheimhniú go mbeadh sreabhadh rialta earraí ann, sin agus coinneáil láidir post, 

chomh maith le heolas ardchaighdeáin ar chúrsaí sláinte, eolas atá bunaithe ar 
dhathchód comhchoiteann atá in úsáid ag breis agus 30 tír Eorpacha.

De mheon na dlúthpháirtíochta Eorpaí, chuir an Ionstraim Tacaíochta Éigeandála beagnach 
€ 100 milliún ar fáil chun trealamh cosanta pearsanta agus cógais a sholáthar. Ina theannta sin 

chuir an ionstraim chéanna € 100 milliún ar fáil chun breis agus 20 milliún mearthástáil antaiginí a 
cheannach go díreach, chun straitéisí náisiúnacha tástála a chomhlánú.

I mí an Mhárta 2021, mhol an Coimisiún go gcuirfeadh sé € 530 milliún ar fáil faoin gCiste 
Dlúthpháirtíochta Eorpach chun tacú le bearta náisiúnta éigeandála sláinte de chuid 17 mBallstát 
agus trí thír aontachais. Rinneadh breis agus € 7.6 billiún a ath-leithdháileadh le haghaidh gníomhaíocht 
cúraim sláinte faoin Tionscnamh Infheistíochta mar Fhreagairt ar an gCoróinvíreas, tionscnamh 
de chuid an bheartais chomhtháthaithe.

Ag an am céanna, chuir an Coimisiún € 2.5 milliún ar fáil chun oiliúint a chur ar bhuíon ildisciplíneach 
de ghairmithe cúraim sláinte chun tacaíocht agus cuidiú a thabhairt do na haonaid dianchúraim. 
Cuireadh an clár oiliúna i bhfeidhm ar fud an Aontais, agus clúdaíodh 700 ospidéal faoina scáth, maille 
le 17,000 dochtúir agus altra.

Leag an Coimisiún amach na príomhghnéithe de straitéisí cuimsitheacha tástála atá le cur san 
áireamh le haghaidh straitéisí cuimsitheacha tástála náisiúnta, réigiúnacha nó áitiúla, cuir i gcás raon 
feidhme, grúpaí tosaíochta, inniúlachtaí agus acmhainní tástála, agus tásca maidir le cásanna ina 
mbeadh sé oiriúnach mearthástáil antaiginí a dhéanamh.

D’iarr an Coimisiún ar na Ballstáit an seicheamhú géanóim a mhéadú agus monatóireacht a dhéanamh 
ar láithreacht athraitheach i gcás 5 % ar a laghad, agus 10 % más féidir, de thorthaí deimhneacha 
tástála, agus chuir sé € 110 milliún de thacaíocht ar fáil tríd an Lárionad Eorpach um Ghalair a Chosc 
agus a Rialú.

Thairis sin, cuireadh € 123 mhilliún ar fáil ó Fhís Eorpach, clár taighde agus nuálaíochta an Aontais, le 
haghaidh taighde práinneach ar athraithigh. Le rescEU, stoc-charn straitéiseach na hEorpa de threalamh 
leighis éigeandála, leanadh de dhlúthpháirtíocht choincréiteach a chur ar fáil agus de dhaoine a shábháil 
ón mbás in ainneoin phaindéim an choróinvíris. Sheol an tAontas breis agus 6.6 milliún earra 
ríthábhachtach leighis ón stoc-charn rescEU chuig Bhallstáit (an tSeicia, an Fhrainc agus an Chróit) 
agus chuig tíortha rannpháirteacha (Montainéagró, an Mhacadóin Thuaidh, agus an tSeirbia) ó bunaíodh 
rescEU in 2020. Ina theannta sin, shlóg an tAontas ceithre cinn d’fhoirne éigeandála leighis (ceann in 
aghaidh na tíre ón mBeilg, ón Danmhairg agus ón Rómáin chuig an tSlóvaic, ceann amháin ón nGearmáin 
chuig Nua-Ghuine Phapua, agus ceann eile uaithi chuig an nGuine; agus ceann ón Rómáin chuig an 
Túinéis).

Rinneadh 
breis agus 
€ 7.6 billiún a 
ath-leithdháileadh 
le haghaidh 
gníomhaíocht 
cúraim sláinte 
faoin Tionscnamh 
Infheistíochta mar 
Fhreagairt ar an 
gCoróinvíreas, 
tionscnamh de 
chuid an bheartais 
chomhtháthaithe.

Chun a chinntiú go dtabharfar aghaidh ar dhúshláin amach anseo ar bhealach níos fearr, 
cuireadh reachtaíocht athbhreithnithe ar bun maidir le cosaint shibhialta an Aontais, 
reachtaíocht a tháinig i bhfeidhm mí na Bealtaine 2021 – is reachtaíocht í a chuireann 
le hacmhainneacht an Aontais freagairt do rioscaí nua san Eoraip agus ar fud an 
domhain, agus a neartaíonn stoc rescEU ag an am céanna.

AN EORAIP A ATHOSCAILT GO SÁBHÁILTE

Thacaigh an Coimisiún Eorpach leis na Ballstáit maidir le saorghluaiseacht shábháilte thar 
theorainneacha a chinntiú, i gcomhréir leis an staid eipidéimeolaíoch. Leag sé dathchód 
comhchoiteann  amachchun cuidiú le bearta a chur i bhfeidhm ar bhealach níos fearr agus 
chun a dheimhniú go mbeadh eolas níos soiléire ann le haghaidh taistealaithe. Thug an Coimisiún 
critéir chomhchoiteanna isteach maidir le limistéir ardriosca agus bhunaigh sé sásra ‘coscáin 
éigeandála’ chun srian a chur ar thaisteal ó thíortha nach Ballstáit den Aontas iad agus a bhfuil 
athraithigh ar díol suntais nó imní iad ag imirt tionchair orthu.

A luaithe a chuaigh na rátaí vacsaínithe i dtreise agus a luaithe a tháinig feabhas ar an staid sláinte, 
rinne an Coimisiún an tslí i dtreo na hathoscailte a leagan síos de réir a chéile agus ar bhealach 
shábháilte.

Siombail is ea Deimhniú Digiteach COVID an Aontais d’Eoraip oscailte shábháilte. A bhuí leis an 
deimhniú tá sé de mhisneach ag taistealaithe dul ag taisteal go sábháilte laistigh den Aontas. Ina 
theannta sin, fágann an deimhniú gur fusa do na húdaráis agus do na haerlínte an doiciméadacht 
riachtanach a fhíorú. De réir na bhfigiúirí, tá fás tagtha ar an ngníomhaíocht eitlíochta ionas gurb ionann 
anois í agus 70% den leibhéal gníomhaíochta a bhí ann roimh an ngéarchéim. Níl aon chostas ag baint 
leis na deimhnithe i bhformáid dhigiteach nó i bhformáid pháipéir, agus is féidir iad a úsáid mar 
chruthúnas ar vacsaíniú, ar thástáil nó ar théarnamh. Tá cód QR ag gabháil le gach Deimhniú Digiteach 
COVID, cód a bhfuil síniú digiteach ann a thugann cosaint don deimhniú ar fhalsú. Chun fíorú iontaofa 
na ndeimhnithe thar theorainneacha a chinntiú, d’fhorbair an Coimisiún bonneagar digiteach slán a 
cheanglaíonn na córais náisiúnta le chéile, bonneagar a tháinig i bhfeidhm an 1 Meitheamh. Faoi 
dheireadh mhí Lúnasa, thart ar 400 milliún deimhniú a bhí ginte. Is rud é an deimhniú lena bhfuil 
caighdeán domhanda á leagan síos ag an Aontas, agus lena bhfuil ceannródaíocht theicneolaíoch ar 
siúl aige: faoi dheireadh mhí Lúnasa, bhí naoi dtír nach Ballstáit den Aontas iad curtha leis an gcóras: 
An Eilvéis, An Iorua, An Íoslainn, Lichtinstéin, an Mhacadóin Thuaidh, San Mairíne, Stát Chathair na 
Vatacáine, An Tuirc, agus An Úcráin, agus tá cainteanna ar siúl le thart ar 20 tír eile.

Ina theannta sin, tá an tAontas Eorpach ag athoscailt le haghaidh taisteal idirnáisiúnta san áit ar féidir 
sin a dhéanamh go sábháilte. I mí na Bealtaine 2021, d’aontaigh Ballstáit an Aontais go ndéanfaí an 
taisteal a athoscailt i gcás taistealaithe vacsaínithe ó lasmuigh den Aontas.

Lean Re-open EU leis ag gníomhú mar mhol le haghaidh eolas ar bhearta náisiúnta agus ar an staid 
sláinte chun cuidiú le daoine dul i ngleic le fadhbanna na paindéime i 31 thír ar fad. Is mar shuíomh 
gréasáin a cuireadh an t-ardán ar fáil i dtosach báire, ach tá sé ar fáil anois mar aip a bhfuil pleanálaí 
taistil san áireamh ann.

Éascaíonn 
Deimhniú 
Digiteach COVID 
an Aontais 
taisteal 
sábháilte ar 
fud na hEorpa 
do dhaoine san 
Aontas.

ULLMHÚ LE hAGHAIDH NA TODHCHAÍ: AN 
BEALACH A RÉITEACH I dTREO FEABHAS AR 
SHLÁINTE MHUINTIR NA hEORPA

Chun an phaindéim a shárú agus sláinte mhuintir na hEorpa a fheabhsú, ní vascaíní 
amháin atá ag teastáil: Teastaíonn cóireálacha slána éifeachtacha chomh maith. 

An straitéis Eorpach maidir le teiripí COVID-19, a mhol an Coimisiún mí na 
Bealtaine 2021, tacóidh sí le forbairt agus soláthar na gcógas, agus cógais san áireamh 
le haghaidh na n-othar atá ag téarnamh ó COVID-19. Shainaithin an Coimisiún cúig 

cinn de theiripí in aghaidh COVID-19 a bhfuil gealladh fúthu, d’fhonn punann 10 dteiripe 
a tharraingt suas faoi fhómhar 2021.

Tá aird mhór á díriú ar an tsláinte phoiblí mar gheall ar phaindéim COVID-19. Tá na bloic 
thógála á leagan síos ag an gCoimisiún le haghaidh aontas sláinte na hEorpa atá láidir, ina 

n-oibríonn 27 mBallstát le chéile chun éigeandálaí sláinte a aimsiú, ullmhú lena n-aghaidh, agus 
freagairt orthu i dteannta a chéile. Cuirfidh aontas sláinte na hEorpa le cumas an Aontais chun gur 
fearr a bheifear in ann cosc a chur ar phaindéimí amach anseo agus aghaidh a thabhairt orthu, chun 
cur le hathléimneacht na gcóras sláinte, agus chun tacú le cosc, cóireáil agus iarchúram i leith galair 
ar nós na hailse.

Is í an ullmhacht i gcomhair géarchéimeanna agus an fhreagairt an chéad cholún d’aontas sláinte na 
hEorpa. Mhol an Coimisiún an Lárionad Eorpach um Ghalair a Chosc agus a Rialú agus an Ghníomhaireacht 
Leigheasra Eorpach a neartú. Cuirfidh sé seo breis tacaíochta ar fáil do na Ballstáit, chomh maith le 
faireachas, anailís eolaíoch agus treoir níos láidre a sholáthar roimh ghéarchéim agus lena linn.

Tá an Coimisiún ag obair chun an tÚdarás Eorpach um Ullmhacht agus Freagairt i dtaca le 
hÉigeandáil Sláinte (HERA) a chruthú. Is é an bealach is fearr chun an bua a fháil ar phaindéimí 
amach anseo aghaidh a thabhairt orthu sula dtosaíonn siad, agus sin é an misean a bheidh ag HERA. 
Cuirfidh HERA struchtúr buan ar fáil le haghaidh samhaltú rioscaí, faireachas domhanda sláinte, 
acmhainneacht sholúbtha mhonaraíochta, forbairt vacsaíní agus taighde leighis.

Sa ghearrthéarma, tá plean nua maidir le hullmhacht bhithchosanta á oibriú ag an gCoimisiún – is 
plean é ar a dtugtar goradán HERA, agus is éard atá á dhéanamh leis lucht taighde, cuideachtaí 
biteicneolaíochta, monaróirí, rialtóirí agus údaráis phoiblí a thabhairt le chéile chun athraithigh nua a 
shainaithint agus a rangú go tapa, vacsaíní a oiriúnú de réir mar is gá, agus acmhainneachtaí reatha 
táirgeachta a mhéadú. Tá grúpa saineolaithe saincheaptha maidir le hathraithigh i mbun measúnú ar 
bhagairtí nua ó athraithigh agus molfaidh sé gníomh chun go mbeimid céim chun tosaigh i gcónaí. 
Vaccelerate – an chéad líonra uile-Aontais le haghaidh trialacha vacsaíní in aghaidh COVID-19, rud 
a seoladh mar chuid de ghoradán HERA –  sin é an cnámh droma uile-Eorpach a chuirfidh dlús le 
trialacha vacsaíní, agus a cheanglóidh gach páirtí leasmhar le chéile i ndearadh agus i ndéanamh 
trialacha cliniciúla.

Plean sáraithe ailse na hEorpa, rud a cuireadh i láthair mí Feabhra 2021, sin é an dara colún 
d’aontas sláinte na hEorpa. Agus teicneolaíochtaí, taighde agus nuálaíocht úr mar thúsphointe, leagann 
an plean cur chuige nua AE amach maidir le cosc, cóireáil agus cúram ó thaobh na hailse de, agus 
€ 4 bhilliún curtha i leataobh le haghaidh infheistithe.

An tríú colún, an straitéis chógaisíochta don Eoraip, straitéis a ghlac an Coimisiún an 25 Samhain 
2020, cinnteoidh sé sin go mbeidh fáil ag othair ar chógais nuálacha ar phraghas réasúnta agus tacóidh 
sé le hiomaíochas, le hinniúlacht nuálach agus le hinbhuanaitheacht thionscal cógaisíochta an Aontais. 
Cuirfidh an straitéis le forbairt uathriail straitéiseach na hEorpa, go háirithe trí aghaidh a thabhairt ar 
ghanntanas cógas agus ar na laigí sa slabhra soláthair a nochtadh mar gheall ar an bpaindéim.

Is é an clár nua 
EU4health 
freagairt 
uaillmhianach 
an Aontais ar 
an nglao ar 
thacaíocht ó na 
hospidéil agus ó 
na seirbhísí leighis.

Den mheon céanna, is é an clár nua EU4health freagairt uaillmhianach an Aontais ar an nglao ar 
thacaíocht ó na hospidéil agus ó na seirbhísí leighis. Rachaidh EU4health níos faide ná freagairt ar 
ghéarchéimeanna agus déanfaidh sé na córais náisiúnta sláinte a dhaingniú le hinfheistíocht dar luach 
breis agus EUR 5.3 bhilliún chun córais náisiúnta sláinte a fhorbairt atá níos láidre agus níos athléimní. 
Caithfear suas le EUR 311 mhilliún in 2021.

Sláinte san Aontas a fheabhsú
agus a fhothú 

Daoine san Aontas a chosaint ar
bhagairtí tromchúiseacha
trasteorann ar an tsláinte

Feabhas a chur ar tháirgí íocshláinte,
feistí leighis agus táirgí

atá ábhartha i gcás géarchéime

Córais sláinte a neartú

AN tAONTAS EORPACH AR THÚS CADHNAÍOCHTA SA 
DLÚTHPHÁIRTÍOCHT DHOMHANDA: AG CUIDIÚ LEIS 
AN DOMHAN AN PHAINDÉIM A SHÁRÚ

Ní bheidh an Eoraip slán go dtí go mbeidh an chuid eile den domhan slán. Is ríthábhachtach feachtas 
domhanda vacsaínithe a bheith ann chun an phaindéim a chur faoi smacht agus teacht chun cinn 
athraitheach nua a chosc. Chun an seachadadh domhanda vacsaíní a chinntiú, bhí príomhról ag 
an Aontas sa mhéid agus go ndearna sé gealltanais a shlógadh agus an Luasaire um Rochtain 
ar Uirlisí COVID-19 (ACT-A) a chur ar bun, sin agus an colún vacsaíní atá aige, COVAX. 
Agus 191 thír rannpháirteach go dtí seo, is é COVAX an príomhbhealach trína ndéantar 
vacsaíní a chomhroinnt go domhanda.

Chuidigh ACT-A le teiripe tharrthála in aghaidh COVID-19 a shainaithint. A bhuí le ACT-A, 
tá tástálacha COVID-19 ar fáil anois i dtíortha ísealioncaim ar phraghas níos lú ná 
USD 2.50. Faoi dheireadh na bliana, ba cheart go mbeadh 1.8 billiún dáileog vacsaíní 
seachadta ag an tsaoráid COVAX chuig 92 thír ísealioncaim agus mheánioncaim – ar 
phraghas réasúnta nó saor in aisce. Is mar gheall ar rannchuidiú suntasach Fhoireann 
na hEorpa (is é sin an tAontas Eorpach agus a chuid Ballstát, in éineacht leis na 
hInstitiúidí Airgeadais Eorpacha) is féidir an méid sin a chur i gcrích. Tá Foireann na 
hEorpa ar cheann de na dreamanna is mó a thugann ranníocaíochtaí do COVAX, agus 
beagnach € 3 bhilliún tugtha aici go dtí seo mar dheontais agus mar ráthaíochtaí bainc.

Mar chomhlánú ar iarrachtaí ollmhóra COVAX, bhunaigh an Coimisiún Eorpach sásra an 
Aontais um chomhroinnt vacsaíní chun tacú le Ballstáit an Aontais trí dheontais 
dhéthaobhacha chuig tríú tíortha a éascú. Cuireann an Sásra Aontais um Chosaint Shibhialta 

Bhí príomhról ag 
an Aontas maidir 
le gealltanais a 
shlógadh, rud a 
rinne sé tríd an 
Luasaire ACT a 
chur ar bun, sin 
agus an colún 
vacsaíní atá aige, 
COVAX.

tacaíocht oibríochtúil ar fáil, agus go dtí seo deonaíodh níos mó ná 5 mhilliún dáileog vacsaíne agus 
níos mó ná 180 milliún píosa de threalamh leighis, ina measc trealamh cosanta pearsanta  (maisc, 
spéaclaí cosanta, baill éadaigh), earraí leighis (díghalrán lámh, lámhainní, naprúin, seaicéid leithlise, 
snáthaidí agus steallairí), tástálacha COVID-19, dlúthaitheoir ocsaigine agus aerálaithe a úsáidtear 
chun othair COVID-19 a chóireáil.

Is é an tAontas an ceannaire domhanda maidir le vacsaíní a easpórtáil, agus an easpórtáil a dhéanann 
sé, baineann trédhearcacht agus cuntasacht léi. Bhunaigh an Coimisiún Sásra Údaraithe um Vacsaíní 
a Easpórtáil, rud a chuireann ceangal ar na cuideachtaí fógra a thabhairt d’údaráis na mBallstát faoi 
rún a bheith acu vacsaíní a táirgeadh san Aontas a easpórtáil. Ó bhí mí na Nollag 2020 ann, tá tuairim 
is 700 milliún dáileog vacsaíní ar an iomlán easpórtáilte ag an Aontas chuig níos mó ná 130 tír (tuairim 
is 600 milliún dáileog faoin sásra um údarú easpórtálacha), agus easpórtálacha chuig tíortha 
ísealioncaim agus meánioncaim atá ar an liosta COVAX san áireamh. Agus tuairim is a chomhoiread 
vacsaíní easpórtáilte ag an Aontas agus atá tugtha dá chuid saoránach féin aige, is geall le cógaslann 
an domhain mhóir é an tAontas.

D’fhógair an tUachtarán von der Leyen ina haitheasc ar Staid an Aontais 2020 go ndéanfaidh an 
Coimisiún Eorpach, i gcomhar leis an Iodáil, an chéad Chruinniú Mullaigh Sláinte Domhanda a 
chomhóstáil. Chuir an t-imeacht, a reáchtáladh sa Róimh an 21 Bealtaine 2021, tús nua misniúil le 
beartas sláinte domhanda. Is imeacht é a thug le chéile ar aon láthair ceannairí domhanda atá tiomanta 
don chomhoibriú domhanda maidir leis an tsláinte phoiblí. Glacadh Dearbhú na Róimhe ag an 
gcruinniú mullaigh, dearbhú lena leagtar síos comhphrionsabail chun COVID-19 a shárú agus chun 
cosc a chur ar phaindéimí amach anseo agus chun ullmhú ina leith. Ar na prionsabail sin tá diúltú do 
thoirmisc easpórtála, coinneáil na slabhraí soláthar domhanda ar oscailt, agus obair chun acmhainn 
táirgthe vacsaíní a leathnú gach áit, go háirithe sa chuid den domhan atá i mbéal forbartha. Léiríonn 
an cruinniú mullaigh cumhacht an Aontais chun tionóil, sin agus a cheannaireacht  maidir le struchtúr 
na slándála sláinte domhanda a mhúnlú.

Sa Chruinniú Mullaigh Sláinte Domhanda, d’fhógair an tUachtarán von der Leyen tionscnamh Fhoireann 
na hEorpa maidir le monarú agus rochtain vacsaíní, cógas agus teicneolaíochtaí leighis san Afraic, 
agus ranníocaíocht dar luach € 1 bhilliún á déanamh chuige sin ó bhuiséad an Aontais agus ó institiúidí 
maoinithe Eorpacha don fhorbairt, an Banc Eorpach Infheistíochta cuir i gcás. Cuideoidh an tionscnamh 
le timpeallacht cumasúcháin a chruthú le haghaidh monarú áitiúil vacsaíní san Afraic, rachaidh sé i 
ngleic le bacainní ó thaobh an tsoláthair de agus ó thaobh an éilimh de araon, agus tacóidh sé le 
spriocanna éagsúla ó mhí an Mhárta 2020 ar aghaidh, cur i bhfeidhm straitéis na hAfraice ina measc. 
D’fhéadfadh réigiúin eile baint a bheith acu le tionscnamh Fhoireann na hEorpa amach anseo.

Tá € 46 milliún curtha ar fáil ag Foireann na hEorpa cheana chun tacú le 130 tír chomhpháirtíochta 
ar fud an domhain – aghaidh a thabhairt ar riachtanais daonnúla, neartú na gcóras  sláinte, uisce 

agus sláintíochta, agus maolú iarmhairtí socheacnamaíocha na paindéime, sin iad na 
rudaí ar chucu an t-airgead sin.

Chuir an Cruinniú 
Mullaigh Sláinte 
Domhanda sa 
Róimh tús nua 
misniúil le beartas 
sláinte domhanda.

Tá tacaíocht tugtha 
ag Foireann na 
hEorpa cheana do 

130 tír 
chomhpháirtíochta ar 
fud an domhain.

2. �GEALLADH STAIRIÚIL 
NEXTGENERATIONEU

Tá geilleagar na hEorpa ag téarnamh go láidir, agus tá sé ag réiteach an bhealaigh le haghaidh 
théarnamh an Aontais agus le haghaidh an dá aistriú – an t-aistriú glas agus an t-aistriú digiteach. 
Bhí toradh ar na bearta éigeandála a chuir an tAontas i bhfeidhm. Is éard a thuarann réamhaisnéis 
eacnamaíoch shamhradh 2021  go méadóidh geilleagar an Aontais 4.8 % in 2021 agus 4.5 % in 
2022. Tharlódh nach é an luas céanna a bheadh faoin téarnamh ar fud an Aontais, ach mar sin féin, 
táthar ag tuar go sroichfidh gach Ballstát an leibhéal eacnamaíoch ar a raibh sé roimh an ngéarchéim 
ar a laghad faoi dheireadh 2022.

Is é seo toradh na gcinntí beartais a glacadh ó bhí fíorthosach na paindéime ann. B’fhéidir an méid sin 
a bhaint amach a bhuí le leathadh amach tapa na vacsaíní agus leis na bearta spreagtha 
eacnamaíocha  a cuireadh le chéile ar leibhéal an Aontais agus ar an leibhéal náisiúnta, bearta nach 
bhfacthas riamh roimhe. Ghníomhaigh an Coimisiún láithreach chun tionchar eacnamaíoch na paindéime 
a mhaolú – trí gníomhaíocht láidir na mBallstát a údarú agus trí bhearta eacnamaíocha éigeandála 
araon, an chéad tionscnamh de chuid an Aontais chun obair ghearr-ama a mhaoiniú (SURE), cuir i gcás.

Le linn an ama sin, tosaíodh ag obair ar ár dtéarnamh fadtéarmach. Leag an Coimisiún amach a chuid 
pleananna le haghaidh pacáiste téarnaimh dar luach € 2 trilliún chomh luath le hearrach 2020, agus 
rinne Parlaimint na hEorpa agus an Chomhairle an togra a fhormheas mí na Nollag 2020. Ina dhiaidh 
sin is faoi na Ballstáit a bhí sé a gcuid pleananna náisiúnta téarnaimh agus athléimneachta a 
chur le chéile, agus rinne an Coimisiún iad sin a fhormheas faoi shamhradh 2021. An plean téarnaimh 
is mó don Eoraip ó bhí aimsir Phlean Marshall ann, chuir an tAontas Eorpach ar fad chun gnímh ar 
mhaithe lena thabhairt ar an bhfód. Is lá dár saol é seo, mar is éard atá ar siúl againn trí NextGenerationEU 
athmhúnlú na hilchríche seo le haghaidh na mblianta fada atá amach romhainn.

BEARTA ÉIGEANDÁLA EACNAMAÍOCHA LENA 
nDÉANTAR AN RÉAMHOBAIR LE hAGHAIDH 
TÉARNAMH INBHUANAITHE

Rinne an tAontas gach dícheall chun tionchar eacnamaíoch na géarchéime sláinte domhanda a mhaolú. 
Anchéad ghníomhachtú riamh de chlásal éalaithe ginearálta an Chomhshocraithe 
Chobhsaíochta agus Fáis, tá feidhm aige go fóill in 2021, rud a fhágann gur féidir leis na Ballstáit 
gníomh láidir eacnamaíoch a dhéanamh. Beidh feidhm ag an gclásal in 2022 freisin. Rinneadh cistí 
reatha AE a atreorú agus cuireadh cistí nua ar fáil i ngach Ballstát agus i ngach réigiún.

Ghlac an Coimisiún go tapa creat sealadach lena bhféadfadh na Ballstáit leas a bhaint as an tsolúbthacht 
iomlán a bhaineann le rialacha Státchabhrach an Aontais chun an tacaíocht is gá a sholáthar don 
gheilleagar i rith na géarchéime agus cothrom na Féinne a choinneáil. San iomlán, ó bhí mí an Mhárta 
2020 ann, ghlac an Coimisiún níos mó ná 629 gcinneadh chun cuidiú dar luach breis agus € 3.08 trilliún 
i leith COVID-19 a fhormheas ar fud an Aontais.

Táthar ag súil 
go méadóidh 
geilleagar 
an Aontais 

4.8 % 
in 2021 agus 

4.5 %  
in 2022. 

An 21 Deireadh Fómhair 2020, d’eisigh an Coimisiún Eorpach a chéad bhannaí sóisialta chun an scéim 
um thacaíocht shealadach chun rioscaí dífhostaíochta a mhaolú i gcás éigeandála (SURE) a 
mhaoiniú. Na cistí a bailíodh le haghaidh na mBallstát a thairbhigh den scéal, rinne an Coimisiún iad 
a aistriú i bhfoirm iasachtaí ó shin. Go dtí seo, tá € 90 billiún curtha ar fáil ag SURE do 19 mBallstát 
chun tacú le scéimeanna náisiúnta maidir le hobair ghearr-ama. In 2020 féin, chuidigh SURE le hidir 
25 agus 30 milliún duine san Aontas a choinneáil fostaithe.

Bhain idir 1.5 milliún agus 
2.5 milliún gnólacht tairbhe 
as SURE, agus b’fhéidir leo 

oibrithe a choinneáil dá bharr.

Trí SURE a úsáid, tá isteach 
agus amach le € 5.8 billiún 
sábháilte ag na Ballstáit ar 
íocaíochtaí úis, i gcomparáid 

lena mbeadh i gceist dá mba é 
a rinne siad fiachais 

cheannasacha a eisiúint iad 
féin.

Bhailigh an Coimisiún 
€ 53.5 billiún sna chéad 

cheithre eisiúint de bhannaí, 
eisiúintí a raibh 

róshuibscríobh faoi 10 
orthu ar an meán.

€ 8.2 billiún
An Bheilg

€ 511 milliún
An Bhulgáir

€ 2 billiún
An tSeicia

€ 5.3 billiún
An Ghréig

€ 504 milliún
An Ungáir

€ 21.3 billiún
An Spáinn

€ 1 billiún
An Chróit

€ 27.4 billiún
An Iodáil

€ 603 milliún
An Chipir

€ 2.5 billiún
Éire

€ 305 milliún
An Laitvia

€ 230 milliún
An Eastóin

€ 957 milliún

€ 420 milliún

€ 11.2 billiún

An Liotuáin

Málta

An Pholainn

€ 5.9 billiún
An Phortaingéil

€ 4.1 billiún 
An Rómáin

€ 630 milliún
An tSlóvaic

€ 1.1 billiún
An tSlóivéin

Is suimeanna iad sin a slánaíodh aníos nó anuas.

SURE: €94.3 billiún 

Cistiú an bheartais comhtháthaithe, is rud é a bhfuil ról lárnach aige go fóill maidir le tacú leis na 
Ballstáit aghaidh a thabhairt ar riachtanais éigeandála in earnálacha na sláinte, an ghnó agus na 
fostaíochta, a bhuí leis an Tionscnamh Infheistíochta mar Fhreagairt ar an gCoróinvíreas.

In 2020 féin, 
chuidigh SURE 
le hidir 25 agus 
30 milliún duine 
san Aontas a 
choinneáil fostaithe.

EUR 7.6 billiún EUR 11.2 billiún EUR 4.1 billiún

⇢ chun cuidiú leis na 
hospidéil feistí leighis, 
trealamh cosanta pearsanta, 
aerálaithe agus trealamh 
tástála a fháil.

⇢ chun tacú le gnólachtaí i 
ngach earnáil den gheilleagar, 
lena n-áirítear iad sin is mó 
atá thíos leis an bpaindéim, 
earnálacha an chultúir, na 
turasóireachta agus na seirb-
híse bia, cuir i gcás.

⇢ chun tacú le daoine go 
díreach, oibrithe san áireamh, 
trí scéimeanna coinneála 
fostaíochta a chur i bhfeidhm 
agus tacú leis na scéimeanna 
céanna.

Bearta éigeandála faoin Tionscnamh Infheistíochta mar Fhreagairt ar an gCoróinvíreas, tionscnamh 
de chuid an bheartais chomhtháthaithe, leanadh de na bearta sin agus leathnaíodh iad faoi ionstraim 
nua atá á maoiniú ag NextGenerationEU: Cúnamh Téarnaimh don Chomhtháthú agus do Chríocha na 
hEorpa (REACT-EU) Is ionstraim é sin a thugann tacaíocht éigeandála d’earnáil na sláinte, do ghnólachtaí 
agus d’oibrithe, agus cuireann sé an infheistíocht dhigiteach agus an infheistíocht ghlas chun cinn, rud 
a chuireann leis an téarnamh eacnamaíoch.

IS LÁIDRE A BHEIMID FEASTA TAR ÉIS NA 
PAINDÉIME

Ag deireadh 2020, tháinig an tAontas ar aontú stairiúil amach is amach i leith an phacáiste is mó dar 
maoiníodh riamh le buiséad an Aontais, pacáiste dar luach € 2.018 trilliún (i bpraghsanna reatha). Is 
éard atá ann buiséad fadtéarmach an Aontais idir 2021 agus 2027, buiséad dar luach € 1.211 trilliún, 
agus € 806.9 billiún (i bpraghsanna reatha) curtha leis an méid sin trí NextGenerationEU, ionstraim 
shealadach chun an téarnamh a threisiú.

Tá níos mó ná plean téarnaimh i gceist le NextGenerationEU. Is deis atá ann, deis nach 
bhfaighimid arís go brách, chun ár ngeilleagair a athrú ó bhonn agus chun deiseanna agus poist a 
chruthú ionas go mbeidh an Eoraip oiriúnach don todhchaí. Is í an tSaoráid Téarnaimh agus 
Athléimneachta is croílár don phlean, saoráid lena ngabhann € 723.8 billiún (i bpraghsanna reatha) 
de dheontais agus d’iasachtaí chun tacú leis na hathchóirithe agus na hinfheistíochtaí atá ar siúl ag 
Ballstáit an Aontais.

Ar mhaithe le tairbhiú de thacaíocht na saoráide, tá a bplean téarnaimh agus athléimneachta 
curtha faoi bhráid an Choimisiúin Eorpaigh ag 25 Bhallstát cheana. Leagann an plean pacáiste 
comhleanúnach d’athchóirithe agus de thionscadail infheistíochta poiblí amach, athchóirithe agus 
tionscadail a chuireann comaoin ar aistriú glas agus aistriú digiteach na hEorpa, agus a fhágann go 
mbeidh an ilchríoch seo againne níos oiriúnaí agus níos cothroime le haghaidh an todhchaí. I bhfianaise 
mhéid na n-infheistíochtaí ardchaighdeáin agus a thábhachtaí atá sé na hathchóirithe atá á moladh 
a chur i bhfeidhm, thug an Coimisiún cuidiú tiomnaithe do na Ballstáit lena bplean téarnaimh agus 
athléimneachta a ullmhú faoin Ionstraim um Thacaíocht Theicniúil.

Faoi dheireadh mhí Lúnasa, as na pleananna náisiúnta téarnaimh agus athléimneachta a cuireadh 
isteach, 18 gcinn a bhí measta agus formheasta ag an gCoimisiún. An anailís a rinne an Coimisiún, is 
anailís í lenar ceistíodh na nithe seo a leanas – na hinfheistíochtaí agus na hathchóirithe a leagtar 
amach sna pleananna, an dtacaíonn siad leis an aistriú glas agus leis an aistriú digiteach; an gcuireann 
siad lámh i sárú éifeachtach na ndúshlán a sainaithníodh sa seimeastar Eorpach; agus an neartaíonn 
siad acmhainneacht fáis gach Ballstáit, sin agus an cumas atá aige fostaíocht a chruthú, maille lena 
chomhtháthú críochach, agus an athléimneacht eacnamaíoch, shóisialta agus institiúideach atá ann, 
rudaí ar réamhriachtanais iad le haghaidh téarnamh cothrom.

Na chéad eisíocaíochtaí, ar fiú breis agus € 48 billiún iad, tá a mbealach déanta acu chuig an mBeilg, 
an Ghearmáin, an Ghréig, an Spáinn, an Fhrainc, an Iodáil, an Liotuáin, Lucsamburg agus an Phortaingéil 
ó bhí an 26 Lúnasa ann.

Roinnt de na cláir atá faoi na ceannteidil seo, faigheann siad leithdháiltí breise faoi Airteagal 5 de Rialachán (AE, Euratom) 2020/2093 (‘Rialachán CAI’ (RCAI)) 
(Fís Eorpach, an clár InvestEU, an clár EU4Health, Erasmus+, Eoraip na Cruthaitheachta, cláir um cheartas, saoránaigh, comhionannas, cearta agus luachanna, 
agus an Ciste um Bainistiú Comhtháite Teorainneacha), ó athúsáid saortha faoi Airteagal 15 de Rialachán (AE, Euratom) 2018/1046 (an ‘rialachán airgeadais 
(RA)) (Fís Eorpach) agus ó athshreabha ón gCiste Eorpach Forbraíochta (an Ionstraim um Chomharsanacht, Forbairt agus Comhar Idirnáisiúnta- an Eoraip 
Dhomhanda). Bunófar méideanna beachta na leithdháiltí breise go bliantúil.
Is ina mbilliún EUR atá na méideanna go léir, i bpraghsanna arbh iad na praghsanna reatha iad i mí na Samhna 2020.
Foinse: An Coimisiún Eorpach.

san iomlán

€ 2.018
trilliún

An margadh aonair, an nuálaíocht agus an saol digiteach
 

An comhtháthú, an athléimneacht agus luachanna
€ 426.7 billiún (+ € 776.5 billiún ó NGEU) 

Acmhainní nádúrtha agus an comhshaol
€ 401 billiún (+ € 18.9 billiún ó NGEU) 

An imirce agus bainistiú teorainneacha
€ 25.7 billiún

An tslándáil agus an chosaint
€ 14.9 billiún

An chomharsanacht agus an domhan mór
€ 110.6 billiún

An Riarachán Poiblí Eorpach
€ 82.5 billiún

 (praghsanna reatha)

NextGenerationEU
€ 806.9 billiún

Buiséad fadtéarmach
€ 1 210.9 billiún

An t-iomlán: €2.018 trilliún

€ 149.5 billiún (+ € 11.5 billiún ó NGEU)

AN tSAORÁID TÉARNAIMH AGUS ATHLÉIMNEACHTA  
 € 723.8 billiún

ARDÚ CUMAIS
Teicneolaíochtaí glana agus foinsí 
in-athnuaite fuinnimh

ATHCHÓIRIÚ

ATHLUCHTÚ AGUS ATHBHREOSLÚ
Iompar inbhuanaithe agus stáisiúin 
luchtaithe

UAS-SCÁLÚ
Néal sonraí agus próiseálaithe 
inbhuanaithe

CEANGAL
Leathadh amach seirbhísí leathanbhanda 
ardluais

NUA-AOISÚ
Riarachán poiblí a dhigitiú

ATHSCILIÚ AGUS UAS-SCILIÚ
Oideachas agus oiliúint chun tacú 
le scileanna digiteacha

 
 

€ 83.1 billiún

AN CISTE UM AISTRIÚ CÓIR
€ 10.9 billiún

FORBAIRT TUAITHE
€ 8.1 billiún

INVESTEU
€ 6.1 billiún
FÍS EORPACH  
€ 5.4 billiún

RESCEU
€ 2.0 billiún

REACT-EU
€ 50.6 billiún

€338.0 billiún i ndeontais €385.8 billiún in iasachtaí

NextGenerationEU
€ 806.9
Billiún

NEXTGENERATIONEU: PRÍOMHGHNÉITHE

Ranníocaíocht NextGenerationEU 
le cláir eile

Éifeachtúlacht fuinnimh na 
bhfoirgneamh

Tá na suimeanna sin ar fad i bpraghsanna reatha.

Ba cheart 37 % ar a laghad de leithdháileadh iomlán na bpleananna náisiúnta a thiomnú do bhearta 
a thacaíonn le cuspóirí aeráide, agus 20 % ar a laghad dá leithdháileadh iomlán a thiomnú do bhearta 
a thacaíonn leis an aistriú digiteach. Chuir an Coimisiún seacht bpríomhréimse chun tosaigh le 
haghaidh tionscadal sna réimsí glasa agus digiteacha, chun cuidiú le bearta sna pleananna náisiúnta 
a chomhordú.

Ardú cumais. Tús áite a thabhairt do theicneolaíochtaí glana a bheidh slán i bhfad 
na haimsire, agus dlús a chur le forbairt agus úsáid na bhfoinsí in-athnuaite fuinnimh.

 
Athchóiriú. Feabhas a chur ar éifeachtúlacht fuinnimh na bhfoirgneamh poiblí agus 
príobháideach.

 
Athluchtú agus athbhreoslú. Teicneolaíochtaí glana a chur chun tosaigh chun 
dlús a chur le húsáid iompair atá inbhuanaithe, inrochtana agus cliste, le húsáid stáisiún 
athluchtaithe agus athbhreoslaithe, agus le forleathnú an iompair phoiblí.

 
Ceangal. Seirbhísí leathanbhanda ardluais a chur i bhfeidhm go tapa i ngach réigiún 
agus i ngach teach, líonraí snáthoptaice agus líonraí 5G san áireamh.

 

Nua-aoisiú. Riarachán poiblí agus seirbhísí a dhigitiú, córais bhreithiúnacha agus córais 
cúraim sláinte san áireamh.

 

Uas-scálú. Cur le hacmhainní tionsclaíocha na hEorpa maidir le néalta sonraí, agus na 
próiseálaithe is cumhachtaí, is ceannródaíche agus is inbhuanaithe a fhorbairt.

 
Athsciliú agus uas-sciliú. Córais oideachais a chur in oiriúint chun tacú le scileanna 
digiteacha, oiliúint oideachais agus gairmoiliúint, le haghaidh gach duine idir óg agus aosta.

I dteannta le hinfheistíochtaí, tá athchóirithe i gceist i ngach plean chun aghaidh a thabhairt ar mholtaí 
tírshonracha a sainaithníodh sa seimeastar Eorpach, moltaí maidir le margaí an tsaothair cuir i gcás, 
sin agus maidir leis an oideachas, an cultúr, an cúram sláinte, an ceartas, agus inbhuanaitheacht 
fhadtéarmach an airgeadais phoiblí. Mar shampla, tabharfaidh an tSeicia bearta forleathana 
ríomhrialtais isteach, maille le hathchóiriú ar na nósanna imeachta maidir le ceadanna tógála a dheonú, 
agus bearta frith-éillithe, agus déantar foráil i bplean na Gearmáine maidir le bearta chun dul i ngleic 
le scrogaill infheistíochta agus ualaí riaracháin a laghdú. Chun feabhas ar an timpeallacht ghnó, tá 
gníomh beartaithe ag an Spáinn i ndáil le rialáil níos fearr, le híocaíochtaí déanacha a laghdú, agus le 
hathchóiriú a dhéanamh ar an gcreat dócmhainneachta agus ar an soláthar poiblí. Cuirfidh an Fhrainc 
feabhas ar inbhuanaitheacht an airgeadais phoiblí agus tacóidh sí le gnólachtaí chun rochtain a fháil 
ar mhaoiniú. Cuirfidh an Iodáil dlús lena córas ceartais agus cuirfidh sí deireadh leis an rómhaorlathas 
i gcás gnólachtaí. Déanfaidh an Liotuáin sochair agus pinsin a athchóiriú ar mhaithe lena líontán 
sábhála sóisialta a neartú. Déanfaidh an Ostair a córas cánach a athchóiriú ar mhaithe le hastaíochtaí 
CO2 a laghdú, rud a dhéanfaidh sí trí dhreasachtaí le haghaidh teicneolaíochtaí atá neamhdhíobhálach 
don aeráid. Is athchóirithe iad sin ar fad atá muintir na hEorpa a iarraidh le blianta, agus is é a bhuí le 
NextGenerationEU atá siad á dtabhairt ar an bhfód.

37 %
den chaiteachas ar a laghad
a chur i dtreo infheistíochtaí
agus athchóirithe a
bhaineann leis an AERÁID

20 %
den chaiteachas ar a laghad a chur i
dtreo chothú an aistrithe DHIGITIGH

I ngach plean téarnaimh agus athléimneachta ní mór

AN TÉARNAMH A MHAOINIÚ

Chun NextGenerationEU a mhaoiniú, tá an Coimisiún – thar ceann an Aontais Eorpaigh – ag fáil 
acmhainní ar iasacht ar na margaí caipitil. An 15 Meitheamh 2021, bhailigh an Coimisiún € 20 billiún 
sa chéad idirbheart NextGenerationEU, rud a rinne sé, trí bhanna 10 mbliana. Sin í an eisiúint 
banna institiúidigh is mó dá ndearnadh riamh san Eoraip, an t-idirbheart institiúideach aontráinse is 
mó riamh, agus an méid airgid is mó dár bhailigh an tAontas in aon idirbheart amháin riamh. Agus 
idirbhearta eile san áireamh a tháinig sna sála air sin i mí an Mheithimh agus mí Iúil, tá € 45 bhilliún 
bailithe ag an gCoimisiún go dtí seo trí bhannaí fadtéarmacha, agus tá cistiú breise trí mheáin eile 
cinntithe aige a bhuí lena straitéis iasachtaíochta éagsúlaithe le haghaidh NextGenerationEU.

B’fhéidir na hoibríochtaí sin a dhéanamh de bhrí go raibh an cinneadh maidir le hacmhainní dílse, cinneadh 
lena mbunaítear an bealach a maoinítear buiséad an Aontais, go raibh sé daingnithe ag gach Ballstát 
ar an dá luas faoi dheireadh mhí na Bealtaine 2021. Leis an gcinneadh maidir le hacmhainní dílse tugadh 
foinse nua maoinithe isteach le haghaidh bhuiséad an Aontais. An acmhainn dhílis maidir le plaistigh, 
arb é atá inti ranníocaíocht atá bunaithe ar an dramhaíl ó phacáistíocht phlaisteach neamh-athchúrsáilte, 
is rud í atá tugtha isteach go cúlghabhálach mar fhoinse ioncaim nua le haghaidh bhuiséad 2021-2027 
an Aontais ó bhí mí Eanáir 2021 ann. I dteannta leis an ioncaim fioscach a thiocfaidh aisti, eascróidh  
buntáistí breise aisti de bharr go gcuirfidh sí dlús leis an ngníomhaíocht ar son na haeráide. Sna blianta 
atá amach romhainn beidh Parlaimint na hEorpa, an Chomhairle agus an Coimisiún ag obair le chéile 
chun acmhainní dílse nua a thabhairt isteach, acmhainní le haghaidh go rachaidh buiséad an Aontais i 
ngleic le cuspóirí beartais ar nós athrú na haeráide agus an aistrithe dhigitigh fad a bhaileofar cistiú le 
haghaidh théarnamh na hEorpa ag an am céanna. Ar an gcéad dul síos, tá sé de rún ag an gCoimisiún 
pacáiste acmhainní dílse a chur i láthair sa dara leath de 2021. Is pacáiste é sin ina gcuimseofar réiteach 
maoinithe agus sásraí riachtanacha buiséadacha chun Ciste Sóisialta ar son hAeráide a chruthú, ciste 
a bheidh ina chuidiú ó thaobh iarmhairtí sóisialta gearrthéarmacha an aistrithe aeráide a mhaolú.

I mí an Mheithimh 
2021, bhailigh 
an Coimisiún 
€ 20 billiún sa 
chéad idirbheart 
NextGenerationEU.

Saoráid um
Chónascadh na hEorpa (Iompar,

Fuinneamh, an Saol Digiteach)
€ 20.7 billiún

InvestEU
€ 3.0 billiún

Clár spáis an Aontais Eorpaigh
€ 14.9 billiún

An clár don Eoraip Dhigiteach
€ 7.6 billiún

Clár an Mhargaidh Aonair
€ 4.2 billiún

Ceartas, saoránaigh, comhionannas, cearta agus luachanna
€ 0.9 billiún

TOSAÍOCHTAÍ NUA AGUS 
TREISITHE € 377.3 BILLIÚN

Eile 
€ 105 billiún

Fís Eorpach
€ 86.1 billiún

Ionstraim maidir leis 
an gComharsanacht, 

an Fhorbairt agus 
an Comhar Idirnáisiúnta

€ 79.5 billiún

Cabhair dhaonnúil
€ 11.6 billiún

Erasmus+
€ 24.6 billiún

EU4Health
€ 2.4 billiún

An Ciste um Aistriú Cóir
€ 8.4 billiún

Clár don chomhshaol agus do ghníomhú 
ar son na haeráide (LIFE)
€ 5.4 billiún

BEARTAS COMHTHÁTHAITHE 
€ 372.6 BILLIÚN

An Ciste 
Comhtháthaithe 

(CC)
€ 48 billiún

Ciste Forbraíochta Réigiúnaí 
na hEorpa (CFRE) 

€ 226 billiún

Ciste Sóisialta na 
hEorpa+ (CSE+)
€ 98.5 billiún

AN COMHBHEARTAS 
TALMHAÍOCHTA (CBT) € 378.5 BILLIÚN

An Ciste Eorpach um Ráthaíocht 
Talmhaíochta (CERT) 

€ 291 billiún

An Ciste Eorpach 
Talmhaíochta um 
Fhorbairt Tuaithe 

(CETFT)
€ 87.4 billiún

Arna chistiú faoin gCreat Airgeadais Ilbhliantúil amháin. Roinnt de na beartais, an beartas comhtháthaithe mar shampla, agus roinnt de na cláir, 
an Ciste Eorpach Talmhaíochta um Fhorbairt Tuaithe (CETFT) cuir i gcás, sin agus an Ciste um Aistriú Cóir, InvestEU, rescEU agus Fís Eorpach, 
faigheann siad leithdháiltí breise faoi NextGenerationEU. Leithdháiltear EUR 0.8 billiún sa bhreis ar Chiste Sóisialta na hEorpa+ (CSE+) le 
haghaidh na fostaíochta agus na nuálaíochta sóisialta, lasmuigh den bheartas comhtháthaithe. Faigheann roinnt clár leithdháiltí breise faoi 
Airteagal 5 de RCAI, ó athúsáid saortha faoi Airteagal 15 de CA agus ó athshreabha a d’fhéadfadh a theacht ón gCiste Eorpach Forbraíochta. 
Bunófar méideanna beachta na leithdháiltí breise go bliantúil.
Is ina mbilliún EUR atá na méideanna go léir, i bpraghsanna arbh iad na praghsanna reatha iad i mí na Samhna 2020.
Foinse: Is í Comhairle an Aontais Eorpaigh a dhear an ghrafaic faisnéise ar dtús.

An Creat Airgeadais Ilbhliantúil 2021–2027

Eoraip na Cruthaitheachta
€ 1.8 billiún

RescEU
€ 1.3 billiún

3. �AN EORAIP A DHÉANAMH NÍOS 
GLAISE, NÍOS DIGITÍ AGUS 
NÍOS CÓRA GO SÓISIALTA

COMHAONTÚ GLAS DON EORAIP

Is ar shláinte ár bpláinéid a bhraitheann ár sláinte féin. Ní féidir ach le pláinéad folláin tacú le sláinte 
fhadtéarmach shaoránaigh an Aontais. Ag an am céanna, cuireann an t-aistriú glas deiseanna móra 
eacnamaíocha ar fáil, agus is acmhainn dó téarnamh eacnamaíoch na hEorpa a spreagadh. I rith na 
paindéime, chuir an Coimisiún Eorpach dlús lena chuid oibre chun an Comhaontú Glas don Eoraip 
a fhíorú. I dteannta le NextGenerationEU, tá reachtaíochta curtha chun tosaigh ag an gCoimisiún a 
fhágfaidh go mbeidh an geilleagar agus saol na ndaoine faoi bhláth go fóill, fad a bheidh siad ag 
foghlaim conas maireachtáil laistigh de theorainneacha pláinéadacha.

I mí an Mheithimh 2021, ghlac Parlaimint na hEorpa agus an Chomhairle an Dlí Aeráide Eorpach, 
cloch mhíle thábhachtach i gcur chun feidhme an Chomhaontaithe Ghlais don Eoraip. Cumhdaítear sa 
reachtaíocht leis sin gealltanas an Aontais aeráidneodracht a bhaint amach faoi 2050 agus glanastaíochtaí 
gás ceaptha teasa a laghdú 55 % ar a laghad faoi 2030 san idirlinn, le hais leibhéil 1990.

D’fhonn na spriocanna uaillmhianacha seo a bhaint amach, chuir an Coimisiún pacáiste cuimsitheach 
an Chomhaontaithe Ghlais don Eoraip i láthair an 14 Iúil 2021. An pacáiste sin – pacáiste a 
d’fhógair an tUachtarán von der Leyen ar dtús ina haitheasc ar Staid an Aontais Eorpaigh 2020 – is 
pacáiste é inar chuir an Coimisiún 12 mholadh éagsúla chun tosaigh.

Trádáil astaíochtaí AE níos tréine chun an trádáil astaíochtaí a chur i 
bhfeidhm in earnáil an iompair de bhóthar, in earnáil na bhfoirgneamh 
agus san earnáil mhuirí, agus Ciste Sóisialta nua ar son na hAeráide chun 
an t-aistriú a dhéanamh cothrom trí chuidiú le saoránaigh leochaileacha 
den Aontas a gcuid billí fuinnimh a íoc, feithiclí leictreacha a cheannach, nó 
athchóiriú a dhéanamh ar a gcuid tithe.

Spriocanna náisiúnta níos airde faoinrialachán maidir le comhroinnt 
díchill, rialachán lena mbunaítear spriocanna ceangailteacha bliantúla 
maidir le hastaíochtaí gás ceaptha teasa do gach Ballstát, bunaithe ar 
phrionsabail na cothroime, na cost-éifeachtúlachta, agus shláine an 
chomhshaoil.

Éifeachtúlacht fuinnimh níos mó agus sciar níos mó d’fhuinneamh ó 
fhoinsí in-athnuaite i gcórais fuinnimh an Aontais. 

Dreasachtaí níos láidre maidir le hathneartú agus méadú linnte 
nádúrtha carbóinin earnáil na talamhúsáide faoi rialachán 
athbhreithnithe maidir leis an talamhúsáid, le hathrú ar an talamhúsáid 
agus leis an bhforaoiseacht.

Tugann an Dlí 
Aeráide Eorpach 
cumhdach 
reachtaíochta 
do ghealltanas 
an Aontais an 
aeráidneodracht a 
bhaint amach faoi 
2050. 

Caighdeáin athbhreithnithe, níos déine maidir le hastaíochtaí CO2 le 
haghaidh ó charranna agus veaineanna, chun bealach soiléir a chinntiú 
i dtreo soghluaisteacht astaíochtaí nialasacha faoi 2050, in éineacht le 
bonneagar breoslaí malartacha atá iomchuí leordhóthanach.

Moltaí d’fhonn borradh a chur faoin nglacadh atá le breoslaí 
malartacha in earnáil na heitlíochta agus san earnáil mhuirí, chun 
astaíochtaí CO2 a bhaineann leis na hearnálacha sin a laghdú.

Sásra Coigeartaithe Carbóin ar Theorainneacha chun sceitheadh carbóin 
a chosc agus uaillmhian aeráide a chothú i dtíortha nach bhfuil san 
Aontas, agus cloí le rialacha na hEagraíochta Domhanda Trádála ag an am 
céanna.

Moltaí chun an cháin a ghearrtar ar tháirgí fuinnimh agus ar 
leictreachas a ailíniú leis an uaillmhian mhéadaithe aeráide atá againn.

Níl ann seo ach an chéim is déanaí i mbliain lán tionscnamh de chuid an Chomhaontaithe Ghlais don 
Eoraip.

Go gairid i ndiaidh aitheasc na bliana seo caite ar Staid an Aontais, chuir an Coimisiún an togra le 
haghaidh  an tionscnaimh ‘rabharta athchóiriúcháin’ i láthair an 14 Deireadh Fómhair 2020, 
togra a fhéachann chuige go gcuirfear borradh faoi athchóiriú na bhfoirgneamh poiblí agus príobháideach 
araon chun iad a dhéanamh níos fuinneamhéifeachtúla. Tá sé d’aidhm ag an tionscnamh ‘rabharta 
athchóiriúcháin’ rátaí bliantúla athchóirithe fuinnimh a dhúbailt sna 10 mbliana atá amach romhainn 
– cuirfidh sé sin feabhas ar cháilíocht saoil na ndaoine, laghdóidh sé astaíochtaí gás ceaptha teasa na 
hEorpa, agus cruthóidh sé suas le 160,000 post ghlasa bhreise in earnáil na tógála. Ós rud é go bhfuil 
beagnach 34 mhilliún duine san Eoraip nach acmhainn dó a theach a théamh i gceart, ní hamháin go 
laghdóidh an t-athchóiriú billí fuinnimh an té atá leochaileach, ach cuirfidh sé comaoin ar a fholláine 
ag an am céanna.

Chun a chinntiú go mbeidh aistriú ó bhreoslaí iontaise agus tionscail an-truaillitheach ann, agus an 
t-aistriú sin a bheith cóir cothrom go sóisialta, cuireadh maoiniú faoin Sásra um Aistriú Cóir ar fáil 
do na Ballstáit in 2021, an Ciste um Aistriú Cóir agus an tSaoráid Iasachta don Earnáil Phoiblí san 
áireamh – éagsúlú na bpost agus na gcuideachtaí a chur chun cinn sna réigiúin is mó atá buailte, 
chuige sin go háirithe a bhí an maoiniú sin. 

An 18 Samhain 2020, chuir an Coimisiún i láthair a chur chuige cuimsitheach le haghaidh spriocanna 
na Náisiún Aontaithe maidir le Forbairt Inbhuanaithe a bhaint amach. An lá arna mhárach chuir 
sé straitéis an Aontais maidir le fuinneamh in-athnuaite amach ón gcósta i láthair, straitéis 
arb é is aidhm di méadú a spreagadh ó thaobh táirgeadh fuinnimh amach ón gcósta.

An 9 Nollaig 2020, ghlac an Coimisiún a straitéis chuimsitheach um an tsoghluaisteacht 
inbhuanaithe agus chliste, in éineacht le plean gníomhaíochta lena ngabhann 82 thionscnamh – an 
straitéis agus an plean sin i dteannta a chéile, leagann siad bealach soiléir amach chun laghdú 90 % 
a bhaint amach faoi 2050 i dtaca le hastaíochtaí gás ceaptha teasa a bhaineann leis an iompar.

Ina theannta sin, ghlac an Coimisiún straitéis AE nua maidir le hoiriúnú don athrú aeráide  an 
23 Feabhra 2021,  straité is a lé i r íonn conas is  fé id ir  le is  an Aontas 
athléimneacht in aghaidh athrú na haeráide a bhaint amach faoi 2050. I mí na Bealtaine, chomhlíon 
an Coimisiún a ghealltanas i ndáil le plean gníomhaíochta maidir le truailliú nialasach agus mhol 
sé cur chuige nua le haghaidh geilleagar gorm inbhuanaithe, cur chuige a fhéachann le níos mó 
comhleanúnachais agus sineirgí a sholáthar do na tionscail a oibríonn sna haigéin, sna farraigí agus 
ar na cóstaí. An plean gníomhaíochta maidir le truailliú nialasach, leagann sé príomh-spriocanna síos 
le haghaidh 2030: cáilíocht an aeir agus an uisce a fheabhsú 55 % agus 50 % faoi seach.

Teastaíonn rialacha soiléire ó infheisteoirí chun an infheistíocht a atreorú i dtreo teicneolaíochtaí agus 
gnólachtaí atá níos inbhuanaithe, agus chun tacú le spriocanna an Chomhaontaithe Ghlais don Eoraip. 
Chuige sin, i mí Aibreáin 2021 mhol an Coimisiún critéir theicniúla chun gníomhaíochtaí eacnamaíocha 
inbhuanaithe a aicmiú, rud a rinne sé tríd an nGníomh Tarmligthe  maidir le Gné na hAeráide den 
Tacsanomaíocht Eorpach, gníomh lena gcumhdaítear na hearnálacha atá freagrach as 80 % de na 
gáis ceaptha teasa dhíreacha san Aontas. Mhol an Coimisiún treoir maidir le tuairisciú corparáideach 
inbhuanaitheachta chomh maith, treoir a chuirfeadh de cheangal ar gach cuideachta mhór a taifead 
aeráide agus inbhuanaitheachta a fhoilsiú. Ghlac sé straitéis maidir le maoiniú an aistrithe chuig 
geilleagar inbhuanaithe i mí Iúil 2021, straitéis a shoiléiríonn conas is féidir le gach earnáil den 
fhíorgheilleagar aistriú i dtreo na hinbhuanaitheachta, conas is ceart don earnáil airgeadais cur leis an 
aistriú seo, conas maoiniú inbhuanaithe a dhéanamh níos ionchuimsithí, agus conas ceannasaíocht 
dhomhanda an Aontais a chur i dtreis sa réimse seo. Chomh maith leis sin, i mí Iúil 2021 ghlac an 
Coimisiún togra le haghaidh rialachán lena leagfaí caighdeán síos maidir le bannaí glasa Eorpacha.

Leis an straitéis um meatán, chuir an Coimisiún Eorpach treochlár soiléir i láthair i dtreo laghdú na 
n-astaíochtaí meatáin san Aontas. Is rud í an straitéis ceimiceán um an inbhuanaitheacht a 
fhéachann le borradh a chur faoin nuálaíocht i ndáil le ceimiceáin shábháilte inbhuanaithe agus an 
chosaint ar shláinte an duine agus ar an timpeallacht a mhéadú. Mhol an Coimisiún creat rialála nua 
maidir le ceallraí chomh maith, chun iad a dhéanamh níos inbhuanaithe ar feadh a saolré.

A bhuí leis an gcomhbheartas talmhaíochta nua-athchóirithe, comhbheartas faoinar thángthas ar 
chomhréiteach sealadach mí an Mheithimh 2021, ba cheart go mbeadh  
an fheirmeoireacht Eorpach in ann éirí níos glaise, níos cothroime agus níos solúbtha. Tá dlúthghaol 
ann idir an comhbheartas sin agus an plean gníomhaíochta don bhia orgánach, plean a glacadh 
mí an Mhárta 2021, arb é is aidhm dó gur 25 % a bheidh i sciar na feirmeoireachta orgánaí den talamh 
talmhaíochta faoi 2030. An 16 Iúil, ghlac an Coimisiún straitéis nua foraoiseachta chun a chinntiú 
go mbíonn foraoisí folláine athléimneacha ann, foraoisí a chuireann go mór le haisiompú chailliúint na 
bithéagsúlachta, agus leis an aeráidneodracht a bhaint amach.

Is é seo an t-athchóiriú is uaillmhianaí ar reachtaíocht an Aontais Eorpaigh arb é is aidhm dó geilleagar 
na hEorpa a ullmhú do thodhchaí a bheidh aeráidneodrach agus chun dul i ngleic leis an athrú aeráide, 
le cailliúint na bithéagsúlachta agus leis an nganntanas acmhainní. I dteannta na n-acmhainní ollmhóra 
atá ag teacht ó NextGenerationEU, is céim ollmhór é seo dár mór-roinn i dtreo na sprice go mbainfear 

an aeráidneodracht amach faoi 2050.

Ní tionscnamh uaillmhianach comhshaoil nó eacnamaíoch amháin atá sa Chomhaontú Glas 
don Eoraip – is tionscadal cultúrtha nua é freisin. Leis an Bauhaus nua Eorpach – tionscnamh 

a d’fhógair an tUachtarán von der Leyen ina hAitheasc ar Staid an Aontais 2020 – bunaíodh 
spás cruthaitheachta coiteann ina n-oibríonn ailtirí, ealaíontóirí, mic léinn, innealtóirí agus 
dearthóirí le chéile chun an stíl, an inbhuanaitheacht agus an cuimsiú sóisialta a fhí ina 
chéile. Is rud é an Bauhaus Nua Eorpach a chuir tús le gluaiseacht maidir leis an 
timpeallacht thógtha a athrú ó bhonn agus le stíl mhaireachtála níos glaise níos 
cothroime a fhorbairt –a bhuí leis na mílte ranníocaíochtaí agus imeachtaí ar fud na 
hEorpa, tá an bealach réitithe le haghaidh na chéad chéimeanna eile den tionscnamh.

An plean 
gníomhaíochta 
maidir le truailliú 
nialasach, 
leagann 
sé príomh-
spriocanna síos 
le haghaidh 
2030: cáilíocht 
an aeir agus an 
uisce a fheabhsú 

55 % 
agus 

50 % faoi 
seach.

Beidh ról lárnach ag an gclár Fís Eorpach freisin maidir le spriocanna an 
Chomhaontaithe Ghlais a bhaint amach, toisc go gcuirfidh sé ar a laghad 

35 % dá bhuiséad foriomlán ar fáil do chuspóirí aeráide, cuir i gcás 
trí chomhpháirtíochtaí fadtéarmacha le hearnáil na tionsclaíochta 

i réimsí tábhachtacha ar nós na hidrigine glaine, na heitlíochta 
agus ceallraí inathnuaite. 

Chuir an tAontas € 1 bhilliún in úsáid sa chéad ghlao 
den Chomhaontú Glas ar domhan ar thaighde agus 
nuálaíocht chun teicneolaíocht a chur chun cinn, 
chun an t-eolas atá againn maidir le gníomhú ar 
son na haeráide agus saincheisteanna 
inbhuanaitheachta a fheabhsú agus chun 
rannpháirtíocht na saoránach a neartú le cuspóirí 
an Chomhaontaithe Ghlais don Eoraip. Bhí 
freagairt ollmhór ann ón bpobal taighde sna 
earnáil phoiblí agus san earnáil phríobháideach 
araon, freagairt arbh fhiú os cionn € 8 mbilliún 
í. 

Ina theannta sin, an t-aistriú sistéamach i dtreo na 
haeráidneodrachta faoi 2030, tá gníomhaíocht nua 

ann chun tacú le 100 cathair san Eoraip an t-aistriú 
sin a chur i gcrích, chun ábhar bolscaireachta a dhéanamh 

dá n-aistriú siadsan, agus chun moil turgnamhaíochta 
agus nuálaíochta do gach cathair a dhéanamh de na 

cathracha sin.

Tá athrú ó bhonn ar ár meon agus ar rannpháirtíocht dhíreach na 
saoránach de dhíth maidir leis an inbhuanaitheacht. Is féidir le gach 

saoránach ról a imirt san aistriú glas. Sin an fáth ar sheol an Coimisiún an 
Comhshocrú Aeráide Eorpach i mí na Nollag, mar chuid den Chomhaontú Glas. Leis an gcomhshocrú, 
tugtar daoine as gach cúlra le chéile agus cuireann sé ar a gcumas spreagadh a thabhairt dá chéile 
agus foghlaim óna chéile agus iad ag feidhmiú mar ambasadóirí deonacha de chuid an Chomhshocraithe 
Aeráide. Tá os cionn 501 ambasadóir ó na Ballstáit uile ina mball den líonra cheana féin.

DEICH mBLIANA DIGITEACHA NA hEORPA A CHUR I 
gCRÍCH

Is léir ó phaindéim an choróinvíris na tairbhí riachtanacha a bhaineann leis an digitiú. A bhuí le bonneagar 
digiteach na hEorpa, ar bonneagar den chéad scoth é, bhí buntáistí móra ann le linn na paindéime, 
buntáistí ar nós a bheith in ann nascadh le cairde agus le do theaghlach, a bheith ag obair ón mbaile 
agus taitneamh a bhaint as an tsiopadóireacht ar líne. Léirigh an phaindéim freisin, áfach, gur gá dlús 
breise a chur le haistriú digiteach na hEorpa. 

An 9 Márta 2021, chuir an Coimisiún fís nua i láthair maidir le haistriú digiteach na hEorpa faoi 
2030. Tá Deich mBliana Digiteacha na hEorpa bunaithe ar cheithre chloch choirnéil, 
mar a shonraítear sa ghrafaic seo a leanas.

Rinne an tAontas 
€ 1 bhilliún a 
shlógadh mar 
chuid de ghlao an 
Chomhaontaithe 
Ghlais ar 
thaighde agus 
nuálaíocht, an 
chéad cheann 
dá leithéid ar 
domhan. 

Speisialtóirí teicneolaíochta faisnéise agus cumarsáide (TFC)
20 milliún, agus feabhas a chur ar an gcóineasú inscne

Bunscileanna Digiteacha
Íosmhéid 80 % den daonra

Scileanna

Glacadh teicneolaíochta
Úsáid á baint ag 75 % de chuideachtaí 
an Aontais as an néal/ an intleacht 
shaorga / sonraí móra

Nuálaithe
Cuideachtaí atá i mbun fáis a mhéadú 
agus maoiniú le haghaidh ‘aonbheannaigh’ 
an Aontais a dhúbailt

Malltriallaigh dhigitiúcháin
Bunleibhéal bunúsach déine digití bainte 
amach ag níos mó ná 90 % de FBManna

Aistriú digiteach gnó

Príomhsheirbhísí poiblí
100 % ar líne

An r-shláinte
Rochtain ag 100 % de na saoránaigh ar thaifid leighis

Aitheantas digiteach
Aitheantas digiteach in úsáid ag 80 % 
de shaoránaigh an Aontais

Digitiú na seirbhísí 
poiblí

An nascacht
Gigighiotán do chách, 5G i ngach áit

Leathsheoltóirí ceannródaíocha
Sciar an Aontais den táirgeadh 
domhanda a dhúbailt

Sonraí – an t-imeall agus an néal
10,000 imeall-nód ar ardchaighdeán 
slándála agus iad aeráidneodrach

An ríomhaireacht
An chéad ríomhaire le luasghéarú 
candamach

Bonneagair dhigiteacha 
atá slán inbhuanaithe

Na ceithre réimse sin i dteannta a chéile, is éard atá iontu compás digiteach na hEorpa – treoirleabhar 
lena dtiontófar uaillmhianta digiteacha an Aontais le haghaidh 2030 go nithe coincréiteacha, trí úsáid 
a bhaint as príomh-gharspriocanna, struchtúr láidir rialachais chomhpháirtigh agus tionscadail iltíre 
féideartha ina gcomhcheanglófaí infheistíochtaí ón Aontas, ó na Ballstáit agus ón earnáil phríobháideach. 
Chun cumhacht a thabhairt do gach saoránach den Aontas agus chun iad a chosaint, molfaidh an 
Coimisiún prionsabail agus cearta digiteacha a chuimsiú i ndearbhú sollúnta idirinstitiúideach.

Chun tacú leis an aistriú digiteach, tá roinnt príomhthograí reachtacha tugtha i láthair ag an gCoimisiún 
ó bhí aitheasc na bliana seo caite ar Staid an Aontais ann. Ar an gcéad dul síos, an 15 Nollaig 2020, 
mhol sé athchóiriú uaillmhianach ar an spás digiteach tríd an Ionstraim um Sheirbhísí Digiteacha 
agus an Ionstraim um Margaí Digiteacha. Na luachanna ar mór againn iad sa saol as líne, is é 
sprioc na hIonstraime um Sheirbhísí Digiteacha go mbeidh meas ar luachanna céanna ar líne. Ar an 
leibhéal is bunúsaí, is éard a ciallaíonn sé sin an rud atá neamhdhleathach as líne, ba cheart é a bheith 
neamhdhleathach ar líne freisin. Ina theannta sin, soiléiríonn an Ionstraim um Sheirbhísí Digiteacha 
nach mór tuilleadh freagrachta a bheith ar na hardáin meán sóisialta is mó ná mar atá ar shuíomh 
gréasáin simplí nó ar mhargadh áitiúil. Is rud í an Ionstraim um Margaí Digiteacha a rialaíonn 
gníomhaíochtaí na n-ardán mór digiteach chun a chinntiú go leanfaidh an margadh aonair digiteach 
Eorpach de bheith oscailte inchoimhlinte.

I dteannta a chéile, cruthaíonn an dá phíosa reachtaíochta seo leabhar rialacha nua-aimseartha le 
haghaidh an mhargaidh aonair, leabhar arb iad luachanna na hEorpa is croílár dó. Cothóidh siad an 
nuálaíocht, an fás agus an iomaíocht, agus na seirbhísí nua ar líne a chuirfidh siad ar fáil do na 
húsáideoirí, beidh siad níos fearr agus níos iontaofa.

Roinnt bheag seachtainí roimhe sin, an 25 Samhain, thíolaic an Coimisiún an Gníomh um 
Rialachas Sonraí, gníomh le haghaidh sonraí a éascú ar fud an Aontais agus idir earnálacha, 
agus tacú le spásanna sonraí Eorpacha; an treoir nua maidir le slándáil na gcóras 
gréasán agus faisnéise, treoir le haghaidh cur leis an gcibear-athléimneacht atá in 
earnálacha ríthábhachtacha poiblí agus príobháideacha, ar nós ospidéal, eangacha fuinnimh, 
iarnród, lárionaid sonraí, údaráis riaracháin phoiblí, chomh maith le saotharlanna agus 
saoráidí taighde a mhonaraíonn feistí leighis agus cógais leighis ríthábhachtacha; an 
chéad chreat dlíthiúil riamh maidir leis an intleacht shaorga, creat le haghaidh 
sábháilteacht agus cearta bunúsacha daoine agus gnólachtaí a ráthú agus chun glacadh 
na hintleachta saorga ar fud an Aontais a neartú san am céanna, mar aon le hinfheistíocht 
agus nuálaíocht sa réimse sin; agus togra le haghaidh aitheantas digiteach Eorpach 
a bheidh ar fáil do shaoránaigh, cónaitheoirí agus gnólachtaí uile an Aontais chun a 
gcéannacht a chruthú, doiciméid leictreonacha a chomhroinnt agus rochtain a fháil ar 
sheirbhísí ar líne.

Ina theannta sin, sheol an Coimisiún fiosrúchán earnála ar Idirlíon na Rudaí Nithiúla a bhaineann 
le tomhaltóirí chun saincheisteanna iomaíochta a d’fhéadfadh a bheith san earnáil a shainaithint 
go luath, ar earnáil í atá ag dul i méid. Leanann sé de na rialacha iomaíochta a fhorfheidhmiú go 
fuinniúil freisin, agus cuireadh imscrúduithe nua ar bun maidir le mí-úsáid a d’fhéadfadh maoir gheata 
dhigiteacha a bhaint as margaí éagsúla, cuir i gcás an fhógraíocht ar líne. Tá na tionscnaimh sin go 
léir i gcroílár fhís an Choimisiúin i leith Deich mBliana Digiteacha na hEorpa a bhaint amach.

Chun buntáiste teicneolaíochta na hEorpa a neartú agus chun tacú lena bhonn tionsclaíoch, ghlac an 
Coimisiún plean gníomhaíochta 11 phointe maidir le sineirgí idir an tionscal sibhialta, an 
tionscal cosanta agus tionscal an spáis an 22 Feabhra 2021.

Le seirbhísí airgeadais digiteacha, déantar nuachóiriú ar gheilleagar na hEorpa agus déantar gníomhaí 
digiteach domhanda den Eoraip. Mar sin, i Meán Fómhair 2020 mhol an Coimisiún pacáiste airgeadais 
digiteach, pacáiste le haghaidh earnáil airgeadais iomaíoch san Aontas Eorpach a thabharfadh rochtain 
do thomhaltóirí ar tháirgí airgeadais nuálacha agus a dhéanfaidh cosaint tomhaltóirí agus cobhsaíocht 
airgeadais a chinntiú san am céanna. Is pacáiste é ina gcuimsítear straitéis airgeadais dhigitigh 
agus tograí maidir le criptea-shócmhainní agus an athléimneacht dhigiteach oibríochtúil. Trí 
ghlacadh le hairgeadas digiteach, chuirfí cóir ghaoithe i seolta na nuálaíochta Eorpaí agus chuideofaí 
le táirgí airgeadais ní b’fhearr a fhorbairt le haghaidh tomhaltóirí, ina measc sin daoine nach bhfuil in 
ann rochtain a fháil ar sheirbhísí airgeadais faoi láthair. Chuirfeadh sé bealaí nua ar fáil chun maoiniú 
a dhíriú ar ghnólachtaí an Aontais, go háirithe fiontair bheaga agus mheánmhéide.

Teastaíonn earnáil airgeadais dhigitigh iomaíoch ón Aontas, earnáil a thabharfadh rochtain do 
thomhaltóirí ar tháirgí airgeadais agus a chinnteodh cosaint na dtomhaltóirí agus an chobhsaíocht 
airgeadais ag an am céanna. Ar an leibhéal teicniúil, tá an Coimisiún Eorpach agus an Banc Ceannais 
Eorpach ag déanamh scrúdú comhpháirteach ar thacar ceisteanna – ceisteanna dlí, ceisteanna teicniúla 
agus ceisteanna beartais ina measc – atá le réiteach i gcomhthéacs na féidearthachta atá ann euro 
digiteach a thabhairt isteach.

MARGADH AONAIR NÍOS LÁIDRE AR MHAITHE LE 
TÉARNAMH NA hEORPA

Chun margadh aonair níos láidre a thógáil ar mhaithe le téarnamh na hEorpa, thug an Coimisiún 
Eorpach straitéis thionsclaíoch AE na bliana seo caite cothrom le dáta an 5 Bealtaine 2021. 
Rachaidh bearta nua go mór chun tairbhe do ghnólachtaí beaga agus gnólachtaí nuathionscanta trí 
mhargadh aonair neartaithe agus trí spleáchais laghdaithe ar an soláthar. Beidh na bearta sin ina 
gcuidiú freisin chun dlús a chur leis an aistriú glas agus an t-aistriú digiteach.

Bhíothas in ann dul chun cinn suntasach a dhéanamh maidir le slabhraí luacha a fhorbairt atá 
inbhuanaithe, nuálach agus iomaíoch ar leibhéal domhanda mar gheall ar chur chuige comhghuaillíocht-
bhunaithe, eadhon an Chomhghuaillíocht Eorpach Ceallraí, an Chomhghuaillíocht Eorpach d’Amhábhair 
agus an Chomhghuaillíocht do Hidrigin.

Thíolaic an 
Coimisiún an 
Gníomh um 
Rialachas 
Sonraí, gníomh 
le haghaidh 
comhroinnt sonraí 
a éascú ar fud 
an Aontais agus 
idir earnálacha 
agus chun tacú le 
spásanna sonraí 
Eorpacha.

EORAIP SHÓISIALTA LÁIDIR A THÓGÁIL

Tá geilleagar sóisialta margaidh uathúil san Aontas Eorpach. I ngeall ar an bpaindéim, tháinig 
athruithe ollmhóra láithreacha ar ár bpoist, ár gcórais leasa agus ar ár saol sóisialta. Fiú roimh an 
bpaindéim, bhí ár margaí saothair agus ár ngeilleagair á n-athmhúnlú ag tionchair an athraithe aeráide, 
an digitithe agus treochtaí déimeagrafacha. Chun freastal ar riachtanais na n-aistrithe fadtéarmacha 
sin, agus chun dul i ngleic le tionchar láithreach na paindéime, tá leabhar rialacha sóisialta nua de dhíth 
ar an Aontas chun a chinntiú, fiú i ndomhan atá ag athrú, gur féidir gealltanas sóisialta an Aontais 
Eorpaigh a choinneáil mar a bhí.

Ba athrú ó bhonn é Cruinniú Mullaigh Sóisialta Porto ó thaobh cearta sóisialta san Eoraip de. 
Tháinig ceannairí an Aontais, comhpháirtithe sóisialta agus ionadaithe ón tsochaí shibhialta le chéile 
an 7 agus an 8 Bealtaine 2021 agus gheall siad Colún Eorpach na gCeart Sóisialta a chur chun feidhme 
tuilleadh, agus dúirt siad go bhfuil sé in am beart a dhéanamh. In Porto, d’fhormhuinigh ceannairí an 
Aontais an togra ón gCoimisiún maidir le sraith nua spriocanna intomhaiste sóisialta a chruthú, ar 
spriocanna iad a bheidh le baint amach faoi 2030.

Colún Eorpach 
na gCeart 
Sóisialta

Oideachas, 
oiliúint agus 
foghlaim ar 

feadh an tsaoil
Comhionannas 

inscne

Comhdheiseanna

Tacaíocht 
ghníomhach don 

fhostaíocht

Fostaíocht shlán 
inoiriúnaithe

Faisnéis faoi choinníollacha 
fostaíochta agus cosaint i 

gcás dífhostaithe

Idirphlé sóisialta 
agus rannpháirtíocht 

oibrithe

Cothromaíocht 
idir an saol 

oibre agus an 
saol 

príobháideach

Timpeallacht oibre 
shláintiúil shábháilte 
atá curtha in oiriúint 

i gceart don oibrí 
agus cosaint sonraí

Cúram leanaí 
agus tacaíocht 

do leanaí

Cosaint 
shóisialta

Sochair 
dífhostaíochta

Ioncam 
íosta

Ioncam 
seanaoise agus 

pinsin

Cúram Sláinte

Daoine faoi mhíchumas 
a chuimsiú

Cúram 
fadtéarmach

Tithíocht agus 
cúnamh do 
dhaoine gan 

dídean

Rochtain ar 
sheirbhísí 

riachtanacha

Tuarastal

Ba cheart  

78 %
ar a laghad den daonra ó 20 
go 64 bliana d’aois a bheith 

fostaithe faoi 2030

Ba cheart  

60 %
ar a laghad de na daoine 
fásta go léir a bheith ag 
tabhairt faoi chúrsa 

oiliúna gach bliain faoi 2030

An líon daoine atá i mbaol 
bochtaineachta nó 

eisiaimh shóisialta, ba 
cheart é a bheith 

15 mhilliún 
níos lú ar a laghad faoi 2030

2021

2030

2021

2030

Leis an togra le haghaidh treoir maidir le pá íosta leordhóthanach a tíolacadh i nDeireadh Fómhair 2020, 
cuirtear creat ar bun chun a chinntiú nach mbeidh daoine a thuilleann an pá íosta i mbaol bochtaineachta 
agus gur féidir leo maireachtáil go maith chun cóineasú sóisialta agus eacnamaíoch aníos a chur chun 
cinn. Is freagra é sin ar phrionsabal 6 den Cholún.

Leis an gComhshocrú do Scileanna, rud a seoladh i Samhain 2020, tugtar le chéile páirtithe leasmhara 
ó éiceachórais iomlána chun sainiú a dhéanamh ar conas is féidir leo gealltanas a thabhairt oibrithe 
a athoiliúint agus a uasoiliúint ionas go mbeidh na scileanna cearta acu le haghaidh phoist an lae inniu 
agus an lae amárach. Is freagra é sin ar phrionsabal 1 den Cholún agus cuideoidh sé linn an sprioc 60 
% de dhaoine fásta a bheith ag tabhairt faoi chúrsaí oiliúna gach bliain a bhaint amach.

Mar chuid den mholadh maidir le tacaíocht ghníomhach éifeachtach don fhostaíocht tar éis 
ghéarchéim COVID-19, a tíolacadh i mí an Mhárta 2021, tugtar treoir choincréiteach do na Ballstáit 
maidir le bearta beartais, a bhfuil tacaíocht ar fáil acu ó dheiseanna maoiniúcháin an Aontais, chun 
aistriú de réir a chéile ó bhearta éigeandála a glacadh chun poist a chaomhnú le linn ghéarchéim 
COVID-19 go dtí bearta nua a bhfuil gá leo le haghaidh téarnamh lena gruthófar poist. Is é is aidhm 
dó cuidiú le daoine bogadh ó earnálacha a bhfuil meath ag teacht orthu go hearnálacha atá ag dul i 
méid chun leas a bhaint as an aistriú glas agus an t-aistriú digiteach. Is freagra é sin ar phrionsabal 
4 den Cholún agus cuideoidh sé linn an sprioc 78 % ar a laghad de na daoine fásta go léir a bheith 
fostaithe a bhaint amach.

An Ráthaíocht Eorpach do Leanaí, rud a tíolacadh i mí an Mhárta 2021, ghlac na Ballstáit léi níos 
tapúla ná riamh: níor thóg sé ach 2 mhí. Agus 18 milliún leanbh i mbaol bochtaineachta nó eisiaimh 
shóisialta roimh an bpaindéim, is gá gníomhú go práinneach chun fáinne fí an mhíbhuntáiste a bhriseadh 
agus comhdheiseanna a chinntiú. Cuireann an ráthaíocht do leanaí rochtain saor in aisce nó inacmhainne 
ar sheirbhísí riachtanacha ar fáil do leanaí atá i ngátar. Is freagra é sin ar phrionsabal 11 den Cholún 
agus cuideoidh sé linn an sprioc 5 milliún leanbh ar a laghad a thabhairt slán as an mbochtaineacht 
a bhaint amach.

Leis an gcreat straitéiseach nuashonraithe maidir le sláinte agus sábháilteacht ag an obair, 
rud a tíolacadh i mí an Mheithimh 2021, cinntítear go bhfuilimid cothrom le dáta leis na hathruithe is 
déanaí i saol na hoibre. Cuirtear treoir ar fáil ann chun feabhas a chur ar thimpistí agus tinnis a chosc, 
idir fhisiceach agus mheabhrach. Méadaíonn sé ár n-ullmhacht do ghéarchéimeanna sláinte amach 
anseo. Is freagra é sin ar phrionsabal 10 den Cholún.

Leis an tionscnamh maidir leis an limistéar Eorpach oideachais agus leis an bplean 
gníomhaíochta nua 2021-2027 don oideachas digiteach, cinnteofar cuimsitheacht agus cáilíocht 
an oideachais.

Tá athrú ollmhór déimeagrafach ag teacht ar an Eoraip le tamall agus tá sé go fóill ar siúl. In ainneoin 
na ndúshlán ollmhór a bhaineann le paindéim COVID-19, áfach, tá an saol níos sláintiúla againn agus 
maireann muid ar feadh tréimhse níos faide. San Eoraip, tá méadú 10 mbliana tagtha ar an ionchas 
saoil tráth breithe do mhná agus d’fhir araon le caoga bliain anuas. Is éacht é sin, agus léiríonn sé 
neart agus luach ár ngeilleagar sóisialta margaidh. Mar sin féin, tá tionchar ag an daonra atá ag dul 
in aois ar an tslí a mairimid, agus is gá ár múnla sóisialta agus ár mbeartais a chur in oiriúint do luas 
an tsaoil nua seo. Is é sin é an fáth ar ghlac an Coimisiún Eorpach an Páipéar Uaine maidir le haosú 
go luath i mbliana, agus chuir sé tús le díospóireacht leathan phoiblí maidir leis na dúshláin agus na 
deiseanna a bhaineann le tionchair fhadtéarmacha an dul in aois, rud a dhéanann difear do gach glúin. 
Beidh toradh an chomhairliúcháin phoiblí mar bhonn eolais le haghaidh na dtionscnamh beartais atá 
ar na bacáin, mar shampla maidir le cúram fadtéarmach in 2022.

Braitheann todhchaí na hEorpa ar cheantair thuaithe freisin, áit a bhfuil cónaí ar bheagnach 30 % de 
dhaonra an Aontais Eorpaigh (137 milliún duine) agus ar 80 % dá chríoch iad. Is gníomhairí gníomhacha 
in aistriú glas agus aistriú digiteach an Aontais iad. Ba uaillmhian againn é, agus tá fós, feabhas 
suntasach a chur ar a gcáilíocht saoil. Leis an bhfís fhadtéarmach do cheantair thuaithe, rud a 
seoladh i mí an Mheithimh 2021, leagtar amach an bealach i dtreo ceantair thuaithe atá láidir, nasctha, 
athléimneach agus rathúil a fhorbairt faoi 2040. Beidh guthanna agus dearcthaí na bpobal tuaithe le 
brath i gComhshocrú nua na Tuaithe, agus le plean gníomhaíochta tuaithe cuirfear fuinneamh sna 
ceantair tuaithe agus tiocfaidh an fhís fhadtéarmach ar an saol. Is iad na haidhmeanna atá againn 
gan aon duine ná áit a fhágáil ar gcúl, agus an tAontas a thabhairt níos gaire dá shaoránaigh d’fhonn 
todhchaí choiteann a mhúnlú.

San Eoraip, an 
t-ionchas saoil atá 
ann tráth breithe, tá 
méadú  

10 
mbliana 
tagtha air le caoga 
bliain anuas. 

AONTAS AN CHOMHIONANNAIS

Is aontas comhionannais é an tAontas Eorpach. Is Aontas muid de Bhallstáit ina bhfuil 
pobail éagsúla: is cuid dhílis dár ndúchas í an éagsúlacht. Ní féidir linn a bheith láidir 
ach amháin nuair a chuirtear gach duine san áireamh agus nuair a bhíonn rath ar 
gach duine sa saol. Is é sin is brí le ‘Aontaithe san éagsúlacht’.

Chun an sprioc sin a bhaint amach, tá beartais agus bearta á gcur i bhfeidhm againn 
a thugann aghaidh ar an idirdhealú struchtúrach agus ar na steiréitíopaí a bhíonn le 
brath sa tsochaí go minic. Is é is aidhm dó sin na dálaí a chruthú le go mbeidh gach 
duine in ann maireachtáil, a bheith faoi bhláth agus a bheith ina cheannaire beag 
beann ar ghnéas, bunadh ciníoch nó eitneach, reiligiún nó creideamh, míchumas, aois 
nó gnéaschlaonadh. Le hAontas an chomhionannais, cinnteofar go gcuirfear 
riachtanais gach duine inár sochaithe san áireamh sa chinnteoireacht, agus go dtabharfar 
aghaidh ar leithcheal trasnach leis an bpróiseas cinnteoireachta sin.

I bPlean Gníomhaíochta an Aontais maidir le Frithchiníochas, a glacadh an 
18 Meán Fómhair 2020, leagtar amach roinnt beart chun dul i ngleic leis an gciníochas trí dhlí 
an Aontais agus ar mhodhanna eile freisin, amhail oibriú leis na Ballstáit, na húdaráis náisiúnta um 
fhorfheidhmiú an dlí, na meáin agus an tsochaí shibhialta ina measc; leas a bhaint as na huirlisí AE 
atá ar fáil agus a bheidh ann amach anseo; agus féachaint ar acmhainní daonna an Choimisiúin féin. 
I measc spriocanna eile, éilítear sa phlean gníomhaíochta go ndéanfaí dlí an Aontais a fhorfheidhmiú 
ar bhealach níos fearr; comhordú níos dlúithe le daoine ar de chúlra mionlaigh ciníoch nó eitneach iad, 
mar aon le póilíneacht agus cosaint chothrom; gníomhaíocht threisithe ar an leibhéal náisiúnta trí 
phleananna gníomhaíochta náisiúnta; agus níos mó éagsúlachta i measc fhoireann an Aontais Eorpaigh. 
Chuige sin, cheap an Coimisiún Eorpach an chéad chomhordaitheoir frithchiníochais de chuid an 
Aontais riamh i mí an Mheithimh 2021.

Ba cheart deis a bheith ag gach Romach barr a chumas a bhaint amach agus páirt a ghlacadh sa saol 
polaitiúil, sóisialta, eacnamaíoch agus cultúrtha. Chun na spriocanna sin a bhaint amach, ghlac an 
Coimisiún creat straitéiseach nua de chuid an Aontais maidir le comhionannas, cuimsiú agus 
rannpháirtíocht na Romach chun dlús a chur leis an dul chun cinn, ar creat é ina bhfuil tagarmharcanna 
soiléire nach mór a chomhlíonadh faoi 2030. I measc na treorach agus na mbeart tá córais tacaíochta 
a fhorbairt d’íospartaigh an idirdhealaithe ar Romaigh iad, feachtais ardaithe feasachta sna scoileanna, 
tacú leis an inniúlacht airgeadais, fostaíocht na Romach in institiúidí poiblí a chur chun cinn agus rochtain 
ar scrúduithe leighis ar ardchaighdeán, ar scagthástáil agus ar phleanáil teaghlaigh a fheabhsú.

Ní mór don Aontas Eorpach a bheith ar thús cadhnaíochta sna hiarrachtaí chun cearta daoine leispiacha, 
aeracha, déghnéasacha, trasinscneacha, idirghnéasacha agus aiteacha (LADTIA) a chosaint ar bhealach 
níos fearr. Dá bhrí sin, an 11 Samhain 2020 ghlac an Coimisiún Eorpach straitéis comhionannais 
LADTIA 2020-2025, straitéis a thugann aghaidh ar na héagothromaíochtaí agus dúshláin atá ag dul 
i bhfeidhm ar an bpobal sin agus leagtar amach ann roinnt beartais spriocdhírithe do na cúig bliana 
atá amach romhainn. Is é seo an chéad straitéis riamh de chuid an Aontais maidir le comhionannas 
LADTIA. Dírítear sna beartais ar cheithre phríomhcholún: dul i ngleic leis an idirdhealú; sábháilteacht 
a chinntiú; sochaithe a chothú ina gcuimsítear gach duine; agus a bheith chun tosaigh maidir le 
comhionannas do dhaoine LADTIA a éileamh ar fud an domhain. 

  

Idirdhealú agus 
leatrom in aghaidh 
daoine LADTIA a 

chomhrac

Sábháilteacht daoine 
LADTIA a chinntiú

A bheith chun tosaigh 
maidir le comhionannas 
a éileamh do dhaoine 

nuair a chuirtear 
gach duine san 
áireamh agus nuair 

Ní raibh an comhionannas inscne chomh tábhachtach sin riamh ar chlár oibre an Aontais Eorpaigh. 
Is é an sprioc Aontas a bheith againn ina mbeidh cead ag mná agus fir a mbealach féin a dhéanamh 
sa saol, ina mbeidh comhdheiseanna acu chun go mbeidh rath orthu agus ina mbeidh siad in ann páirt 
chothrom a ghlacadh i sochtaí na hEorpa agus an sochaí sin a stiúradh. Chuige sin, an 4 Márta 2021 
thíolaic an Coimisiún Eorpach togra chun a chinntiú go bhfaigheann mná agus fir san Aontas pá 
comhionann as obair chomhionann. Leagtar amach sa togra bearta trédhearcachta pá, amhail 
faisnéis faoi phá do chuardaitheoirí poist, an ceart eolas a bheith acu ar na leibhéil phá d’oibrithe a 
bhfuil an obair chéanna á déanamh acu agus oibleagáidí tuairiscithe ar bhearna phá idir na hinscní do 
chuideachtaí móra. Neartaítear leis freisin na huirlisí atá ag oibrithe chun a gcearta a éileamh agus 
éascaíonn sé rochtain ar cheartas.

Tá comhionannas inscne ag croílár ghníomhaíocht sheachtrach an Aontais freisin. I bplean 
gníomhaíochta an Aontais maidir le hinscne, a seoladh an 25 Samhain 2020, leagtar amach clár 
oibre oibríochtúil uaillmhianach nua chun an comhionannas a chur chun cinn agus chun a chinntiú go 
dtabharfar an chumhacht do mhná agus do chailíní ar fud an domhain páirt a ghlacadh i múnlú an 
daonlathais, an cheartais, na síochána agus na slándála. Faoi 2025, beidh 85 % de bheartais 
sheachtracha nua an Aontais, ar fud gach earnála, ina rannchuidiú leis an gcomhionannas inscne agus 
cumhachtú na mban.

An 3 Márta 2021, ghlac an Coimisiún Eorpach an straitéis um chearta daoine faoi mhíchumas, 
rud a réitigh an bealach d’Eoraip saor ó bhacainní ina gcinnteofar go bhféadfaidh daoine faoi mhíchumas 
páirt iomlán a ghlacadh sa tsochaí agus sa gheilleagar ar bhonn comhionann le daoine eile san Aontas 
agus níos faide i gcéin. Is é is aidhm don straitéis dul chun cinn a dhéanamh i ngach réimse de 
Choinbhinsiún na Náisiún Aontaithe ar Chearta Daoine faoi Mhíchumas, ar leibhéal an Aontais agus 
ar leibhéal na mBallstát araon.

Chuir an Coimisiún chun tosaigh straitéis AE nua cuimsitheach maidir le cearta an linbh, an 24 
Márta 2021 d’fhonn an Eoraip a chur in oiriúint don chéad ghlúin eile.

Is é an príomhphrionsabal ar a bhfuil sí bunaithe gur cheart na cearta céanna a bheith ag gach leanbh 
san Aontas Eorpach agus ar fud an domhain agus gur cheart go mbeadh siad saor ó idirdhealú. Is é 
atá i gceist leis an straitéis bearta coincréiteacha, faoi sé thosaíocht théamacha, mar shampla 
rannpháirtíocht leanaí sa saol daonlathach agus sa saol polaitiúil; bochtaineacht leanaí agus gach 
cineál foréigin in aghaidh leanaí a chomhrac; neartú a dhéanamh ar cheartas a thacaíonn le leanaí; 
tacaíocht agus cosaint a thabhairt do leanaí leis an aistriú digiteach; agus dlús a chur le hobair an 
Aontais ar chearta leanaí ina ghníomhaíocht sheachtrach. Maidir leis an straitéis agus an Ráthaíocht 
Eorpach do Leanaí, tá siad bunaithe ar chomhairliúcháin chuimsitheacha le saoránaigh, le páirtithe 
leasmhara agus, níos tábhachtaí fós, le breis agus 10,000 leanbh. Tá sé sin mar chuid den tréaniarracht 
atá ar bun chun leanaí a chur i lár an aonaigh maidir le ceapadh beartas an Aontais.

I mí an Mhárta 
2021 chuir an 
Coimisiún togra 
i láthair chun 
a chinntiú go 
bhfaighidh mná 
agus fir san 
Aontas Eorpach 
pá comhionann 
as obair 
chomhionann.

COSAINT A THABHAIRT DO DHAONLATHAIS NA 
hEORPA AGUS DON SMACHT REACHTA

I mí Mheán Fómhair 2020, chuir an Coimisiún Eorpach i láthair an chéad tuarascáil maidir leis an 
smacht reachta, tuarascáil a thug forléargas ar staid an smacht reachta san Aontas, agus ina bhfuil 
27 gcaibidil thírshonracha. Tá an tAontas tar éis cur leis an mbosca uirlisí a bhí aige cheana féin agus 
chuir sé tús le díospóireacht chuimsitheach ar chultúr an smacht reachta ar fud an Aontais.

I mí Iúil 2021, d’fhoilsigh an Coimisiún an dara tuarascáil uile-Aontais maidir leis an smacht 
reachta, ina rinneadh staidéar ar na forbairtí nua atá déanta ó mhí Mheán Fómhair seo caite. Sa 
tuarascáil a foilsíodh in 2021, cuireadh le doimhneacht an mheasúnaithe ar na saincheisteanna a 
sainaithníodh sa tuarascáil roimhe sin, agus cuireadh tionchar phaindéim COVID-19 san áireamh. Ar 
an iomlán, rinneadh cur síos sa tuarascáil ar roinnt mhaith forbairtí dearfacha sna Ballstáit, mar shampla 
an chaoi a bhfuiltear ag tabhairt aghaidh ar na dúshláin a sainaithníodh i dtuarascáil na bliana 2020. 
Bíodh sin mar atá, tá roinnt ábhar imní fós ann agus, go deimhin, i mBallstáit áirithe tá méadú tagtha 
ar na hábhair imní sin, cuir i gcás neamhspleáchas na mbreithiúna agus cúrsaí sna meáin. Leagadh 
béim sa tuarascáil freisin ar athléimneacht mhór na gcóras náisiúnta le linn phaindéim COVID-19. Rud 
eile a léiríodh le linn na paindéime is ea an tábhacht a bhaineann le córas srianta agus ceartúchán a 
choinneáil ar bun, lena gcaomhnaítear an smacht reachta.

Tá an tuarascáil mar chuid d’iarrachtaí eile sin an Aontais Eorpaigh chun a luachanna bunaidh a chur 
chun cinn agus a chosaint. Áirítear san obair sin an plean gníomhaíochta um an daonlathas Eorpach 
agus an straitéis athnuaite maidir leis an gCairt um Chearta Bunúsacha a chur chun feidhme, mar aon 
leis an sásra nua coinníollachta chun buiséad an Aontais a chosaint.

Is réamhchoinníoll riachtanach maidir le bainistíocht fhónta airgeadais agus cistiú éifeachtach ón 
Aontas é urraim a thabhairt don smacht reachta. Den chéad uair, tá sásra ag an Aontas chun a bhuiséad, 
NextGenerationEU san áireamh, a chosaint ar sháruithe ar phrionsabal an smacht reachta. Leis an 
sásra coinníollachta cuirtear ar chumas an Aontais an rochtain ar mhaoiniú an Aontais a chur ar 
fionraí, a laghdú nó a shrianadh ar shlí a bheadh comhréireach le cineál, tromchúis agus raon na 
sáruithe. Tá feidhm ag an rialachán ón 1 Eanáir 2021 ar aghaidh, agus clúdaítear aon sárú a 
tharlaíonn ón lá sin.

I mí na Nollag 2020, chuir an Coimisiún Eorpach straitéis nua i láthair chun neartú a dhéanamh ar 
chur i bhfeidhm na Cairte um Chearta Bunúsacha san Aontas, agus dheimhnigh sé tiomantas 
athnuaite chun é a chur i bhfeidhm go hiomlán.

I ndaonlathas atá folláin agus faoi bhláth, cuireann saoránaigh a gcuid tuairimí in iúl gan srian, 
roghnaíonn siad a gceannairí polaitiúla agus bíonn tionchar acu ar a dtodhchaí féin. Leis an bPlean 
Gníomhaíochta um an Daonlathas Eorpach, a cuireadh i láthair i mí na Nollag 2020, leagadh 
amach bearta chun toghcháin san Aontas a choimeád saor agus cothrom, chun saoirse na meán a 
neartú agus chun cur in aghaidh na bréagaisnéise. Ó tharla go bhfuil an réabhlóid dhigiteach faoi lán 
seoil, ní mór do shaoránaigh a bheith in ann an fhírinne a dhealú ón mbréag agus ní mór do na meáin 
shaora agus don tsochaí shibhialta a bheith in ann páirt a ghlacadh i bplé oscailte, saor ó chur isteach 
mailíseach. Molfaidh an Coimisiún caingean dlí maidir leis an bhfógraíocht pholaitiúil, lena 
dtabharfar aghaidh ar lucht urraíochta ábhair íoctha agus ar bhealaí léiriúcháin agus 
dáileacháin, ardáin ar líne , fógróirí agus comhairleachtaí polaitiúla san áireamh, agus 
déanfar a bhfreagrachtaí féin a shoiléiriú do gach dream. Molfaidh an Coimisiún bearta 
freisin chun dul i ngleic le sábháilteacht na n-iriseoirí agus cuirfidh sé tionscnamh 
i láthair chun iad a chosaint ar chásanna dlí straitéiseacha i gcoinne rannpháirtíocht 
phoiblí.

Tá sásra ag an 
Aontas chun 
a bhuiséad a 
chosaint ar 
sháruithe ar an 
smacht reachta. 

An 26 Márta 2021 mhol an Coimisiún neartú a dhéanamh ar an gCód Cleachtais maidir le 
Bréagaisnéis – an chéad chód den sórt sin ar domhan – trí threoir a leagan amach chun an cód a 
dhéanamh níos éifeachtaí i gcoinne na bréagaisnéise agus chun muinín san fhaisnéis ar líne a chothú.

Chuir an Coimisiún Oifig an Ionchúisitheora Phoiblí Eorpaigh ar bun freisin, ar cuireadh tús lena 
hoibríochtaí an 1 Meitheamh 2021. Leis sin cuirtear tús le ré nua sa chomhrac i gcoinne na coireachta 
trasteorann. Leis an gcéad seirbhís ionchúisimh fornáisiúnta tabharfar cosaint d’airgead cháiníocóirí 
an Aontais: déanfar coireanna cosúil le sciúradh airgid, éilliú agus calaois trasteorann CBL a imscrúdú 
agus a ionchúiseamh.

AONTAS SLÁNDÁLA

Tá an Coimisiún tiomanta muintir na hEorpa a choinneáil sábháilte, ar líne agus as líne. Ó glacadh 
straitéis an Aontais Eorpaigh um an aontas slándála i mí Iúil 2020, tá tionscnaimh nua reachtacha 
tábhachtacha curtha síos ag an gCoimisiún chun Europol a neartú agus chun bonneagar criticiúil 
fisiciúil agus digiteach a chosaint. Tá clár oibre frithsceimhlitheoireachta an Aontais glactha 
ag an gCoimisiún freisin chomh maith le tionscnaimh chun dul i ngleic leis an gcoireacht eagraithe, 
le gáinneáil ar dhaoine, le drugaí, le mí-úsáid ghnéasach leanaí agus le gáinneáil ar airm thine, agus 
ina dteannta sin straitéis AE nua cibearshlándála. I mí Feabhra 2021, tháinig rialacha nua de chuid 
an Aontais i bhfeidhm lena gcuirtear srian ar rochtain ar réamhtheachtaithe pléascán ar fud an Aontais, 
chun é a dhéanamh níos deacra do sceimhlitheoirí pléascáin bhaile a dhéanamh. I mí an Mheithimh, 
tháinig rialacha cinniúnacha de chuid an Aontais i bhfeidhm maidir le dul i ngleic le scaipeadh ábhair 
sceimhlitheoireachta ar líne. Beidh ar ardáin ar líne ábhar sceimhlitheoireachta a chuireann na Ballstáit 
ar a súile dóibh a bhaint anuas laistigh d’aon uair an chloig amháin. I mí Iúil 2020, chuir an Coimisiún 
straitéis nua chun tosaigh chun mí-úsáid ghnéasach leanaí a chomhrac, idir mhí-úsáid as líne agus 
mhí-úsáid ar líne. Bunaithe ar thogra ón gCoimisiún, tháinig rialacha eatramhacha i bhfeidhm in 2021 
maidir le bearta deonacha ag soláthraithe seirbhísí ar líne chun mí-úsáid ghnéasach leanaí a bhrath 
agus a thuairisciú, agus chun ábhar a bhaineann le mí-úsáid ghnéasach leanaí a bhaint.

I mí an Mheithimh 2021, leag an Coimisiún amach togra chun Cibearaonad Comhpháirteach a 
thógáil. Is é sprioc an aonaid dul i ngleic leis an líon méadaitheach cibirtheagmhas a chuireann isteach 
ar sheirbhísí poiblí, ar ghnólachtaí agus ar shaol na saoránach ar fud an Aontais Eorpaigh.

Beidh an Cibearaonad Comhpháirteach ag gníomhú mar ardán chun freagairt chomhordaithe ón 
Aontas ar chibirtheagmhais agus ar chibirghéarchéimeanna ar mórscála a chinntiú, agus chun cúnamh 
a chur ar fáil maidir le téarnamh i ndiaidh ionsaithe den chineál sin. Sa lá atá inniu ann is iomaí eintiteas 
san Aontas agus sna Ballstáit a bhfuil baint acu le réimsí agus le hearnálacha éagsúla. Cé go bhféadfadh 
sé gur earnálacha sonracha iad, is minic na bagairtí ina mbagairtí coiteanna, agus is dá bhrí sin atá gá 
le comhordú, le comhroinnt eolais agus le réamhrabhadh go fiú.

I mí Iúil 2021 chuir an Coimisiún Eorpach i láthair pacáiste uaillmhianach tograí reachtacha chun neartú 
a dhéanamh ar rialacha an Aontais maidir le sciúradh airgid agus maoiniú sceimhlitheoireachta 
a chomhrac. Áirítear togra sa phacáiste freisin maidir le húdarás AE nua a chruthú chun sciúradh 
airgid a chomhrac. Is é is aidhm don phacáiste sin feabhas a chur ar an gcaoi a mbraitear idirbhearta 
agus gníomhaíochtaí amhrasacha, agus lúba ar lár a úsáideann coirpigh trína ndéantar fáltais 
aindleathacha a sciúradh nó trína ndéantar gníomhaíochtaí sceimhlitheoireachta a mhaoiniú tríd an 
gcóras airgeadais, na lúba ar lár sin a dhúnadh. Tá rialacha an Aontais maidir le frithsciúradh airgid ar 
na rialacha is déine ar domhan. Ach tá gá anois le hiad a chur i bhfeidhm ar bhealach leanúnach agus 
maoirseacht ghéar a dhéanamh orthu, chun a chinntiú go mbeidh téagar iontu.

Cuireadh tús 
le hoibríochtaí 
Oifig an 
Ionchúisitheora 
Phoiblí 
Eorpaigh an 1 
Meitheamh 2021.

COMHSHOCRÚ NUA MAIDIR LE hIMIRCE AGUS 
TEARMANN

Chuir an Coimisiún an Comhshocrú Nua maidir le hImirce agus Tearmann i láthair an 
23 Meán Fómhair 2020, comhshocrú lena gcuirtear tús nua leis an gcur chuige i leith na himirce. Sa 
chomhshocrú sin tugtar bainistiú teorainneacha atá láidir agus cothrom le chéile le rialacha éifeachtúla 
daonnúla maidir le tearmann agus imirce. Is éard atá sa chomhshocrú cur chuige nua maidir le 
freagracht agus dlúthpháirtíocht, comhpháirtíochtaí le tíortha nach Ballstáit den Aontas iad agus bealaí 
dlíthiúla. Gníomhaíocht an Choimisiúin i leith na himirce, an caidreamh le tíortha comhpháirtíochta mar 
shampla, tá sí á treorú ag an gComhshocrú cheana. Tá dul chun cinn á dhéanamh maidir le hathruithe 
reachtacha, ó tharla an Treoir maidir le Cárta Gorm agus Gníomhaireacht an Aontais Eorpaigh 
um Thearmann a bheith glactha ag Parlaimint na hEorpa agus ag an gComhairle.

Muinín níos láidir a chothú le 
nósanna imeachta níos fearr 

agus níos éifeachtaí.

Teorainneacha Schengen agus 
teorainneacha seachtracha 

dea-bhainistithe

Dlúthpháirtíocht 
éifeachtach

Scileanna agus 
buanna

Comhpháirtíochtaí 
idirnáisiúnta a dhoimhniú

Solúbthacht agus 
athléimneacht

Chuir an Coimisiún an plean gníomhaíochta maidir leis an lánpháirtiú agus an cuimsiú le 
haghaidh na tréimhse 2021–2027  i láthair i mí na Samhna 2020 d’fhonn lánpháirtiú níos cuimsithí 
a chinntiú agus aitheantas breise a thabhairt don mhéid a chuireann imircigh le sochaithe agus le 
geilleagair an Aontais Eorpaigh. I mí Feabhra 2021, ghlac an Coimisiún teachtaireacht agus an 
chéad tuarascáil ar chomhar le príomhthíortha nach Ballstáit iad maidir le filleadh agus 
athligean isteach. Mar léiriú ar a thábhachtaí atá sé soghluaisteacht dhleathach a chothú, 
d’eagraigh an Coimisiún ócáid seolta ardleibhéil le haghaidh comhpháirtíochtaí tallainne 
i mí an Mheithimh 2021.

Glacadh an chéad straitéis AE maidir le filleadh deonach agus ath-lánpháirtiú 
imirceach i mí Aibreáin 2021. Is é is aidhm don straitéis filleadh deonach ó na 
Ballstáit agus ó thíortha idirthurais a éascú; cáilíocht na gclár maidir le filleadh agus 
ath-lánpháirtiú a fheabhsú; agus naisc le tionscnaimh forbartha agus comhar le 
tíortha comhpháirtíochta a neartú.

Chuir an Coimisiún i láthair straitéis nua maidir leis an limistéar Schengen a neartú an 2 
Meitheamh 2021 chun bainistiú éifeachtach theorainneacha seachtracha an Aontais a chinntiú; comhar 
póilíneachta agus comhar breithiúnach a mhéadú; ullmhacht agus rialachas a fheabhsú; agus méadú 
limistéar Schengen a chur i gcrích.

I mí Lúnasa 2021, ghríosaigh an Bhealarúis sreabhadh imirceach neamhrialta i dtreo theorainn na 
Liotuáine (go dtí an 10 Lúnasa shroich thart ar 4120 imirceach an teorainn in 2021, 55 oiread an 
fhigiúir a bhí ann in 2020) – iarracht chun beatha daoine agus an fhulaingt dhaonna a dhúshaothrú 
ar chúiseanna polaitiúla. Thacaigh an tAontas leis an Liotuáin le sraith leathan gníomhaíochtaí: thug 
trí ghníomhaireacht de chuid an Aontais tacaíocht don Liotuáin ar an láthair le níos mó ná 150 duine; 
bhronn an Coimisiún €37.6 milliún de mhaoiniú éigeandála ar shaoráidí glactha, ar sheirbhísí agus ar 
thacaíocht do thart ar 8000 imirceach; Sheol 16 Bhallstát agus an Iorua cabhair dhaonnúil trí Shásra 
an Aontais um Chosaint Shibhialta; rinne an Coimisiún agus Ardionadaí an Aontais Eorpaigh do Ghnóthaí 
Eachtracha agus don Bheartas Slándála teagmháil le tíortha tionscnaimh, go háirithe an Iaráic; agus 
chuir Údarás Eitlíochta Sibhialta na hIaráice gach eitilt ón Iaráic go dtí an Bhealarúis ar fionraí. Ag 
cruinniú IPRC ar leibhéal na n-airí an 18 Lúnasa, deimhníodh cur chuige an Aontais.

Tar éis ar thit amach san Afganastáin le linn an tsamhraidh 2021, leag an Coimisiún cur chuige 
cuimsitheach amach chun aghaidh a thabhairt ar an ngéarchéim, mar shampla tacaíocht a thabhairt 
do dhaoine a easáitíodh san Afganastáin, tacaíocht a thabhairt do thíortha sa réigiún ina bhfuil 
náisiúnaigh na hAfganastáine trí chúnamh daonnúil agus forbartha a chur ar fáil agus cuótaí athlonnaithe 
a mhéadú chun cabhrú le daoine leochaileacha agus aghaidh á tabhairt ag an am céanna ar na rioscaí 
a bhaineann leis an imirce neamhrialta, comhrac a dhéanamh i gcoinne na smuigleála daoine agus 
bainistiú ar theorainneacha an Aontais a áirithiú. Chuir an Coimisiún in iúl go bhfuil sé réidh féachaint 
ar na hacmhainní riachtanacha buiséadacha chun tacú leis na Ballstáit a chabhróidh le dídeanaithe a 
athlonnú.

4. �AN GHEOPHOLAITÍOCHT TAR 
ÉIS NA PAINDÉIME

Ag tús na paindéime is é an rogha a rinne go leor ceannairí ar fud an domhain leas a dtíre féin a chur 
chun tosaigh. Níor faoin Aontas an rogha sin. Níor stad an Coimisiún Eorpach de bheith ag obair chun 
gníomhairí idirnáisiúnta a thabhairt le chéile, ag tógáil comhghuaillíochtaí agus tionscnaimh comhair 
nua chun dul i ngleic le COVID-19 agus chun téarnamh inbhuanaithe domhanda a chur ar bun.

Ba í an Eoraip bunchloch an chomhair dhomhanda maidir le vacsaíní. Bhí an Coimisiún ina cheann 
feadhnachta taobh thiar den Luasaire ACT agus den tSaoráid COVAX, den obair a rinne G7 chun 
vacsaíní a roinnt le tíortha ísealioncaim agus meánioncaim agus den chéad Chruinniú Mullaigh 
Sláinte Domhanda. Sa mhullach air sin, d’oibrigh muid le mórgheilleagair eile chun cur chuige 
comhchoiteann maidir leis an ngéarchéim eacnamaíoch a chur le chéile, lena gcuirfí sláinte ár bpláinéid 
agus na spriocanna forbartha inbhuanaithe ag croílár an téarnaimh. Rinne muid plé leis na Náisiúin 
Aontaithe, leis an Ríocht Aontaithe, leis na Stáit Aontaithe agus le comhpháirtithe idirnáisiúnta eile 
chun cur leis an leibhéal uaillmhéine domhanda roimh Chomhdháil na Náisiún Aontaithe maidir leis 

an Athrú Aeráide (COP26) i nGlaschú, agus Comhdháil Bhithéagsúlachta na Náisiún Aontaithe in 
Kunming na Síne. Bhí an Eoraip ina mhórspreagadh don chomhar idirnáisiúnta.

Tá an tAontas 
Eorpach 
agus na Stáit 
Aontaithe tar 
éis Comhairle 
Trádála agus 
Teicneolaíochta 
ardleibhéil a 
bhunú.

In 2021 d’fhan an tAontas Eorpach daingean i dtaca lena bhunluachanna agus bunleasanna, 
agus chaomhnaigh sé cearta an duine ar fud an domhain. Bhain an tAontas úsáid as Córas 
Domhanda Smachtbhannaí i ndáil le Cearta an Duine den chéad uair ó ghlac sé leis 
i mí na Nollag 2020. Cuireadh smachtbhannaí ar dhaoine aonair agus ar eintitis ón tSín, ón 
Eiritré, ón Libia, ó Dhaon-Phoblacht Dhaonlathach na Cóiré, ón Rúis agus ón tSúdáin Theas. Tá 
na daoine agus na heintitis sin freagrach as sáruithe agus mí-úsáidí tromchúiseacha ar chearta 
an duine, idir chéasadh, bhásuithe agus mharuithe seachbhreithiúnacha, fhuadaigh fhorfheidhmithe 
daoine, ghabhálacha nó choinneálacha treallacha agus úsáid chórasach saothair éignithe.

AG CUR TÚS LE RÉ NUA LEIS NA COMHPHÁIRTITHE 
IS DLÚITHE ATÁ AGAINN

Ag deireadh 2020 chuir an tAontas Eorpach tús le ré nua ina chomhpháirtíocht leis an Ríocht Aontaithe. 
Tháinig an tAontas Eorpach agus an Ríocht Aontaithe ar an gcomhaontú trádála agus 
comhair an 24 Nollaig 2020, comhaontú a rachaidh chun tairbhe an dá thaobh agus a dearadh chun 
leasanna coiteanna an dá pháirtí a chosaint agus iomaíocht chothrom a chinntiú ar gach taobh de 
Mhuir nIocht. Tháinig an comhaontú i bhfeidhm an 1 Bealtaine 2021. San am céanna, cinnteoidh an 
tAontas Eorpach tacaíocht airgeadais breise faoin gCúlchiste Coigeartaithe Brexit do na réigiúin agus 
na gníomhaíochtaí eacnamaíocha is mó a ndéanfaidh an comhaontú difear dóibh.

Is tosaíocht i gcónaí é don Aontas an Comhaontú idir an tAontas agus an Ríocht Aontaithe um Tharraingt 
Siar a chur chun feidhme go hiomlán, an Prótacal maidir le hÉirinn/Tuaisceart Éireann san áireamh, 
agus is réamhriachtanas é sin le haghaidh comhpháirtíocht dhlúth thorthúil bunaithe ar an dá 
chomhaontú.

Ag deireadh na bliana tháinig athruithe móra i bhfeidhm sna Stáit Aontaithe. Go gairid i ndiaidh na 
dtoghchán sna Stáit Aontaithe i mí na Samhna 2020, rinne an Coimisiún Eorpach agus Ardionadaí an 
Aontais do Ghnóthaí Eachtracha agus don Bheartas Slándála clár oibre AE-SAM nua don athrú 
domhanda a leagan amach, chun comhpháirtíocht athbheoite thrasatlantach a mhúnlú atá oiriúnach 
do thírdhreach domhanda an lae inniu agus a chlúdaíonn ceithre réimse idirnasctha: téarnamh ó 
COVID-19; ár bpláinéad agus ár rathúnas a chosaint; feabhas a chur ar ár gcomhar maidir le 
teicneolaíocht, trádáil agus caighdeáin; agus oibriú le chéile i dtreo domhan atá níos sábháilte agus 
níos daonlathaí.

Ag an gCruinniú Mullaigh idir an tAontas agus na Stáit Aontaithe – an chéad cheann le seacht 
mbliana – a reáchtáladh an 15 Meitheamh 2021, d’athdhearbhaigh ceannairí an Aontais agus Uachtarán 
SAM, Joe Biden, an tiomantas choiteann ar dhá thaobh an Atlantaigh. Léiríodh leis an gcruinniú mullaigh 
sin go bhfuil an clár oibre trasatlantach á chur chun feidhme cheana féin: bhunaigh an tAontas agus na 
Stáit Aontaithe Comhairle Trádála agus Teicneolaíochta idir an tAontas agus na Stáit Aontaithe, 
arb é a bheidh inti fóram chun cur chuige i leith príomh-shaincheisteanna trádála domhanda, eacnamaíocha 
agus teicneolaíochta a chomhordú, agus chun an caidreamh trádála trasatlantach agus an caidreamh 
eacnamaíoch a dhoimhniú bunaithe ar chomhluachanna daonlathacha ar mhaithe leis an leas is mó is 
féidir a bhaint as deiseanna le haghaidh comhar trasatlantach margadhthiomáinte, neartú a dhéanamh 
ar cheannaireacht theicneolaíoch agus thionsclaíoch an dá thaobh agus trádáil agus infheistíocht 
dhéthaobhach a leathnú. 

Agus an Chomhairle Trádála agus Teicneolaíochta i mbun oibre, bunófar Idirphlé Comhpháirteach idir 
an tAontas agus na Stáit Aontaithe maidir le Beartas Iomaíochta Teicneolaíochta lena ndíreofar ar chur 
chuige coiteann a fhorbairt agus ar neartú a dhéanamh ar an gcomhar maidir le beartas iomaíochta 
agus forfheidhmiú in earnáil na teicneolaíochta. Chomh maith leis sin, gheall an tAontas agus na Stáit 
Aontaithe an comhar a neartú chun dul i ngleic leis an athrú aeráide, le díghrádú an chomhshaoil agus 
le cailliúint na bithéagsúlachta, agus an fás glas a chur chun cinn, ár n-aigéin a chosaint agus gníomhaíocht 
uaillmhianach ag na príomhghníomhaithe eile go léir a spreagadh.

AG PLÉ LEIS AN tSÍN AGUS AN RÚIS

Ag deireadh 2020 tháinig deireadh le dianchaibidlíocht leis an tSín agus mar thoradh uirthi sin 
comhaontaíodh comhaontú cuimsitheach infheistíochta. Iomaitheoir eacnamaíoch is ea an tSín agus 
céile córasach iomaíochta fiú, ach is comhpháirtí comhair de chuid an Aontais í i dtaca le dul i ngleic 
le dúshláin dhomhanda chomhshaoil de agus is comhpháirtí trádála í freisin, lena 1.4 billiún tomhaltóirí. 
Tá sé d’aidhm ag an gcomhaontú cuimsitheach infheistíochta cothrom na Féinne a thabhairt do 
chuideachtaí san Aontas agus ceanglais inbhuanaitheachta a chur leis an gcaidreamh infheistíochta 
leis an tSín.

Lena chinntiú go gcloíonn gach duine leis na rialacha céanna sa mhargadh aonair, chuir an Coimisiún 
togra ar aghaidh i mí na Bealtaine 2021 le haghaidh rialacháin chun rialú a dhéanamh ar fhordheontais 
shaobhacha a bhronnann rialtais eachtrannacha ar chuideachtaí atá gníomhach san Aontas. Ní féidir 
linn glacadh leis a thuilleadh go bhfuil cuideachtaí san Aontas, atá faoi réir ár rialacha maidir le 
Státchabhair, faoi mhíbhuntáiste le hais iad siúd a bhaineann tairbhe as tacaíocht neamhrialaithe áit 
éigin eile.

De thoradh ghníomhaíochta na Síne, cuireadh smachtbhannaí AE i bhfeidhm, den chéad uair, ar 
oifigigh de chuid na Síne a bhí freagrach as sáruithe ar chearta an duine in aghaidh phobal Uighur.

Bunaíodh idirphlé ardleibhéil maidir le comhshaol agus aeráid leis an tSín freisin mar aitheantas 
ar an ról ríthábhachtach atá ag an tSín sa chomhrac domhanda i gcoinne an athraithe aeráide agus 
a tiomantas méadaitheach ina leith.

I mí an Mheithimh 2021 chuir an Coimisiún Eorpach agus an tArdionadaí moltaí i láthair maidir le conas 
beartas an Aontais maidir leis an Rúis a nuashonrú. Mhol muid go gcuirfeadh an tAontas in aghaidh 
na Rúise, go gcuirfeadh sé srian uirthi, agus go rachadh sé i mbun plé léi san am céanna. Tá rannpháirtíocht 
chuiditheach ó cheannaireacht na Rúise fíor-riachtanach chun an taoide neamhtháirgiúil atá ann faoi 
láthair sa chaidreamh tábhachtach seo a chasadh. Níor stad an tAontas de bheith ag cur i gcoinne 
sáruithe ar chearta an duine go fíochmhar agus de bheith ag labhairt amach ar son luachanna 
daonlathacha. I mí an Mhárta 2021 thug an tAontas smachtbhannaí isteach in aghaidh ceathrair as 
a nasc díreach leis an ngabháil threallach, ionchúiseamh agus pianbhreith a rinne Údaráis na Rúise ar 
Alexei Navalny, an polaiteoir freasúra Rúiseach, agus as a gcniogbheartaíocht ar agóidí síochánta.

I mí na Bealtaine 2021, chuir an Coimisiún faoi bhráid na Comhairle achoimre do phlean cuimsitheach 
chun tacaíocht eacnamaíoch a thabhairt don Bhealarúis dhaonlathach a bheidh ann amach anseo, 
plean ar fiú suas le €3 bhilliún é. Ó mhí Dheireadh Fómhair 2020 i leith, tá bearta sriantacha á bhforchur 
de réir a chéile ag an Aontas ar dhaoine aonair agus ar eintitis atá freagrach as nádúr calaoiseach na 
dtoghchán uachtaránachta i mí Lúnasa 2020, agus as cos ar bolg fhoréigneach agus imeaglú léirsitheoirí 
síochánta, comhaltaí an fhreasúra agus iriseoirí. San am i láthair tá 166 duine agus 15 eintiteas faoi 
réir bearta sriantacha, lena gcuimsítear reo sócmhainní is infheidhme maidir leis na daoine aonair agus 
na heintitis araon, agus toirmeasc taistil ar dhaoine aonair.

Thug an tAontas freagairt láidir ar thuirlingt éigeantach eitleán de chuid Ryanair i Mionsc an 23 Bealtaine 
trí chosc a chur ar iompróirí uile na Bealarúise tras-eitiltí a dhéanamh thar aerspás an Aontais, sin agus 
ar rochtain a bheith acu ar aerfoirt an Aontais, agus trí ghlacadh le smachtbhannaí eacnamaíocha 
spriocdhírithe.

Leag an 
Coimisiún 
amach plean 
chun tacaíocht 
eacnamaíoch 
a thabhairt don 
Bhealarúis 
dhaonlathach 
a bheidh ann 
amach anseo.

DUL I gCOMHAR LENÁR gCOMHARSANA SNA 
BALCÁIN THIAR AGUS SA MHEÁNMHUIR

Mar iarracht eile chun a dhearbhú gur cheart do na Balcáin Thiar a bheith san Aontas 
Eorpach, ghlac an Coimisiún an pacáiste bliantúil um méadú i mí Dheireadh Fómhair 
2020, pacáiste a leagann amach na tosaíochtaí athchóiriúcháin a gcaithfidh tíortha is 
iarrthóirí agus tíortha is iarrthóirí ionchasacha aghaidh a thabhairt orthu. Ag an am 
céanna, ghlac an Coimisiún plean eacnamaíoch agus infheistíochta do na Balcáin 
Thiar, plean arb é is cnámh droma dó €9 mbilliún de mhaoiniú le haghaidh infheistíochtaí 
suaitheanta. I gcomhar leis an gclár oibre glas a ghabhann leis, féachann an plean sin le 
téarnamh fadtéarmach a spreagadh, téarnamh a mbeidh tacaíocht an aistrithe ghlais agus 
an aistrithe dhigitigh aige. An 2 Meitheamh 2021, tháinig an Pharlaimint, an Chomhairle agus 
an Coimisiún ar chomhaontú polaitiúil maidir leis an Ionstraim um Chúnamh Réamhaontachais III, 
ionstraim lena réiteofar an bealach le haghaidh tacaíocht réamhaontachais – déanfar sin trí chur chun 
feidhme an phlean eacnamaíoch agus infheistíochta thuasluaite, mar shampla.

I mí an Mhárta 2021 chuir an Coimisiún agus an tArdionadaí teachtaireacht chomhpháirteach faoi 
bhráid na Comhairle Eorpaí faoi staid na himeartha maidir leis an gcaidreamh polaitiúil, eacnamaíoch 
agus trádála idir an tAontas agus an Tuirc. Agus cur chuige céimnitheach comhréireach in-
aisiompaithe á chleachtadh a aige, tá an tAontas réidh le dul i gcomhar leis an Tuirc chun feabhas a 
chur ar chomhar i roinnt réimsí. Is réimsí iad sin ar dár leas coiteann iad, agus is féidir iad a shaothrú 
céim ar chéim, ar choinníoll go gcothóidh agus go dtreiseoidh an Tuirc na hiarrachtaí cuiditheacha atá 
ar bun aici. Agus é aitheanta aige a thábhachtaí atá sé tacú le dídeanaithe ón tSiria agus le pobail 
óstacha san Iordáin, sa Liobáin agus sa Tuirc agus in áiteanna eile sa réigiún sin, i mí an Mheithimh 
2021 mhol an Coimisiún go leanfaí ar aghaidh ag cur maoiniú ón Aontas ar fáil, maoiniú lena n-áirítear 
€3 bhilliún go dtí 2024 chun tacú le gníomhaíochtaí sa Tuirc. An t-idirphlé maidir le meas ar an 
daonlathas, an smacht reachta agus cearta na mban, is cuid lárnach é sin go fóill den chaidreamh idir 
an tAontas agus an Tuirc.

Tá Clár oibre nua don Mheánmhuir, clár uaillmhianach nuálach a glacadh an 9 Feabhra 2021, ag 
cuidiú chun an chomhpháirtíocht straitéiseach idir an tAontas agus Comharsanacht an Deiscirt a 
athsheoladh agus a neartú. Áirítear sa chlár oibre nua plean tiomnaithe eacnamaíoch agus infheistíochta 
chun téarnamh fadtéarmach socheacnamaíoch a spreagadh i gComharsanacht an Deiscirt. Faoi 
Ionstraim nua an Aontais um Chomharsanacht, Forbairt agus Comhar Idirnáisiúnta, déanfar suas le 
€7 mbilliún a leithdháileadh chun an clár oibre sin a chur chun feidhme le linn na tréimhse 2021–2027, 
rud a d’fhéadfadh suas le €30 billiún d’infheistíocht phríobháideach agus phoiblí a shlógadh sa réigiún 
thar na deich mbliana atá romhainn.

Is dlúthpháirtí de chuid an Aontais é an tAontas Afracach. I dteannta a chéile táimid ag tógáil todhchaí 
níos rathúla, níos síochánta agus níos inbhuanaithe do dhaoine ar gach taobh den Mheánmhuir. I 
bhfianaise an chomhraic i gcoinne COVID-19 agus an ghá atá le dul i ngleic leis an tionchar eacnamaíoch 
a ghabhann leis sin, ní mór dúinn cur lenár gcuid iarrachtaí chun tosaíochtaí éagsúla comhpháirtíochta 
a fhorbairt lenár gcomhpháirtithe Afracacha, ionas go dtiocfar ar chur chuige comhtháite ag an gcruinniú 
mullaigh leis an Aontas Afracach in 2022. I dteannta a chéile, tá sé d’aidhm ag an Aontas Eorpach 
agus ag an Aontas Afracach spriocanna forbartha inbhuanaithe na Náisiún Aontaithe a chur chun 
feidhme go rathúil.

AG OBAIR LE DAONLATHAIS ATÁ 
AR AON INTINN LINN AR FUD AN 

DOMHAIN

An 8 Bealtaine 2021, ag an gcruinniú mullaigh idir an tAontas agus an India, 
tháinig an dá pháirtí ar chomhaontú maidir le comhpháirtíocht nascachta, agus 

chomhaontaigh siad go ndéanfaidís na trí ní seo a leanas – tosú ar chaibidlíocht arís i 
ndáil le comhaontú trádála cothrom, uaillmhianach, cuimsitheach a rachaidh chun tairbhe 

don dá thaobh, caibidlíocht a thosú i ndáil le Comhaontú neamhspleách maidir le Cosaint 
Infheistíochta, agus caibidlíocht a thosú i ndáil le comhaontú ar leithligh maidir le tásca geografacha.

Fógraíodh an Chomhghuaillíocht Ghlas idir an tAontas agus an tSeapáin ag an gcruinniú mullaigh 
an 27 Bealtaine 2021, comhghuallaíocht a tháinig sna sála ar chomhpháirtíocht nascachta a 
comhaontaíodh an bhliain seo caite. Tríd an gComhghuaillíocht Ghlas, tá sé ar intinn ag an dá thaobh 
dlús a chur faoin aistriú atá ar bun ina ngeilleagair chun a bheith aeráidneodrach, ciorclach agus tíosach 
ar acmhainní sna blianta amach romhainn. Beidh idirphlé ardleibhéil maidir le sláinte ag an Aontas 
agus an tSeapáin freisin amach sa bhliain, ina leagfar béim ar mhaoiniú inbhuanaithe.

An 14 Meitheamh, bhuail ceannairí an Aontais leis an bPríomh-Aire Justin Trudeau ag an gCruinniú 
Mullaigh idir an tAontas agus Ceanada, agus bunaíodh Comhpháirtíocht Straitéiseach maidir 
le hAmhábhair agus Idirphlé Ardleibhéil maidir le Sláinte mar thoradh air, rudaí a rachaidh chun 
tairbhe don dá thaobh. Ag an gcruinniú sin deimhníodh an t-ardleibhéal comhthuisceana atá idir an 
tAontas agus Ceanada ar phríomh-shaincheisteanna mar shampla sláinte, vacsaíní, gníomhú ar son 
na haeráide, bithéagsúlacht, trádáil, saincheisteanna digiteacha agus gnóthaí eachtracha.

AN EORAIP, CROÍ AN CHOMHAIR DHOMHANDA

I mí Feabhra 2021, chuir an Coimisiún agus an tArdionadaí straitéis i láthair chun rannchuidiú an 
Aontais leis an iltaobhachas atá bunaithe ar rialacha a neartú. Iarradh leis an straitéis go gcuirfí 
feabhas ar chomhpháirtíochtaí an Aontais trí chomhghuaillíochtaí nua le tríú tíortha, eagraíochtaí 
réigiúnacha agus idirnáisiúnta agus gníomhaithe eile, mar shampla eagraíochtaí sochaí sibhialta, chun 
iltaobhachas cuimsitheach a chothú. I mí an Mheithimh 2021, tráth ar thug Ard-Rúnaí na Náisiún 
Aontaithe António Guterres cuairt ar an mBruiséil – a chéad chuairt ó atoghadh é – bhí deis ann an 
chomhpháirtíocht idir an tAontas agus na Náisiún Aontaithe a mheas agus an bealach a réiteach chun 
feabhas a chur ar chomhar idir an dá pháirtí sin.

Ag an gcéad chruinniú riamh idir Ard-Rúnaí ECAT Jens Stoltenberg agus Coláiste na gCoimisinéirí 
i mí na Nollag 2020, cuireadh fáilte roimh an leibhéal comhair idir an dá eagraíocht, nach bhfacthas 
a leithéid riamh roimhe seo. An chomhpháirtíocht straitéiseach idir an tAontas agus ECAT, is 
chomhpháirtíocht í a bhfuil torthaí coincréiteacha ag teacht aisti go fóill, torthaí a théann chun tairbhe 
don chomhphobal daonlathach Eora-Atlantach i raon leathan réimsí, an tsoghluaisteacht mhíleata, 
bagairtí hibrideacha, cur isteach mailíseach ón gcoigríoch agus an chibearchosaint, mar shampla. Le 
tacaíocht láidir ó na Ballstáit agus a gcomhghuaillithe, tá neartú breise á dhéanamh ar chomhar i 
réimsí na hathléimneachta, na dteicneolaíochtaí atá ag teacht chun cinn nó atá bunathraitheach, na 
haeráide agus na cosanta.

Anois agus tionchar na ngéarchéimeanna ag éirí níos leithne go tréan agus dúshlán phrionsabail na 
cabhrach daonnúla á thabhairt ar bhealach nach bhfacthas riamh roimhe seo, ní raibh níos mó tábhachta 
le freagracht an Aontais mar ghníomhaí daonnúil riamh ná mar atá anois. Ghlac an Coimisiún ionchas 
straitéiseach daonnúil athnuaite an Aontais, lena leagtar amach plean chun tionchar domhanda 
daonnúil an Aontais Eorpaigh a neartú, an 10 Márta.

Tá an 
chomhpháirtíocht 
straitéiseach 
idir an tAontas 
agus CETA 
fós ag tabhairt 
torthaí praiticiúla 
chun tairbhe an 
chomhphobail Eora-
Atlantaigh. 

Tá an tAontas Eorpach ar thús cadhnaíochta sna hiarrachtaí chun neartú a dhéanamh ar thrádáil 
iltaobhach atá bunaithe ar rialacha. Leis an ‘Athbhreithniú ar an mbeartas trádála’ a rinne an Coimisiún 
i mí Feabhra 2021 – le haghaidh beartas trádála atá oscailte, inbhuanaithe agus ceannasach – tá sé 
beartaithe córas nua rialachais dhomhanda a mhúnlú agus caidreamh déthaobhach a rachaidh chun 
tairbhe an dá thaobh a fhorbairt, agus, san am céanna, an tAontas a chosaint ar chleachtais éagóracha 
agus mhí-úsáideacha. Leagtar amach leis an bplean cur chuige an Choimisiúin maidir le hathchóiriú 
na hEagraíochta Domhanda Trádála chun a príomhfheidhmeanna a fheabhsú: réiteach díospóidí, 
ceapadh rialacha agus faireachán.

Bhí ról lárnach ag an Eagraíocht Dhomhanda Trádála chun slabhraí soláthair domhanda a choinneáil 
oscailte le linn ghéarchéim COVID-19 agus chun an bealach a réiteach le haghaidh rochtain chothrom 
ar vacsaíní agus ar chóireálacha. Tá an tAontas ar thús cadhnaíochta leis an tionscnamh trádála agus 
sláinte a mhol sé, ina ndírítear ar thrádáil a éascú, deireadh a chur le srianta ar easpórtálacha agus 
an tairbhe is mó a bhaint as an gcóras maoine intleachtúla chun vacsaíní agus cóireálacha a chomhroinnt.

Tar éis cheapadh an chéad Phríomh-Oifigeach Forfheidhmithe Trádála i mí Iúil 2020, tá níos mó 
béime leagtha ag an gCoimisiún ar chomhaontuithe trádála an Aontais a chur chun feidhme agus a 
fhorfheidhmiú. Tháinig an rialachán forfheidhmithe leasaithe i bhfeidhm i mí Feabhra 2021, rialachán 
a thug cumhacht don Aontas a leasanna trádála a chosaint san Eagraíocht Dhomhanda Trádála.

An 19 Eanáir 2021, chuir an Coimisiún Eorpach straitéis nua i láthair, straitéis chun oscailteacht, 
láidreacht agus teacht aniar chóras eacnamaíoch agus fioscach an Aontais a chothú sna blianta 
atá le teacht. Is é is aidhm don straitéis cur le cumas na hEorpa páirt lárnach a ghlacadh sa rialachas 
eacnamaíoch domhanda, agus an tAontas a chosaint ar chleachtais éagóracha mhí-úsáideacha ag an 
am céanna.

Idir 11 agus 13 Meitheamh 2021, ba iad an tUachtarán von der Leyen agus Charles Michel, Uachtarán 
na Comhairle Eorpaí, a rinne ionadaíocht ar an Aontas ag Cruinniú Mullaigh Cheannairí an G7 in 
Carbis Bay na Ríochta Aontaithe. Tháinig na ceannairí ar chomhaontú ag an gcruinniú maidir le 
gealltanais bhreise i dtaca le comhroinnt vacsaíní, maoiniú don aeráid agus dul chun cinn praiticiúil a 
dhéanamh ar réiteach domhanda maidir leis an gcánachas digiteach agus maidir le hathchóiriú na 
hEagraíochta Domhanda Trádála. Mhéadaigh an tAontas a chuid tacaíochta don Chomhpháirtíocht 
Dhomhanda um Oideachas go €700 milliún le haghaidh na tréimhse 2021–20217.

©Juliane Liebermann on Unsplash

Tá an tAontas 
Eorpach ar thús 
cadhnaíochta sna 
hiarrachtaí chun 
trádáil iltaobhach 
atá bunaithe ar 
rialacha a neartú.  

5. �TODHCHAÍ NA hEORPA A 
MHÚNLÚ AS LÁMHA LE 
CHÉILE

Tá sé ríthábhachtach do dhaonlathas na hEorpa go mbeadh a fhios ag na saoránaigh cé lena bhfuil 
na cinnteoirí ag teacht le chéile agus cé atá ag iarraidh tionchar a imirt ar reachtaíocht agus ar bheartais 
nua. An 20 Bealtaine 2021, rinne an Coimisiún, i dteannta le Parlaimint na hEorpa agus leis an 
gComhairle, an comhaontú idirinstitiúideach nua maidir le clár trédhearcachta éigeantach a shíniú. 
Leis an gcomhaontú, a tháinig i bhfeidhm an 1 Iúil 2021, leathnaítear raon feidhme an chláir 
trédhearcachta agus bunaítear prionsabail agus rialacha le haghaidh cur chuige comhordaithe i 
dtaca le hionadaíocht thrédhearcach agus eiticiúil ar leasanna ar leibhéal an Aontais, cultúr coiteann 
trédhearcachta a chothú agus sainiúlachtaí na n-institiúidí is sínitheoir á gcur san áireamh.

Le cúram a dhéanamh de théarnamh na hEorpa, is tábhachtaí anois ná riamh reachtaíocht a achtú a 
éifeachtúla is féidir, agus dlíthe an Aontais á n-oiriúnú níos fearr do riachtanais na todhchaí. Chuige 
sin, i mí Aibreáin 2021, chuir an Coimisiún togra chun tosaigh chun próiseas reachtóireachta an Aontais 
a nuashonrú agus a chuíchóiriú. Agus an teachtaireachta maidir le rialáil níos fearr glactha aige, 
tá an Coimisiún ag leanúint dá chur chuige maidir leis an bpróiseas reachtóireachta a dhéanamh chomh 
cuimsitheach agus is féidir chun a chinntiú go mbeidh ár gcuid tionscnamh oiriúnach dá bhfeidhm 
agus go gcuirfidh siad feabhas ar shaol laethúil na saoránach agus na ngnólachtaí.

Beart nuálach daonlathais rannpháirtíochta agus dioscúrsaigh is ea an Chomhdháil ar Thodhchaí 
na hEorpa. Is éard atá sa chomhdháil freagairt ar éileamh na saoránach maidir le tionchar níos mó 
a bheith acu ar a ndéanann an tAontas agus ar an gcaoi a n-oibríonn sé dóibh. Baineann sé leis an 
méid is cás le saoránaigh an Aontais. Tugann an chomhdháil bealaí nua do shaoránaigh plé a dhéanamh 
ar na tosaíochtaí a bheidh ag an Eoraip amach anseo, agus tionchar níos mó a bheith acu orthu. Tá sé 
oscailte do shaoránaigh ó gach cúlra agus ó gach cearn den Aontas Eorpach, agus leagtar béim 
speisialta ar dhaoine óga. Deis í seo don ‘tromlach tostach’ dul i gcomhar leis an Aontas.

Leis an dearbhú comhpháirteach a síníodh an 10 Márta, gheall Uachtaránacht Chomhpháirteach na 
Comhdhála, is iad sin Uachtaráin Pharlaimint na hEorpa, uachtaránacht uainíochta Chomhairle an 
Aontais Eorpaigh agus an Coimisiún Eorpach, gheall siad conclúidí na comhdhála a chur san áireamh 
agus beartas á cheapadh amach anseo.

Cuireadh tús le gníomhaíochtaí na comhdhála an 19 Aibreán, tráth ar sheol an Bord Feidhmiúcháin, a 
bhí comhdhéanta d’ionadaithe ó na trí institiúid, ardán digiteach na comhdhála atá ar fáil i 24 theanga 
oifigiúla an Aontais. Ina dhiaidh sin bhí imeacht tionscnaimh ar siúl i bParlaimint na hEorpa in Strasbourg 
ar Lá na hEorpa. Is é an t-ardán digiteach croílár na comhdhála, an chéad cheann dá leithéid ar an 
leibhéal Eorpach ó thaobh scála, idirghníomhaíochta agus ilteangachais de. Tugtar gach ionchur a 

bhaineann leis an gcomhdháil le chéile ann, mar shampla ionchur ó phainéil phléghrúpa saoránach 
an Aontais agus ó sheisiúin iomlánacha na comhdhála.

Reáchtáladh an chéad imeacht do shaoránaigh an Aontais sa Phortaingéil an 17 Meitheamh 
agus reáchtáladh an seisiún iomlánach tionscnaimh in Strasbourg an 19 Meitheamh. Tá 

saoránaigh de gach aois agus cúlra ag plé leis an Aontas ar bhealach nach bhfacthas 
a leithéid riamh roimhe seo. Mar a dúirt Uachtarán von der Leyen san aitheasc uaithi 
ar Staid an Aontais in 2020, ‘Is fúinne atá sé an todhchaí a mhúnlú. ‘An Eoraip atá 
uainn, sin a bheidh againn.’

MEÁN FÓMHAIR
2020

18 . 9
Aontas an Chomhionannais: chuir 
an Coimisiún chun tosaigh an chéad 
phlean gníomhaíochta AE maidir le 
frithchiníochas.

23 . 9
Leis an gComhshocrú Nua maidir le 
hImirce agus Tearmann beartaíodh 
nósanna imeachta níos fearr agus 
níos tapa ar fud chóras an tearmainn 
agus na himirce agus rinneadh 
prionsabal na dlúthpháirtíochta agus 
na comhroinnte córa freagrachta a 
chothromú.

24 . 9
Ghlac an Coimisiún Eorpach pacáiste 
maidir leis an airgeadas digiteach, 
pacáiste ina gcuimsítear straitéis 
maidir leis an airgeadas digiteach agus 
tograí reachtacha maidir le criptea-
shócmhainní agus leis an athléimneacht 
dhigiteach – is pacáiste é a glacadh 
ar mhaithe le hearnáil airgeadais an 
Aontais a bheith iomaíoch, is é sin go 
dtabharfadh sí rochtain do thomhaltóirí 
ar tháirgí airgeadais nuálacha, agus ag 
an am céanna go gcosnódh sí tomhaltóirí, 
agus go gcinnteodh sí an chobhsaíocht 
airgeadais.

DEIREADH FÓMHAIR
2020

6 . 10
Glacadh plean cuimsitheach 
eacnamaíoch agus infheistíochta chun 
dlús a chur le téarnamh fadtéarmach na 
mBalcán Thiar agus chun an lánpháirtiú 
réigiúnach a chothú.

7 . 10
Ghlac an Coimisiún plean nua deich 
mbliana chun tacú leis na Romaigh 
san Aontas.

8 . 10
D’fhormheas an Coimisiún an conradh 
leis an gcuideachta cógaisíochta Janssen 
Pharmaceutica NV lena gceadaítear 
do na Ballstáit vacsaíní a cheannach 
i gcomhair 200 milliún duine agus an 
deis a bheith acu vacsaíní a cheannach i 
gcomhair 200 milliún duine breise. Thug 
an Coimisiún an chéad chomhaontú 
leis an gcuideachta cógaisíochta 
AstraZeneca i gcrích cheana féin an 
14 Lúnasa. Bhí an comhaontú sin mar 
bhonn chun 300 milliún dáileog den 
vacsaín a cheannach, agus an rogha ann 
100 milliún eile a cheannach thar ceann 
na mBallstát.

14 . 10
An Comhaontú Glas don Eoraip: 
ghlac an Coimisiún straitéis nua 
ceimiceán chun oibriú i dtreo 
comhshaol atá saor ó thocsainí.

21 . 10
D’eisigh an Coimisiún an chéad 
bhanna sóisialta dar luach 
€17 mbilliún faoi ionstraim 
SURE an Aontais le cuidiú chun 
poist a chosaint agus daoine a 
choimeád ina bpost.

27 . 10
Íocadh amach €17 mbilliún leis an Spáinn, leis an 
Iodáil agus leis an bPolainn i leith na chéad tráthchoda 
de thacaíocht airgeadais do na Ballstáit faoin ionstraim 
SURE. Faoin tráth sin bhí suas le 30 milliún oibrí agus 
2.5 milliún gnólacht tar éis tairbhe a bhaint as SURE. 
Chuir an tAontas tuairim is €90 billiún san iomlán ar 
fáil do 19 mBallstát cheana.

28 . 10
Bheartaigh an Coimisiún treoir Eorpach chun 
a chinntiú go mbeidh íosphá leordhóthanach 
ann chun oibrithe san Aontas a chosaint, ionas 
gur féidir leo caighdeán maireachtála sásúil a 
bheith acu cuma cén áit ina n-oibríonn siad.

SAMHAIN
2020

11 . 11
Seoladh an clár oibre nua 
do thomhaltóirí chun a chur 
ar a gcumas do thomhaltóirí 
an Aontais ról gníomhach a 
bheith acu san aistriú glas 
agus san aistriú digiteach.

11 . 11
D’fhormheas an Coimisiún an 
conradh leis na cuideachtaí 
cógaisíochta BioNTech agus Pfizer, 
lena ndéantar foráil le haghaidh 
ceannach tosaigh de 200 milliún 
dáileog ar son na mBallstát uile, 
chomh maith leis an rogha suas 
le 100 milliún dáileog bhreise a 
iarraidh.

11 . 11
Glacadh na céimeanna tosaigh i dtreo 
Aontas Sláinte na hEorpa a chur ar 
bun, rud a chinnteoidh gur fearr a 
bheifear ullmhaithe agus gur fearr 
a bheidh an fhreagairt le linn na 
géarchéime sláinte atá anois ann agus 
lena linn siúd a bheidh ann amach 
anseo.

12 . 11
Chuir an Coimisiún i láthair an chéad 
straitéis AE maidir le comhionannas 
LADTIA+.

25 . 11
Cuireadh plean gníomhaíochta maidir le hinscne 
chun tosaigh chun comhionannas inscne agus 
cumhachtú na mban a chur chun cinn ar fud gach 
gné de ghníomhaíochtaí seachtracha an Aontais.

25 . 11
D’fhormheas an Coimisiún an conradh 
leis an gcuideachta chógaisíochta 
Moderna, lena ndéantar foráil le haghaidh 
ceannach tosaigh de 80 milliún dáileog ar 
son na mBhallstát, chomh maith leis an 
rogha suas le 80 milliún dáileog bhreise 
a iarraidh.

Sustainable batteries in their full life-cycle 
A step forward towards circular economy  

and climate neutrality

Environment

10 December 2020
#EUGreenDeal

Environment

Batteries sustainable over their life cycle are key to 
achieve climate neutrality, sustainable competitiveness 
of the industry, green transport, and clean energy - goals 
that are at the heart of the European Green Deal.

Global demand for batteries 
is set to increase 14 fold 
by 2030 (compared to 
2018 levels), mostly driven 
by electric transport

The EU could account for 
17% of the global demand 
by 2030, the second 
highest worldwide

EU will become the second 
biggest global market for 
batteries, including in terms of 
battery production

Why do we need sustainable batteries?

the EU would need 18 times 
more lithium in 2030

5 times more cobalt 
in 2030

almost 60 times more 
lithium in 2050

15 times more cobalt  
in 2050

For electric vehicle energy storage batteries

and for rare earths used in magnets for e.g. electric vehicles, digital technologies or wind generators could 
increase tenfold by 2050.

NOLLAIG
2020

2 . 12
An caidreamh idir an 
tAontas agus na Stáit 
Aontaithe: mhol an tAontas 
clár oibre trasatlantach 
réamhbhreathnaitheach 
nua maidir leis an gcomhar 
domhanda. 

3 . 12
Chuir an Coimisiún i láthair 
Plean Gníomhaíochta um an 
Daonlathas Eorpach chun 
saoránaigh a chumhachtú 
agus chun daonlathais níos 
athléimní a fhorbairt ar fud an 
Aontais.10 . 12

An Comhaontú Glas don Eoraip: 
rinneadh togra le haghaidh rialachán 
ar cheallraí inbhuanaithe le 
haghaidh geilleagar ciorclach agus 
aeráidneodrach.

15 . 12
An Ionstraim um Sheirbhísí 
Digiteacha agus an Gníomh 
um Margaí Digiteacha: moladh 
athchóiriú uaillmhianach ar an 
spás digiteach, chomh maith le 
sraith chuimsitheach rialacha nua 
maidir leis an seirbhísí digiteacha 
go léir.

17 . 12
Glacadh buiséad fadtéarmach 
an Aontais le haghaidh na 
tréimhse 2021–2027 sa 
Chomhairle, buiséad ar fiú 
€1.211 trilliún é i bpraghsanna 
reatha.

21 . 12
D’údaraigh an Coimisiún 
an chéad vacsaín 
sábháilte éifeachtach in 
aghaidh COVID-19.

24 . 12
Tar éis dianchaibidlíochta, tháinig 
an Coimisiún ar chomhaontú leis 
an Ríocht Aontaithe maidir le 
téarmaí an chaidrimh a bheidh 
aici amach anseo leis an Aontas 
Eorpach.

27 . 12
Tugadh an vacsaín in 
aghaidh COVID-19 do 
mhuintir na hEorpa den 
chéad uair.

66

AMLÍNESTAID AN AONTAIS 2021



67

EANÁIR
2021

6 . 1
Údaraíodh an dara vacsaín 
sábháilte éifeachtach in aghaidh 
COVID-19.

18 . 1
Sheol an Coimisiún céim deartha 
an tionscnaimh ‘Bauhaus nua 
Eorpach’, lena bhféachtar le dearadh, 
inbhuanaitheacht agus infheistíocht 
a chur le chéile chun cuidiú chun an 
Comhaontú Glas don Eoraip a chur i 
gcrích.

29 . 1
D’údaraigh an Coimisiún 
an tríú vacsaín sábháilte 
éifeachtach in aghaidh 
COVID-19.

29 . 1
Bhunaigh an Coimisiún sásra 
um thrédhearcacht agus údarú 
chun vacsaíní in aghaidh 
COVID-19 a easpórtáil.

FEABHRA
2021

9 . 2
Mhol an tAontas clár oibre 
nua don Mheánmhuir 
chun a chomhpháirtíocht 
lena chomhpháirtithe i 
gComharsanacht an Deiscirt a 
neartú.

10 . 2
Dheimhnigh Parlaimint na hEorpa 
an comhaontú polaitiúil ar ar 
tháinig sí maidir leis an tSaoráid 
Téarnaimh agus Athléimneachta, 
an príomhionstraim atá ag croílár 
NextGenerationEU.

17 . 2
Mhol an Coimisiún plean 
nua maidir le hullmhacht 
bhithchosanta, Gorlann 
HERA, chun an Eoraip a 
ullmhú don bhagairt a 
bhaineann le hathraithigh 
nua.

17 . 2
Cuireadh straitéis nua i láthair 
chun rannchuidiú an Aontais 
leis an iltaobhachas atá 
bunaithe ar rialacha a neartú.

18 . 2
Leag an Coimisiún amach 
beartas trádála an Aontais, 
beartas atá oscailte, 
inbhuanaithe agus ceannasach, 
do na blianta atá le teacht.

19 . 2
Ag Cruinniú Mullaigh G7, d’fhógair 
Uachtarán an Choimisiúin Ursula von 
der Leyen go ndéanfaí dúbláil ar 
rannchuidiú an Aontais le COVAX, 
saoráid an domhain le haghaidh 
rochtain uilíoch ar vacsaíní, sin 
méadú ó €500 milliún go €1 billiún.

MÁRTA
2021

3 . 3
Aontas an chomhionannais: chuir 
an Coimisiún i láthair a straitéis le 
haghaidh na tréimhse 2021–2030 
maidir le cearta daoine faoi 
mhíchumas, chun a rannpháirtíocht 
iomlán sa tsochaí a chinntiú.

4 . 3
Trédhearcacht pá: chuir an Coimisiún 
togra i láthair maidir le trédhearcacht pá 
chun a chinntiú go bhfaighidh mná agus 
fir san Aontas Eorpach pá comhionann as 
obair chomhionann.

4 . 3
Le Plean Gníomhaíochta Cholún 
Eorpach na gCeart Sóisialta 
leagtar amach uaillmhian i 
gcomhair Eoraip shóisialta láidir.

9 . 3
10 mBliana Digiteacha na 
hEorpa: thug an Coimisiún 
aghaidh ar Eoraip a bheidh 
cumhachtaithe go digiteach 
faoi 2030. 10 . 3

Uachtarán Pharlaimint na hEorpa, 
David Sassoli, Príomh-Aire na 
Portaingéile António Costa, thar ceann 
Uachtaránachta na Comhairle, agus 
Uachtarán an Choimisiúin von der 
Leyen, shínigh an triúr sin an Dearbhú 
Comhpháirteach maidir leis an 
gComhdháil ar Thodhchaí na hEorpa.

11 . 3
Údaraíodh an ceathrú vacsaín 
sábháilte éifeachtach in aghaidh 
COVID-19 lena húsáid san Aontas.

17 . 3
Mhol an Coimisiún go 
gcruthófaí deimhniú digiteach 
chun saorghluaiseacht 
shábháilte laistigh den Aontas 
a éascú le linn phaindéim 
COVID-19.

18 . 3
Seoladh an Chomhairle 
Nuálaíochta Eorpach chun 
nuálaíochtaí ceannródaíocha 
a dhéanamh de smaointe 
eolaíocha.

24 . 3
Leag an tAontas amach creat 
beartais cuimsitheach nua lena 
chinntiú go ndéanfar cearta 
na leanaí uile a chosaint agus 
mhol sé Ráthaíocht Eorpach do 
Leanaí a bhunú.

25 . 3
An Comhaontú Glas don Eoraip: 
Chuir an Coimisiún i láthair bearta 
chun borradh a chur faoin 
táirgeadh orgánach.

AIBREÁN
2021

14 . 4
D’fhonn cur isteach ar shamhlacha gnó 
trasteorann a bhíonn i bhfeidhm ag 
eagraíochtaí coiriúla, chuir an Coimisiún 
i láthair straitéis AE chun dul i ngleic 
leis an gcoireacht eagraithe, chomh 
maith le straitéis nua chun gáinneáil ar 
dhaoine a chomhrac, a bhfuil sé d’aidhm 
acu cabhrú chun coireacht a chosc, 
gáinneálaithe a thabhairt faoi réim an 
cheartais agus íospartaigh a chumhachtú.

15 . 4
Leis an gcomhaontú 
comhpháirtíochta nua idir an 
tAontas agus baill d’Eagraíocht 
na Stát san Afraic, i Muir Chairib 
agus san Aigéan Ciúin, leagadh 
amach an creat le haghaidh comhar 
polaitiúil, eacnamaíoch agus 
earnálach go ceann 20 bliain.

21 . 4
Mhol an Coimisiún rialacha agus 
gníomhaíochta nua le haghaidh barr 
feabhais agus iontaoibh san intleacht 
shaorga, lena bhféachtar le croílár 
domhanda na hintleachta saorga 
iontaofa a dhéanamh den Aontas 
Eorpach.

21 . 4
Maoiniú inbhuanaithe agus 
tacsanomaíocht an Aontais: 
rinne an Coimisiún bearta breise 
chun airgead a chur i dtreo 
gníomhaíochtaí inbhuanaithe.

BEALTAINE
2021

5 . 5
Rinneadh an straitéis Eorpach 
maidir le tionsclaíocht a 
thabhairt cothrom le dáta chun a 
chinntiú go gcuirfear san áireamh 
i bhfís na straitéise maidir le 
hearnáil na tionsclaíochta go 
bhfuil cúinsí nua ann anois 
i bhfianaise ghéarchéim 
COVID-19 agus go spreagfar 
an t-aistriú chun geilleagar níos 
inbhuanaithe, níos digití, níos 
athléimní, agus atá níos iomaíche 
ar fud an domhain, a chur ar bun.

7-8 . 5
Ag an gCruinniú Mullaigh Sóisialta 
in Porto gheall institiúidí an 
Aontais, na comhpháirtithe sóisialta 
Eorpacha agus eagraíochtaí 
sochaí sibhialta a seacht ndícheall 
a dhéanamh chun Eoraip níos 
cuimsithí, níos sóisialta a thógáil.8 . 5

Ag Cruinniú Cheannairí an Aontais 
agus na hIndia, a reáchtáladh in 
Porto agus trí fhíschomhdháil, 
thug an tAontas agus an India 
comhpháirtíocht chuimsitheach 
nascachta i gcrích, agus dhearbhaigh 
siad a ngealltanas comhoibriú chun 
tacaíocht a thabhairt do nascacht 
athléimneach inbhuanaithe san India 
agus i dtríú tíortha agus réigiúin araon.

9 . 5
Ar Lá na hEorpa 2021 reáchtáladh 
imeacht tionscnaimh na Comhdhála 
ar Thodhchaí na hEorpa in 
Strasbourg.

12 . 5
D’fhonn an tAontas a stiúradh 
i dtreo na sprice atá ann 
do 2050 maidir le pláinéad 
sláintiúil do dhaoine sláintiúla, 
ghlac an Coimisiún an Plean 
Gníomhaíochta um Uisce, Aer 
agus Ithir Saor ó Thruailliú.

15 . 5
Ag Cruinniú Mullaigh: Maoiniú na 
nGeilleagar Afracach, d’fhógair 
Uachtarán an Choimisiúin Ursula von 
der Leyen tionscnamh Team Europe 
chun tacú le téarnamh na hAfraice ó 
phaindéim COVID-19.

17 . 5
An Comhaontú Glas 
don Eoraip: mhol an 
Coimisiún geilleagar gorm 
inbhuanaithe san Aontas 
le haghaidh tionscail agus 
earnálacha a bhfuil baint 
acu le haigéin, farraigí agus 
cóstaí.

18 . 5
Glacadh teachtaireacht maidir 
le cánachas gnó don 21ú haois 
chun córas cánach gnó atá láidir, 
éifeachtúil agus cothrom a chur 
chun cinn san Aontas.

20 . 5
Shínigh an Coimisiún an tríú 
conradh leis na cuideachtaí 
cógaisíochta BioNTech agus 
Pfizer, chun 1.8 billiún dáileog 
bhreise dá vacsaín a fháil thar 
ceann Bhallstáit an Aontais idir 
deireadh 2021 agus 2023.

20 . 5
Chomhaontaigh Ballstáit an 
Aontais ligean do thaistealaithe 
vacsaínithe ó thíortha lasmuigh 
den Aontas teacht isteach arís.

21 . 5
D’fhógair Uachtarán an 
Choimisiúin Ursula von der 
Leyen tionscnamh Team 
Europe dar luach €1 billiún 
maidir le monarú agus rochtain 
ar vacsaíní, ar chógais agus ar 
theicneolaíochtaí sláinte san 
Afraic.

21 . 5
Ag an gCruinniú Mullaigh Sláinte 
Domhanda, a chomhóstáil Uachtarán 
an Choimisiúin Ursula von der Leyen 
agus Príomh-Aire na hIodáile Mario 
Draghi, thug ceannairí G20 gealltanas 
maidir le sraith gníomhaíochtaí chun 
dlús a chur le deireadh ghéarchéim 
COVID-19 i ngach áit agus chun ullmhú 
ar bhealach níos fearr do phaindéimí a 
bheidh ann amach anseo.

25 . 5
Íocadh amach €14.1 billiún le 12 
Bhallstát i leith na seachtú tráthchoda 
de thacaíocht airgeadais faoin 
ionstraim SURE.

26 . 5
Chuir an Coimisiún i láthair treoir 
chun an Cód Cleachtais maidir le 
Bréagaisnéis a neartú, sin an chéad 
uirlis den sórt sin ar domhan.

28 . 5
Leag an tAontas amach pacáiste 
tacaíochta eacnamaíche dar 
luach €3 bhilliún don Bhealarúis 
dhaonlathach amach anseo.

31 . 5
Dhaingnigh na Ballstáit uile an 
cinneadh maidir le hacmhainní 
dílse, rud a chuir ar a chumas 
don Choimisiún iasachtaí a fháil 
chun an téarnamh a mhaoiniú faoi 
NextGenerationEU.

MEITHEAMH
2021

1 . 6
Seoladh Oifig an 
Ionchúisitheora Phoiblí 
Eorpaigh, sin tús ré nua 
sa chomhrac i gcoinne na 
coireachta trasteorann.

2 . 6
Chuir an Coimisiún i láthair 
straitéis nua chun an limistéar 
saorthaistil is mó ar domhan 
– limistéar Schengen – a 
dhéanamh níos láidre agus 
níos athléimní.

3 . 6
Mhol an Coimisiún creat le haghaidh 
céannacht dhigiteach Eorpach a 
bheadh iontaofa agus slán agus 
a chuirfí ar fáil do gach saoránach, 
cónaitheoir agus gnólacht de chuid 
an Aontais.

15 . 6
Ag an gCruinniú Mullaigh sa 
Bhruiséil, thug ceannairí an 
Aontais agus ceannairí na Stát 
Aontaithe gealltanas deireadh a 
chur le paindéim COVID-19 agus 
dlús a chur leis an téarnamh 
domhanda.

IÚIL
2021

6 . 7
Chun cur lena uaillmhian maidir leis an maoiniú 
inbhuanaithe, ghlac an Coimisiún an togra 
maidir le Caighdeán Bannaí Glasa an Aontais, 
togra lena gcruthaítear caighdeán deonach 
ardcháilíochta maidir le bannaí lena maoinítear 
infheistíocht inbhuanaithe.

14 . 7
Ghlac an Coimisiún Eorpach 
pacáiste tograí chun beartais 
aeráide, fuinnimh, úsáide talún, 
iompair agus chánach an Aontais a 
chur in oiriúint chun glanastaíochtaí 
gás ceaptha teasa a laghdú 55% 
ar a laghad faoi 2030, le hais 
leibhéil 1990.

16 . 7
Bhí sé d’aidhm ag Straitéis Foraoise 
an Aontais foraoisí sláintiúla 
agus athléimneacha a chinntiú, 
foraoisí a chuirfidh go mór leis an 
mbithéagsúlacht agus le cuspóirí 
aeráide.

20 . 7
Smacht Reachta 2021: 
Léiríodh i dtuarascáil de chuid 
an Aontais go ndearnadh 
dul chun cinn dearfach sna 
Ballstáit ach go raibh cúis mhór 
imní ann freisin.

20 . 7
Coireacht eacnamaíoch a shárú: 
rinne an Coimisiún ollchóiriú ar 
rialacha maidir le frithsciúradh 
airgid agus maidir le maoiniú 
sceimhlitheoireachta a chomhrac.

MÍ LÚNASA
2021

25 . 8
Tugadh amach 522.4 milliún 
dáileog vacsaíne san Aontas 
ó mhí na Nollag 2020, agus 
bhí níos mó ná 250 milliún 
saoránach de chuid an Aontais 
vacsaínithe go hiomlán faoin 
tráth seo.

Níl an Coimisiún Eorpach faoi dhliteanas as aon iarmhairt a eascraíonn as athúsáid an fhoilseacháin seo.

Lucsamburg: Oifig Foilseachán an Aontais Eorpaigh, 2021

© An tAontas Eorpach, 2021 

Déantar beartas athúsáide an Choimisiúin Eorpaigh a chur chun feidhme le Cinneadh 2011/833/AE ón 
gCoimisiún an 12 Nollaig 2011 maidir le hathúsáid dhoiciméid an Choimisiúin (IO L 330, 14.12.201A1, lch. 
39). Ach amháin má shonraítear a mhalairt, údaraítear an doiciméad seo a athúsáid faoi cheadúnas Creative 
Commons Attribution 4.0 International (CC BY 4.0) (https://creativecommons.org/licenses/by/4.0/). Ciallaíonn 
sé sin go gceadaítear an athúsáid ar choinníoll go dtugtar an t aitheantas cuí agus go léirítear aon athrú a 
dhéantar.

Le haghaidh míreanna nach bhfuil faoi úinéireacht an Aontais Eorpaigh a úsáid nó a atáirgeadh, d’fhéadfadh 
sé gur ghá cead a iarraidh go díreach ar shealbhóirí an chóipchirt.

